
96. sjednica Vlade BPK - a Goražde

 Članovi Vlade Bosansko-podrinjskog kantona Goražde na 
96.redovnoj sjednici pod predsjedavanjem mr. Salka Obhođaša, usvojili 
su prijedlog Zakona o dopunskim pravima boraca i Članovima njihovih 
porodica u BPK Gorazde i uputili ga Skupštini kantona na usvajanje.
Ovim zakonom uređuju se prava,uslovi i postupak za ostvarivanje prava, 
korištenje i prestanak prava, sredstva za finansiranje prava, kao i druga 
pitanja od značaja za ostvarivanje prava demobilisanih boraca, ratnih i 
mirnodopskih vojnih invalida, članova porodice šehida-poginulih, umrlih i 
nestalih boraca i umrlih vojnih invalida i dobitnika najvećih ratnih priznanja 
koji imaju boravište na području Bosansko-podrinjskog kantona Goražde. 
Sredstva za primjenu ovog zakona, obezbjeđena su u budžetu kantona za 
2005. godinu, a prema riječima ministrice za boračka pitanja Nermane 
Sofović, boračke populacije su i 2004. godini ostvarivale većinu ovih prava 
propisanih ovim zakonom, kao što su prava na zdravstvenu zaštitu, banjsko 
i klimatsko liječenje, besplatan prijevoz itd. 
 Na ovoj sjednici Vlada BPK Goražde dala je saglasnost na pravilnike 
o unutrašnjoj organizaciji i sistematizaciji radnih mjesta u Ministarstvu za 
pravosuđe,upravu i radnu odnose, kao i u Arhivu BPK Goražde, a razmatran 
je i usvojen Program za suzbijanje crnog tržista na području BPK Gorazde. 
Ovaj program sačinila je radna grupa na čelu sa direktorom Kantonalne uprave 
za inspekcijske poslove Midhatom Hadžiomerovićem, a u cijem sastavu su, 
prema odluci Vlade kantona pored inspekcijskih organa i odgovorni ljudi iz 
Kantonalne poreske uprave, Ministarstva finansija, KMUP-a i Ministarstva 
privrede. 
 Programom su definisane osnovne aktivnosti i njihovi glavni nosioci, 
koji će u jednoj kontinuiranoj i zajedničkoj saradnji u narednom periodu raditi 
na iskorjenjivanju nelegalnog tržista. Prioritetno, u prvom dijelu sprovođenja 
ovog programa treba regulisati rad pijaca na području BPK Goražde, izvršiti 
kontrolu trgovinskih i ugostiteljskih radnji i roba u tranzitu, te bespravno 
obavljanje djelatnosti. 
 Prema riječima predsjednika radne grupe Midhata Hadžiomerovića, 
težiste većine aktivnosti biće u prvom kvartalu ove godine, a nadzor nad 
sprovođenjem ovog programa vršiće Vlada kantona, koja će o njegovoj 
realizaciji biti informisana posredstvom redovnih izvještaja.
Vlada je, na ovoj sjednici, usvojila Odluku o utvrđivanju prava i načina 

plaćanja noćnog rada, rada praznikom i u dane vikenda za službenike sa 
policijskim ovlaštenjima u MUP-a BPK Goražde. Tako će se po prvi put, 
goraždanskim policajcima plaćati noćni rad u visini do 35%, rad u dane 
vikenda do 30 % od i rad praznikom do 50 % od osnovne plaće. 
Vlada je usvojila i rješenja o razrješenju članova upravnih odbora JU OMŠ 
„Avdo Smailović“Goražde, JU OŠ „Fadil Fako Đozo“ Prača i JU OŠ 
„Ustikolina“ Ustikolina , kao i odluke o imenovanju novih školskih odbora 
u pomenutim školama. Tako su Školski odbor JU OMŠ „Avdo Smailović“ 
imenovani : 

1. Mirsad Žuga, predsjednik
2. Jadranko Mulić,
3. Selma Verem,
4. Abdurezak Srkalović
5. Nijaz Ratković, 

u Školski odbor JU OŠ „Ustikolina“ u Ustikolini:
1. Salim Detlić, predsjednik,
2. Begzudin Jusić,
3. Mensad Arnaut
4. Melika Rašidović,
5. Enisa Fočo

i u Školski odbor u OŠ „Fadil Fako Đozo“ u Prači:
1. Hanadi Karić, predsjednik,
2. Elvir Žigo,
3. Dževad Hećo,
4. Dženana Idrizović
5. Senada Suljović.

 Vlada Bosansko-podrinjskog kantona Goražde na ovoj sjednici 
odobrila je novčanu pomoć u iznosu od 5000,00 KM za žrtve od zemljotresa- 
cunamija u Jugoistočnoj Aziji, te pozvala sve javna preduzeća, javne 
ustanove, privredna društva, fizička i pravna lica sa područja BPK Goražde 
da u granicama svojih mogućnosti pomognu nastradalim.

97. sjednica Vlade BPK - a Goražde

 Vlada Bosansko-podrinjskog kantona Goražde, na 97.redovnoj 
sjednici, pod predsjedavanjem Salka Obhođasa, usvojila je Odluku o 
Programu utroška i raspodjele sredstava, subvencija za poljoprivredu, za 
što je u budžetu Ministarstva privrede u 2005. godini planirano 150.000,00 
KM. Kroz različite vrste podsticaja u stočarstvu, ratarstvu i voćarstvu, cilj 
Vlade Bosansko-podrinjskog kantona Goražde je da i u ovoj godini radi 
na povećanju obima poljoprivredne proizvodnje, zadovoljavanju potreba 
domaćeg tržista, te smanjenju stope nezaposlenosti i zavisnosti od uvoza. 
 Članovi Vlade Bosansko-podrinjskog kantona Goražde na ovoj 
sjednici usvojili su i Izvještaj o provođenju Zakona o pravima branilaca 
i članova njihovih porodica na području BPK Goražde, koji se odnosi na 
reviziju rješenja za sve korisnike koji ispunjavanju uslove za ostvarivanje 
prava po ovom zakonu. Prema riječima ministrice za boračka pitanja Nermane 
Sofović, ovaj posao dobio je vrlo dobre ocjene u poređenju sa ostalim 
kantonima. Tako je do 31.12.2004.godine od općinskih službi za boračko-
invalidsku zaštitu Komisiji za davanje ocjene nalaza i mišljenja dostavljeno 
650 predmeta vojnog invalititeta kojima je bilo priznato pravo i 13 novih 
predmeta. Komisija je donijela ukupno 499 rješenja za ličnu invalidninu, što 
je 72,1 %, i 703 rješenja za porodičnu invalidninu, što je 62,0% 
 Sa 97. sjednice Vlade izdvajamo i Odluku o dodjeli novčanih sredstava 
Sindikatu bivše HI „Azot“, u iznosu od 13.900,00 KM na ime jednokratne 
novčane pomoći radnicima, kao i Odluku o odobravanju novčanih sredstava 
u iznosu od 5365,00 KM firmi „Pračanka“ iz Hrenovice, za naknadu štete 
zbog uklanjanja oboljele stoke od Q- groznice.
 Novčana sredstva u iznosu od 4400,00 KM odbrena su i Ministarstvu 
socijalne politike, zdravstva, raseljenih lica i izbjeglica za obezbjeđivanje 
četveromjesečne kirije za 11 bespravnih korisnika tuđe imovine koji po 
Zakonu o raseljenim osobama i izbjeglicama imaju pravo na alternativni 
smještaj, dok je Ministarstvu za boračka pitanja odobrena isplata 4662,00 
KM na ime naknade troškova banjsko-klimatskog lijecenja 9 pacijenata, 
pripadnika boračke populacije u RRC „Fojnica“, kao i isplata novčanih 
sredstava u iznosu od 2700,00 KM na ime troškova ugradnje 24 para 
šehidskih nišana i dorade 12 nišana prema Ugovoru sa firmom „Mermer“ iz 
Goražda.
 Vlada Bosansko-podrinjskog kantona Goražde dala je, na ovoj 

sjednici, saglasnost Premijeru kantona za potpisivanje Ugovora o izvođenju 
radova na izgradnji cjevovoda „Kovačka ulica-Baćanski most“ sa privrednim 
društvom „Okac“ iz Goražda, vrijednog 113.849,00 KM i Ugovora o 
izvođenju radova na glavnom projektu crpna stanica rezervoar „Površnica“ 
sa potisnim cjevovodom do rezervoara „Rorovi“ sa JKP „6.mart“ iz Gorazda, 
vrijednog 346.873,248 KM, čime se ulazi u finalnu realizaciju poslova na 
sanaciji sekundarne vodovodne mreže u gradu Goraždu.
 Vlada je razmatrala i usvojila Izvještaj kantonalnog Ministarstva 
unutrašnjih poslova za mjesec decembar 2004. godine u kojem se 
trenutna bezbjednosna situacija na području ovog kantona ocjenjuje kao 
zadovoljavajuća.

98. sjednica Vlade BPK - a Goražde

 Izdvajamo Odluku o usvajanju Programa investicionih ulaganja u 
oblasti vodoprivrede za čiju je realizaciju u budžetu Ministarstva za privredu 
planirano 220.000,00 KM, te Odluku o usvajanju operativnog programa 
održavanja cesta na području Bosansko-podrinjskog kantona Goražde za 
2005. godinu, za što su izdvojena sredstva u iznosu od 660.000,00 KM.
Ova sredstva, prema riječima ministra za privredu Ferida Buča, biće 
dovoljna samo za tekuće održavanje cesta, a tek mali dio moći će se izdvojiti 
za izgradnju novih puteva, no s obzirom na limitirajuće faktore vezane za 
obezbjeđenje sredstava u budžetu kantona, ova suma realan je odraz trenutnih 
finansijskih mogućnosti ovog ministarstva i Vlade kantona. 
 Vlada je odobrila i novčana sredstva u iznosu od po 50.000,00 KM 
općinama Goražde i Pale-Prača za sufinansiranje izgradnje vodovoda u Ilovači 
i Hrenovici, kao i iznos od 4400,00 KM na ime obezbjeđenja četveromjesečne 
kirije (po 100 KM) za 11 bespravnih korisnika tuđe imovine, koji po Zakonu 
o raseljenim osobama i izbjeglicama imaju pravo na privremeni smještaj.
 Usvojena je i Odluka o standardima i kriterijima za raspodjelu 
sredstava za rad udruženja koja se finansiraju-sufinansiraju iz budžeta BPK 
Goražde za 2005.godinu, kao i Odluka o davanju saglasnosti na program 
utroška finansijskih sredstava iz budžeta Ministarstva za socijalnu politiku, 
zdravstvo, raseljena lica i izbjeglice.
  Razmatran je i usvojen Izvještaj stručne komisije koju je 
Vlada formirala da ispita da li je bilo nepravilnosti oko bodovanja studenata 

za rang listu dodjele studentskih kredita.Da podsjetimo, Ministarstvo za 
obrazovanje, nauku, kulturu i sport, ove godine dodjelilo je 205 studentskih 
kredita, od 337 pristiglih zahtjeva.
  Predsjednica ove komisije Haša Kuljuh informisala je 
Vladu da je Komisija Ministarstva za obrazovanje, nauku, kulturu i sport 
stručno i pravilno odradila svoj posao, te da prigovori koji su podnešeni na 
rad komisije nemaju osnova. Potrebno je, mišljenje je Komisije, raditi na 
poboljšanju kriterija za dodjelu kredita, ubrzavanju njihovog rada, te prebaciti 
pojedine stipendiste sa Ministarstva za obrazovanje, na Ministarstvo za 
boračka pitanja i Ministarstvo za socijalnu politiku, čime bi se otvorile nove 
mogućnosti za sve studente zainteresovane za dodjelu kredita, kojih je ove 
godine bilo zaista mnogo.
 Vlada je na ovoj sjednici dala saglasnost na Odluku Upravnog odbora 
JU „Služba za zapošljavanje BPK Goražde“ o odobravanju podsticajnih mjera 
na ime sufinansiranja za novo zapošljavanje. Prema ovoj odluci , previđena 
sredstva raspodijeliće se na devet pravnih subjekata, odnosno poslodavaca 
koji bi, na ovaj način, trebali uposliti 4 lica sa visokom i 26 lica sa srednjom 
stručnom spremom sa evidencije ove službe.

99. sjednica Vlade BPK - a Goražde

Efikasnija zaštita porodica sa djecom!

 Članovi Vlade Bosansko-podrinjskog kantona Goražde na svojoj 
99.redovnoj sjednici, pod predsjedavanjem mr. Salka Obhođaša, usvojili su 
između ostalog prijedloge Zakona o tehničkoj kulturi Bosansko-podrinjskog 
kantona Goražde i Zakona o učeničkim i studentskim zadrugama i uputili ih 
Skupštini kantona na usvajanje.
 Na sjednici je razmatran i usvojen Nacrt Zakona o izmjenama i 
dopunama Zakona o socijalnoj zaštiti, zaštiti civilnih žrtava rata i zaštiti 
porodice sa djecom. 
 „Predloženi tekst Zakona treba da omogući sto efikasniji način 
ostvarivanja prava u dijelu zaštite porodice sa djecom. Obzirom na pad 
nataliteta i sve prisutniju depopulaciju stanovništva , a s ciljem materijalne 
zaštite porodice i materinstva, te poboljšanja demografske slike BPK 
Goražde, predložene su i određene stimulativne mjere, kako bi se pomoglo 

porodici u ispunjavanju njene reproduktivne funkcije“ , naglasio je ovom 
prilikom Nazif Uruči, ministar Ministarstva za socijalnu politiku, zdravstvo, 
raseljena lica i izbjeglice, koje je predlagač zakona. 
 Tako se novim članom ovog zakona omogućuje dodatno pravo 
porodici da osim prava na dječiji dodatak, može ostvariti i pravo na novčanu 
naknadu u iznosu od 100,00 KM za treće i svako slijedeće rođeno dijete, bez 
obzira na njen socijalni status.
 Novinu predstavlja i odredba kojom se utvrđuje da se na iznos naknade 
umjesto plaće ženi- majci u radnom odnosu za vrijeme dok odsustvuje sa 
posla radi trudnoće, porođaja i njege djeteta, uplaćuju i doprinosi za PIO, 
zdravstvo i osiguranje od nezaposlenosti, te izmiruju poreske obaveze u 
skladu sa zakonom, što do sada nije bilo regulisano i što je predstavljalo 
veliki problem za porodilje. Isto tako, u ovim izmjenama zakona predviđeno 
je da se i porodiljama koje nisu u radnom odnosu obezbjeđuje zdravstvena 
zaštita, ukoliko je nisu ostvarile po nekom drugom osnovu, što takođe, 
predstavlja novinu u odnosu na dosadašnju legislativu.
 Za provođenje odredbi ovog Zakona u budžetu BPK Goražde 
osigurana su sredstva u iznosu od 50.000,00 KM.
 U nastavku sjednice, Vlada je odobrila programe utroška finansijskih 
sredstava sa budžeta Ministarstva za boračka pitanja, Ministarstva za 
obrazovanje, nauku, kulturu i sport i Vlade BPK Goražde, koje su prema 
Zakonu o izvršenju budžeta za 2005. godinu bili obavezni donijeti.
Programom utroška sredstava u budžetu Minisitarstva za obrazovanje, nauku, 
kulturu i sport, na kodu Informisanje planirana sredstva od 100.000,00 KM 
raspoređuju se slijedećim korisnicima :

JP RTV BPK Goražde    70.000,00 KM
KIC Radio Prača     20.000,00 KM
Novine „Glas Goražda“    5.000,00 KM
Vlada BPK i Ministarstvo za obrazovanje  5.000,00 KM

 Vlada BPK Goražde na 99.redovnoj sjednici donijela je odluku da se 
za Glavnog internog kantonalnog revizora imenuje Haša Kuljuh, diplomirani 
ekonomista iz Goražda.
 Na sjednici su donesene odluke o odobravanju novčanih sredstava 
JP RTV BPK Goražde i JP KIC Radio Prača u iznosima od 5800,00KM i 
1700,00 KM, kao i odluke o odobravanju novčanih sredstava na ime otplate 
prispjelih rata za izmirenje duga za isporuku električne energije „Fabrici 

vode“d.o.o. Vitkovići u iznosima od 6.285,34 KM i 8.483,33 KM. 
 Vlada je odobrila i novčana sredstva u iznosu od 5996,60 KM na 
ime troškova implementacije Projekta „Dom“, kao i sredstva u iznosu od 
831,00 KM Policijskoj stanici Prača na ime sanacije oluka i snjegobrana.
 Na kraju sjednice, Vlada BPK Goražde donijela je Zaključak o 
usvajanju Izvještaja JU Zavod za javno zdravstvo i kantonalnog sanitarnog 
inspektora o nadzoru nad organizacijom i izvođenjem obavezne preventivne 
sistematske deratizacije na području BPK Goražde – Jesen 2004. godine, kao 
i Izvještaja izvođača „Sanitacija“ d.o.o Sarajevo o izvršenim radovima. 
 Jesenja faza obavezne preventivne sistetmatske deratizacije trajala 
je 15 dana i njome je obrađeno 3068 raznih objekata i površina. Pored 
toga, „Sanitacija“ je na donatorskoj osnovi izvšila deratizaciju oko 200 
individualnih objekata, a cijeli posao ocjenjen je uspješnim, uz prijedlog 
Vladi kantona da, pored finansiranja deratizacije javnih površina i objekata, 
razmotri i način finansiranja i deratizacije privatnih kuća, jer većina vlasnika 
ovih kuća zbog teške materijalne situacije nije mogla da izdvoji ni 5 KM 
koliko košta deratizacija jednog privatnog objekata.

100. sjednica Vlade BPK - a Goražde

Uspješna realizacija Projekta izrade šehidskih nišana!

 Članovi Vlade BPK Goražde na svojoj 100.redovnoj sjednici pod 
predsjedavanjem dopremijera Nazifa Uručija, razmatrali su Nacrt Izvještaja 
o radu Vlade Bosansko-podrinjskog kantona Goražde za period januar-
decembar 2004.godine i zbog obimnosti sadržaja vratili ga na doradu do 
konačnog usvajanja.
 Vlada je dala saglasnost na Pravilnik o unutrašnjoj organizaciji 
i sistematizaciji radnih poslova kantonalnog Ministarstva za finansije, te 
razmatrala i usvojila Izvještaj o radu Kantonalnog pravobranilaštva za 2004.
godinu.
 Izvještaj Ministarstva za boračka pitanja o realizaciji Projekta 
izrade šehidskih nišana na području BPK Goražde za 2004. godinu, takođe 
je usvojen. U 2004. godini, posredstvom budžeta Vlade Kantona (269) i 
putem donacija (246) podignuto je 515 pari šehidskih nisana, što je do sada 
najveći broj u odnosu na sve protekle godine. Uprkos tome, prema riječima 

ministrice Nermane Sofović, ostalo je da se realizuje jos 52% posla kad je 
riječ o ovoj oblasti, pa je upućen apel šehidskim porodicama koje to jos 
nisu učinile da se obrate ovom ministarstvu radi davanja potrebne izjave. Do 
sada je na području BPK Goražde podignuto 926 pari šehidskih nišana, a za 
završetak ovog projekta potrebno je da se izradi jos 1048 pari nišana.
 U skladu sa Zakonom o izvršenju budžeta, Vlada je odobrila 
Ministarstvu za boračka pitanja programe utroška sredstava sa kodova 
„Izdaci za kategorije boračkih populacija“ i „Nabavka građevina“. Na 
posljednjem kodu nalaze se sredstva u iznosu od 550.000,00 KM namijenjena 
za izgradnju prve zgrade za pripadnike boračkih populacija. Početak njene 
izgradnje počeće sa prvim proljetnim danima, do kada bi se trebali završiti svi 
administrativni poslovi u vezi sa potrebnim dozvolama i izborom izvođača 
radova. 
 Iz budžeta Ministarstva za boračka pitanja biće isplaćena i sredstva 
u iznosu od 1036,00 KM za korisćenje banjskog i klimatskog liječenja dva 
pacijenta u RRC „Fojnica“. 
 Na ovoj sjednici, Vlada je usvojila i Odluku o razrezu poreza na dobit 
u godišnjem paušalnom iznosu za 2004.godinu. Prema ovoj odluci, pravo 
da porez na dobit plaćaju u godišnjem paušalnom iznosu dobili su slijedeći 
poreski obveznici: obucar, muški frizer, jufkar, vunovlačar, bojadžija, 
dimnjačar, taksi prijevoznik, prijevoznik za vozilo do dvije tone nosivosti, 
časovničar i kovač. 
 Osnovica za razrez poreza na dobit fizičkog lica u godišnjem 
paušalnom iznosu, kako nas je informisao ministar za finansije Milenko 
Grujić, iznosi 10% prosječne godišnje plaće ostvarene u Bosansko-
podrinjskom kantonu Goražde u 2004. godini, prema podacima Službe za 
statistiku ovog kantona, a ovu vrstu poreza ne mogu da plaćaju poreski 
obveznici koji obavljaju ugostiteljsku i trgovačku djelatnost, te poreski 
obveznici koji naplaćuju prihod preko računa.
 Na sjednici su odobreni grantovi općinama Foča-Ustikolina i Pale-
Prača u iznosima po 25.000,00 KM , a sredstva u iznosu od 10.000,00 KM 
dobilo je Udruženje penzionera BPK Goražde za sanaciju Doma penzionera 
u Goraždu.
 Vlada BPK Goražde donijela je na ovoj sjednici i Odluku o 
pokroviteljstvu 44. smotre naučnog stvaralaštva mladih „Goražde 2005“, 
koja će se 20.,21, i 22. maja održati u ovom gradu.

Za najpovoljnijeg ponuđača za pružanje usluga nadzora na realizaciji projekta 



Bosansko - podrinjski kanton Goražde                                                                   �  

„Vodosnabdijevanje Goražda“izabrana je firma d.d.“Projekt“ iz Sarajeva. 
 Shodno Ugovoru o zajedničkom udruživanju sredstava za realizaciju 
projekta „Dom“, Vlada je odobrila da se iz budžeta Ministarstva za socijalnu 
politiku, zdravstvo, raseljena lica i izbjeglice isplate sredstva općini Goražde 
u iznosu od 1546,60 KM na ime refundacije troškova, dok će sredstva u 
iznosu od 4450,00 KM biti isplaćena firmi „FAIN inžinjering“ d.o.o. Sarajevo 
za izradu izvedbenog projekta za dogradnju stambene zgrade u ulici Salih 
–bega Kuljuha, po Projektu „Dom“. 
 Na kraju 100. jubilarne sjednice Vlada BPK Goražde dala je 
saglasnost Direkciji za robne rezerve BPK da krene u proceduru sklapanja 
Ugovora sa Federalnom direkcijom robnih rezervi o skladištenju soli, a 
Službi za zajedničke poslove kantonalnih organa uprave data je saglasnost 
za potpisivanje Ugovora o prijemu, prenosu i uručenju poštanskih pošiljaka 
sa J.P. „BH Pošta“ d.o.o. Sarajevo-Centar Pošta Goražde.

101. sjednica Vlade BPK - a Goražde

 Vlada BPK Goražde na svojoj 101.redovnoj sjednici, pod 
predsjedavanjem Salka Obhođaša, razmatrala je i dala svoju saglasnost na 
pravilnike o unutrašnjoj organizaciji KMUP-a Goražde i Službe za zajedničke 
poslove kantonalnih organa uprave.
 Nakon razmatranja, na doradu su ponovo vraćeni prijedlozi uredbi 
o utvrđivanju platnih razreda i koeficijenata za plaće državnih službenika i 
namještenika u kantonalnim organima državne uprave.
 Ministri su razmatrali i informacije o radu pravosudnih organa na 
području Bosansko-podrinjskog kantona Goražde, te dali saglasnost na 
Uputstvo o načinu plaćanja noćnog rada, rada praznikom i u dane vikenda 
za službenike sa policijskim ovlaštenjima. Za provođenje ove odluke u 
Ministarstvu unutrašnjih poslova rezervisana su dodatna sredstva u iznosu 
oko 326.000,00 KM, koja ce se za ove namjene, prvi put nakon rata, 
isplaćivati pripadnicima ovog ministarstva. 
 Vlada je donijela i Uredbu o obaveznom evidentiranju individualnih 
proizvođača i pravnih lica koja se bave poljoprivrednom proizvodnjom i 
stručnim radom u poljoprivredi. Usvojena je, takođe, i Odluka po kojem 
se lokalitet „Ruda Glava“, povrsine od 3ha, na teritoriji općine Goražde 
proglašava područjem posebnog obilježja za Bosansko-podrinjski kanton. 

Ovim su se stekli uslovi za izradu prostorno-planske dokumentacije za 
izgradnju sportsko-rekreativnog centra i sportskih terena, kojeg su započeli 
članovi Bosnjačkog planinarskog društva „Goražde-Maglić“, kao i očuvanje 
šumskih i prirodnih resursa na ovom lokalitetu.
 Na ovoj sjednici, Vlada BPK Goražde odobrila je redovne transfere 
u iznosu od po 25 000,00 KM, kao i pomoć od po 10.000,00 KM općinama 
Foča-Ustikolina i Pale-Prača , a ovim općinama, kao i općini Goražde, 
odobreno je i dodatnih 5000,00 KM za sanaciju puteva uništenih prilikom 
nedavnih vremenskih nepogoda. 
 Za rad parlamentarnih stranaka koje djeluju na području ovog 
kantona Vlada je odobrila sredstva u iznosu od 12.500,00 KM.
Usvojena je i Odluka visini potrebnih prihoda za zadovoljenje stambenih 
potreba, te data saglasnost kantonalnom Ministarstvu za obrazovanje, nauku, 
kulturu i sport na programe utroška sredstava iz budžeta sa ekonomskih 
kodova „Izdaci za sport“ i „Ugovorene usluge“.
 Prema riječima resornog ministra Osmana Somuna, na ekonomskom 
kodu „Izdaci za sport“ za 2005. godinu predviđena su sredstva u iznosu 
od 160.000,00 KM. Od toga, najveći dio sredstava (150.000,00 KM), 
dobiće Sportski savez BPK Goražde za finansiranje klubova i sportskih 
društava u svom sastavu, za učestvovanje u sportskim manifestacijama i 
plaćanje korišćenja sportskih objekata. Kako je naglasio ministar Somun, 
obaveza Sportskog saveza je da napravi kriterije za raspodjelu novčanih 
sredstava prema klubovima i sportskim društvima, a njihova obaveza je da 
redovne izvještaje o utrošku tih sredstava dostavljaju Sportskom savezu i 
resornom ministarstvu, jer će u protivnom, biti obustavljeno njihovo dalje 
finansiranje.
 Ministar Somun očekuje da ce u 2005. godini saradnja između ovog 
ministarstva i Sportskog saveza BPK Goražde biti mnogo bolja nego što 
je to prije bio slučaj, te da će on konačno dobiti cjelovite podatke o svim 
sportskim klubovima i društvima koji egzistiraju na području ovog kantona.
Vlada je Sportskom savezu BPK Goražde odobrila redovna novčana sredstva 
za januar i februar u iznosu od 24.000,00 KM, a Centru za stručnu obuku 
6000,00 KM, JP RTV BPK Goražde 5800,00 KM i Radio Prači 1700,00 KM 
na ime redovnih tranši za mjesec februar.
 Sredstva u iznosu od 500,00 KM dobilo je i Udruženje građana 
YILDIZ iz Goražda za pripremu pozorišne predstave „Hanka“.
 Donešena je i Odluka o odobravanju novčanih sredstava u iznosu 
od 30.000,00 KM iz budžeta Ministarstva za boračka pitanja na ime 

sufinansiranja troškova zajedničkog Projekta poboljšanja statusa boračke 
populacije u 2005. godini kojeg su aplicirala udruženja boračkih populacija 
BPK Goražde.
 Na ovoj sjednici, Vlada je donijela Odluku o izmjeni i dopuni 
Odluke o odobravanju studentskih kredita i utvrđivanju kriterija za dodjelu 
studentskih kredita u studijskoj 2004/2005 godini , prema kojoj mjesečni 
iznos kredita za posebne kategorije studenata iznosi 200,00 KM, a za sve 
ostale studente 100,00 KM, a kao novina unosi se i dodjela kredita studentima 
sa posebnim potrebama u mjesečnom iznosu od 100,00 KM, bez obzira na 
materijalni status roditelja. 
 Vlada BPK Goražde je na svojoj 101. redovnoj sjednici donijela 
rješenje o imenovanju Nadzornog odbora privrednog društva „Fabrika vode“ 
d.o.o. Vitkovići u sastavu: Emir Hodović (predsjednik), Meho Muratspahić i 
Mirsad Parganlija (članovi), te prihvatila Informaciju Ministarstva socijalne 
politike, zdravstva, raseljenih lica i izbjeglica o provedenoj proceduri izbora 
članova upravnih odbora javnih ustanova Kantonalna bolnica i Zavod za 
javno zdravstvo. 
 Zbog nedovoljnog broja prijavljenih kandidata, Vlada je proglasila 
neuspješnim ponovni oglas za izbor novih, te donijela rješenja o imenovanju na 
period od 60 dana, privremenih predsjednika i članova upravnih odbora ovih 
zdravstvenih ustanova, kao i kantonalnog Zavoda zdravstvenog osiguranja 
gdje je polovinom februara istekao mandat starom sazivu Upravnog odbora. 
 Vlada BPK Goražde odobrila je novčana sredstva u iznosu od 
10.800,00 KM za pomoć u ugradnji doniranog građevinskog materijala 
korisnicima donacija na prostoru Gornje-drinske regije. Ovom odlukom 
obuhvaćeno je 10 porodica, a spisak korisnika odrediće Minstartsvo za 
socijalnu politiku, zdravstvo, raseljena lica i izbjeglice.
 Vlada je zadužila Ministarstvo privrede da u skladu sa Zakonom o 
koncesijama provede aktivnosti oko dodjele koncesije Lovačkom društvu 
„Biserna“ iz Goražda za korisćenje lovišta na području općine Goražde.
 Vlada je razmatrala i usvojila izvještaj KMUP-a za mjesec januar 
2005.godine, po kojem je bezbjednosna situacija na području ovog kantona 
ocjenjena zadovoljavajućom.

102. sjednica Vlade BPK - a Goražde

Formirana Komisija za procjenu šteta od prirodnih i drugih nesreća!

 Članovi Vlade Bosansko-podrinjskog kantona Goražde na svojoj 
102.redovnoj sjednici donijeli su Odluku o formiranju Komisije za procjenu 
šteta od prirodnih i drugih nesreća na području BPK Goražde u sastavu: 
Ismet Omeragić (predsjednik), Smajo Sijerčić, Rasim Sijerčić, Ferid Pleh 
i Vejsil Kodžaga. Rad ove komisije, čiji je mandat četiri godine, posebno 
je aktueliziran povodom nedavnih vremenskih nepogoda na području 
ovog kantona i posljedica koje su izazvale velike snježne padavine. Nakon 
razmatranja trenutnog stanja, Vlada BPK Goražde naložila je Kantonalnoj 
upravi civilne zaštite da dalje prati ovu situaciju i da je o tome redovno 
informiše. 
 U nastavku sjednice, Vlada je usvojila programe utroška sredstava 
sa kriterijima raspodjele sredstava u budžetu kantonalnog Ministarstva 
privrede, na ekonomskim kodovima „Subvencije javnim preduzećima“ i 
„Grantovi neprofitnim organizacijama“ .
 Udruženju demobilisanih boraca ARBiH BPK Goražde Vlada je 
odobrila novčana sredstva u iznosu od 1200,00 KM za održavanje Osnivačke 
skupštine Udruženja, te formirala Organizacioni odbor za održavanje 
manifestacije „Druženje živih dobitnika najvećeg ratnog priznanja-Zlatni 
ljiljan F BiH“, koja ce se održati 09. maja u Gorazdu. Redovna sredstva u 
iznosu od 5.050,00 KM za mjesec januar dobila su i ostala, tri udruženja 
boračkih populacija.
 Na ime naknade za zdravstvenu zaštitu lica kojima je priznato 
svojstvo korisnika boračko-invalidske zaštite Vlada je Zavodu zdravstvenog 
osiguranja BPK Goražde odobrila redovna sredstva u iznosu od 2380,00 KM 
za mjesec januar 2005. godine 
 Odobrena su i sredstva u iznosu od 9000,00 KM za obezbjeđivanje 
alternativnog smještaja kroz nadoknadu za šestomjesečnu kiriju za 15 
korisnika koji po imovinskim zakonima imaju pravo na alternativni 
smještaj.
 Za obavljanje redovne djelatnosti novčana sredstva u iznosu od 
6000,00 KM dobila je i Turistička zajednica BPK Goražde.
 Na kraju sjednice, članovi Vlade Bosansko-podrinjskog kantona 
upoznali su se i sa Uputstvom o načinu rada i postupanja Ureda interne 

revizije BPK Goražde u obavljanju poslova interne revizije na području 
ovog kantona.

103. sjednica Vlade BPK - a Goražde

Usvojen Izvještaj o radu Vlade BPK Goražde za 2004.godinu! 

 Članovi Vlade Bosansko-podrinjskog kantona Goražde na svojoj 
103. redovnoj sjednici pod predsjedavanjem mr. Salka Obhođaša, razmatrali 
su i usvojili Izvještaj o radu Vlade za 2004. godinu i uputili ga Skupštini 
kantona na usvajanje.
 Početak i ove sjednice bio je rezervisan za izvještaj direktora 
kantonalne Uprave za civilnu zaštitu Rame Zivojevica o aktuelnoj situaciji 
i posljedicama vremenskih nepogoda u udaljenim selima na području ovog 
kantona koji su danima bili odsječeni od ostalog svijeta, a nakon njegovog 
razmatranja, Vlada je zadužila Ministarstvo privrede i Kantonalnu upravu 
civilne zaštite da uz angažovanje svih neophodnih sredstava i organizacija 
odmah izvrše deblokadu svih mjesnih zajednica i zaselaka na području BPK 
Goražde.
 Vlada je izvrsila izmjenu Uredbe o naknadama i drugim materijalnim 
pravima koja nemaju karakter plaće i njene odredbe proširila i na zaspolenike 
policije-zaposlenike sa policijskim ovlaštenjima, do donošenja posebnih 
propisa o policiji.
 Usvojen je i Program utroška finansijskih sredstava iz budžeta 
Ministarstva za obrazovanje, nauku, kulturu i sport na ekonomskom kodu 
„Izdaci za stipendije i subvencije.“
Sredstva sa ovog koda, u iznosu od 150.000,00 KM, prema riječima 
kantonalnog ministra Osmana Somuna biće raspoređena na studentske 
stipendije (107.000,00 KM - pet rata), i subvencije sa smještaj sudenata u 
Studentske centre u Sarajevu, Bihaću, Tuzli i Mostaru ( 42.300,00 KM).  
 Vlada je, na ovoj sjednici, odobrila novčana sredstva u iznosu od 
23.700,00 KM za isplatu studentskih kredita za mjesec januar 2005.godine.
Program utroška finansijskih sredstava iz budžeta, sa ekonomskog koda 
„Nabavka opreme“ usvojen je i za Ministarstvo za boračka pitanja.
 Vlada je donijela Odluku da se za najpovoljnijeg ponuđača za 
izvođenje radova na izgradnji poslovno-stambene zgrade „LAMELA-H“ 

u ulici Ferida Dizdarevića bb u Goraždu odabere firma „HODO“d.o.o. 
iz Goražda koja je dobila najviše bodova nakon provedenog postupka o 
izboru.

104. sjednica Vlade BPK - a Goražde

Vlada pokrenula postupak za dodjelu koncesije za izgradnju regionalnog 
puta Goražde - Hrenovica 

 Članovi Vlade BPK na redovnoj 104. sjednici pod predsjedavanjem 
mr. Salka Obhođaša dali su saglasnost na Pravilnik o unutrašnjoj organizaciji 
i sistematizaciji radnih mjesta u Uredu interne revizije BPK Gorazde.
 Usvojeni su programi utroška budžetskih sredstava u Ministarstvu 
za finansije na ekonomskom kodu „Ostali grantovi pojedincima“, i u 
Ministarstvu za obrazovanje, nauku, kulturu i sport na ekonomskom kodu 
„Izdaci za nauku i kulturu“. 
 Na ovoj sjednici, Vlada je donijela i Odluku o pristupanju postupku 
za dodjelu koncesije za izgradnju regionalnog puta Goražde - Hrenovica 
sa tunelom. Za raspisivanje javnog konkursa zaduženo je Ministarstvo za 
privredu. Izgradnja ovog puta u velikoj mjeri bi skratila razdaljinu između 
Goražda i Sarajeva i učinila boljom komunikacijsku povezanost ovog 
kantona sa ostalim dijelovima BiH, te poboljšala kvalitet života stanovništva, 
posebno onog u ruralnim dijelovima kantona. Koncesija se daje na period od 
30 godina.
 Ministri su ovlastili Premijera da u ime Vlade kantona potpiše Anex 
ugovora o koncesiji za korisćenje voda za obavljanje djelatnosti proizvodnje 
mineralne vode i bezalkoholnih pića sa izvorišta „Mihalj“ na području 
općine Pale-Prača sa korisnikom koncesije firmom „DRIN GOLD“ d.o.o. 
Sarajevo.
 Vlada je, u nastavku sjednice, usvojila Izvještaj o radu za 2004.
godinu i Program rada za 2005. godinu Službe za zapošljavanje Bosansko-
podrinjskog kantona Goražde. 
 Odobrena su i novčana sredstva u iznosu od 1.554.00 KM za 
korisćenje banjskog i klimatskog liječenja tri pacijenta, pripadnika boračkih 
populacija u RRC „Fojnica“ Fojnica, te data saglasnost ministru za privredu 
da potpiše Ugovor o izvođenju radova na sanaciji klizišta na putu Mravinjac- 

Berič sa privrednim društvom „KAJA COMPANY“ d.o.o. Goražde, čija je 
ukupna vrijednost 1.587,00 KM.
 Vlada je donijela i Odluku o isplati novčanih sredstava u iznosu od 
5000,00 KM na ime finansijske podrške za samoodrživost projekta „Naša 
realnost“ humanitarne organizacije „Pomoć za samu pomoć“, kao i Odluku 
o jednokratnoj pomoći Sindikatu bivše H.I. „Azot“ Vitkovići u iznosu od 
3000,00 KM za pomoć radnicima u teškoj socijalnoj situaciji.

105. sjednica Vlade BPK - a Goražde

Imenovana Komisija za provođenje izbora medijatora državne sluzbe!

 Članovi Vlade BPK-a Goražde na svojoj 105.redovnoj sjednici 
razmatrali su i usvojili Odluku o utvrđivanju dužine trajanja godišnjeg odmora 
i odsustva sa rada rukovodećih i ostalih državnih službenika organa državne 
službe, te donijeli rješenje o imenovanju Komisije za provođenje izbora 
medijatora državne službe u ovim organima, nakon sto su dali saglasnost na 
Uputstvo o načinu njegovog izbora. Utvrđena je i lista kandidata za članove 
disciplinskih komisija koje imenuje Agencija za državnu službu Federacije 
BiH.
 Prema Zakonu o izvršenju budžeta BPK-a Goražde, Vlada je usvojila 
i programe utroška sredstava iz budžeta Ministarstva socijalne politike, 
zdravstva, raseljenih lica i izbjeglica, Ministarstva za boračka pitanja i   
Ministarstva za privredu, sa kodova “Subvencije javnim ustanovama“ (Zavod 
za javno zdravstvo), “Beneficije za socijalnu zaštitu” (Centar za socijalni 
rad), “Učešće u zajedničkim ulaganjima”, “Rekonstrukcija na zemljištu” i 
“Ugovorene usluge”.
 Ovom prilikom, usvojen je i projekt “Medicinske rehabilitacije i 
fizikalne terapije civilnih žrtava rata, paraplegičara, distrofičara i oboljelih od 
cerebralne dječije paralize” u RRC “Fojnica” Ministarstva socijalne politike, 
zdravstva, raseljenih lica i izbjeglica.
 Za sufinansiranje projekata iz oblasti kulture, Vlada je Općini 
Goražde odobrila novčana sredstva u iznosu od 5000,00 KM, a općinama 
Foča-Ustikolina i Pale-Prača, sredstva u iznosima od po 1500,00 KM.
Na ime pomoći za rad udruženja boračkih populacija i za zdravstvenu zaštitu 
korisnika boračko - invalidske zastite, za mjesec februar 2005. godine, Vlada 

je odobrila novčana sredstva u iznosima od 5.900,00 KM, odnosno, 2.370,00 
KM, te odredila visine naknada predsjedniku i članovima Javno-žalbenog 
biroa KMUP-a.
 Firma ORACLE BH d.o.o. izabrana je za pružaoca usluga održavanja 
i podrške korisćenja Oracle finansijskog informacionog sistema za trezorsko 
poslovanje Ministarstva finansija i data saglasnost ministru finansija da 
sa ovom firmom potpiše Ugovor o uslugama na iznos od 2.272,00 KM 
mjesečno. 
 U nastavku sjednice, članovi Vlade BPK- a Goražde donijeli su više 
odluka o odobravanju novčanih sredstava, između ostalih : JP RTV BPK 
Goražde – 5.900,00 KM, Radio Prači- 1.600,00 KM, Centru za stručnu 
obuku- 6.000,00 KM, Sportskom savezu BPK-a Goražde- 11.000,00 KM, 
kao i odluke o otplati prispjelih rata za izmirenje duga za isporučenu 
električnu energiju “Fabrike vode”d.o.o.Vitkovići u iznosima od 8.483,33 
KM i 6.285,34 KM.

106. sjednica Vlade BPK - a Goražde

Lovačkom društvu “Biserna” iz Goražda odobrena koncesija za lovno 
područje općine Goražde !

 Na svojoj 106.redovnoj sjednici članovi Vlade BPK-a Goražde, 
pod predsjedavanjem mr.Salka Obhođaša, razmatrali su i usvojili Uredbu 
o utvrđivanju platnih razreda i koeficijenata za plaće rukovodećih i ostalih 
državnih službenika u kantonalnim organima državne službe.
 Vlada je odobrila grantove za mjesec mart općinama Foča-Ustikolina 
i Pale-Prača u iznosu od po 25.000,00 KM, te donijela Odluku o isplati 
studentskih kredita za mjesec februar 2005.godine u iznosu od 21.400,00 
KM.
 Na sjednici je usvojen zapisnik Komisije za izbor najpovoljnijeg 
ponuđača za vršenje poslova nadzora na izgradnji poslovnog objekta 
“Lamela H”, te data saglasnost ministru za urbanizam da nakon pribavljenog 
mišljenja kantonalnog pravobranioca, potpiše ugovor sa firmom “Okac” 
d.o.o. iz Goražda.
 Vlada je dala saglasnost i Premijeru Obhođašu da sa firmama 
“Okac” i “Goraždeputevi” potpise Anex ugovora o produženom zimskom 

održavanju cesta na području BPK-a Goražde, dok je ministar za privredu 
od Vlade dobio saglasnost za potpisivanje Ugovora o koncesiji za obavljanje 
djelatnosti lova, brige o divljači i organizacije sportsko-rekreacionog lova 
sa Udruženjem građana Lovačko društvo “Biserna” iz Goražda. Koncesija 
po ovom ugovoru dodjeljuje se na pet godina i to za lovno područje općine 
Goražde, ukupne površine lovišta 25.600 ha, lovno – produktivne površine 
24.200 ha i lovno neproduktivne površine 1.400,00 ha.
 U nastavku sjednice, predsjednik novoformirane kantonalne 
Komisije za procjenu šteta od prirodnih i drugih nesreća na području BPK-a 
Goražde Ismet Omeragić, upoznao je članove Vlade sa zapisnikom sa prvog 
sastanka ove komisije i donesenim programom rada, nakon čega je usvojen 
Poslovnik o njenom radu.
 Vlada je usvojila i Odluku o isplati novčanih sredstava JU Zavod 
za javno zdravstvo BPK-a Goražde, u iznosu od 7.000,00 KM na ime 
finansiranja troškova obavljanja javno-zdravstvene djelatnosti, te donijela 
odluku o razriješenju starog i imenovanju novog Odbora za obilježavanje 
značajnih događaja i datuma iz odbrambeno-oslobodilačkog rata 1992-1995 
godina u BPK-a Goražde.
 Na kraju sjednice, članovi Vlade informisani su o interesovanju 
određenih firmi iz inostranstva po objavljenom konkursu za dodjelu koncesije 
za izgradnju regionalnog puta Goražde-Hrenovica, o čemu će se kako je 
najavljeno, voditi dalji pregovori.

107. sjednica Vlade BPK - a Goražde

Odobrena sredstva za sistematske preglede aktivnih sportista! 

 Članovi Vlade Bosansko-podrinjskog kantona Goražde na svojoj 
107. redovnoj sjednici, održanoj 13.04.2005.godine, usvojili su Odluku o 
isplati novčanih sredstava Kantonalnom zavodu zdravstvenog osiguranja u 
iznosu od 2370,00 KM na ime naknade za zdravstvenu zaštitu lica kojima je 
priznato svojstvo korisnika boračko-invalidske zaštite za mjesec mart 2005. 
godine.
 Na ovoj sjednici, donesena je i Odluka o regulisanju pravnog statusa 
stanova stambeno-poslovnog objekta u ul. Zdravstvenih radnika i načinu 
njihove privatizacije. Ovom Odlukom obavezuju se korisnici stanova koji su 

stanarsko pravo stekli u skladu sa Zakonom o stambenim odnosima zaključno 
sa 06.12.2000.godine, kao i kupci poslovnih prostora, na plaćanje naknade 
u iznosu od 40,51 KM po 1m² stana, odnosno poslovnog prostora. Uplatom 
ove naknade, obračunate po cijeni koja je sukladna površini stambenog 
prostora, nosioci stanarskog prava stiču pravo na kupovinu stana, a kupci 
poslovnih prostora ispunjavaju uslove za okončanje otkupa, ako i uknjižbu 
prava vlasništva nad tim prostorom. Ovim je konačno stavljena tačka na 
višegodišnje dileme o legalizaciji stanarskih prava u ovoj zgradi, koju narod, 
popularnije, naziva “Ministarka”.
 
 Sukladno Zakonu o izvršenju Budžeta BPK-a Goražde, članovi 
Vlade usvojili su “Projekt finansijske pomoći Sportskom savezu BPK-a u 
provođenju sistematskog pregleda aktivnih sportista”, a nakon toga, donijeli 
Odluku o odobravanju novčanih sredstava u iznosu od 3200,00 KM za 
realizaciju ovog projekta. Sredstva su odobrena iz budžeta Ministarstva za 
socijalnu politiku, zdravstvo, raseljena lica i izbjeglice, koje na ovaj način 
želi doprinijeti razvoju profesionalnog sporta na području BPK-a Goražde.
Članovi Vlade BPK-a Goražde na 107. sjednici donijeli su više odluka o 
odobravanju novčanih sredstava na ime naknade za izvršenu eutanaziju 
oboljelih životinja. Sredstva za ovu namjenu dobili su: “Pračanka” d.o.o. 
iz Hrenovice- 3.300,00 KM ,Vahid Hadžović iz sela Plesi u općini Goražde 
-750,00 KM i Asim Vatreš iz Hrenovice - 420,00 KM.
 Vlada je do kraja sjednice, donijela Odluku o jednokratnoj novčanoj 
pomoći u iznosu od 250,00 KM povratniku Nedžadu Kavazoviću, kao i 
nekoliko odluka o odobravanju službenih putovanja u inostranstvo, Premijeru 
i ministrima u sastavu Vlade.

108. sjednica Vlade BPK - a Goražde

I ove godine Vlada sufinansira organizovano ljetovanje djece u Ulcinju!

 Pod predsjedavanjem Premijera Salka Obhođaša , 21.04. 2005. 
godine održana je 108. redovna sjednica Vlade Bosansko-podrinjskog 
kantona Goražde.
 Na ovoj sjednici, nakon uvodnog obrazloženja direktora Kantonalne 
uprave za inspekcijske poslove Midhata Hadžiomerovića, usvojena je Uredba 

o načinu i postupku raspolaganja oduzetom robom od pravnih i fizičkih 
lica, koja će pomoći efikasnijem radu inspekcijskih službi, posebno tržišnih 
inspektora.
 Vlada je dala saglasnost na projekt organizovanog ljetovanja na 
Crnogorskom Primorju, tačnije u Ulcinju, djece bez oba i jednog roditelja, 
RVI, demobilisanih boraca, socijalno ugroženih porodica i djece učenika 
generacije iz osnovnih i srednjih škola, kojeg ove godine kao i prošle, 
realizuje Odred izviđača “Igman 92 “ iz Hrasnice, pod pokroviteljstvom vlada 
Sarajevskog i Bosansko-podrinjskog kantona Goražde. Za ovu namjenu, 
Vlada BPK-a Goražde izdvojiće oko 20.000,00 KM iz budžeta kantonalnih 
ministarstava za boračka pitanja, socijalnu politiku i obrazovanje.
 Vlada je odobrila novčana sredstva u iznosu od 2000,00 KM za 
realizaciju projekta “Podrška porodici”, prema protokolu potpisanom 
između vrtića SOS Kinderdorf, Ministarstva za socijalnu politiku, zdravstvo, 
raseljena lica i izbjeglice i Ministarstva za obrazovanje, nauku i kulturu 
Bosansko-podrinjskog kantona Goražde u decembru 2004. godine. Ovim 
projektom, koji se provodi s ciljem još uspješnije realizacije zadataka odgoja 
i obrazovanja djece predškolske dobi i pomoći porodicama, a posebno 
porodicama pod rizikom, trenutno je obuhvaćeno 190 djece u šest igraonica 
na četiri lokaliteta: vrtiću u Goraždu i školama u Ustikolini, Ilovači i 
Vitkovićima. Planirano je da u mjesecu maju krene implementacija ovog 
projekta na području općine Pale-Prača, kao i na području goraždanske 
mjesne zajednice Bogušići.
 Na ovoj sjednici, Vlada je zadužila Kantonalnu službu za 
zapošljavanje da sačini projekt za zapošljavanje lica koja se nalaze na 
evidenciji Službe, a imaju VII stepen stručne spreme(VSS), te odredila da 
se ovaj projekt finansira iz sredstava Kantonalne službe za zapošljavanje 
namjenskih izdvojenih za ove namjene.
 Kako se na objavljenim konkursima nije javio odgovarajući broj 
kandidata za nove članove upravnih odbora, Vlada je na još dva mjeseca 
produžila mandate starim predsjednicima i članovima upravnih odbora JZU 
Kantonalna bolnica, JU Zavod za javno zdravstvo i Zavoda za zdravstveno 
osiguranje BPK-a Goražde, te usvojila zaključak o obnovi procedure izbora 
članova upravnih odbora za ove zdravstvene ustanove.
 Izmjenjena je i Odluka o imenovanju Odbora za obilježavanje 
značajnih događaja i datuma iz odbrambeno-oslobodilačkog rata 1992-1995 
godina, prema kojoj je za predsjednika ovog odbora imenovana ministrica za 
boračka pitanja Nermana Sofović. 

 Članovi Vlade BPK Goražde usvojili su i odluke o odobravanju 
redovnih novčanih sredstava za mjesec april JP RTV BPK Goražde- 5800,00 
KM, JP KIC Radio Prača- 1700,00 KM, Sportskom savezu BPK-a Goražde 
– 12.000,00 KM i Centru za stručnu obuku- 6000,00 KM.
 Vlada je odobrila novčanu pomoć u iznosu od 630,00 KM i Udruženju 
građana “Yildiz” za učešće na Festivalu amaterskih pozorišta u Konjicu .
Na kraju sjednice razmatran je Izvještaj o radu KMUP.a za mjesec mart 
2005. godine, u kojem je stanje na području ovog kantona ocjenjeno 
zadovoljavajućim i bez promjena. 

109. sjednica Vlade BPK - a Goražde

Zadovoljavajuće bezbjednosno stanje u prvom kvartalu ove godine!

 Vlada Bosansko - podrinjskog kantona Goražde na 109. redovnoj 
sjednici koja je održana 27.04. 2005. godine usvojila je Prijedlog Zakona o 
izmjenama i dopunama Zakona o socijalnoj zaštiti, zaštiti civilnih žrtava rata 
i zaštiti porodice sa djecom.
 Ovim zakonom, koji je nakon javne rasprave i usvajanja na sjednici 
Vlade, upućen u skupštinsku proceduru, omogućit će se adekvatnija zaštita 
porodice sa djecom. Zakonom je predviđeno da porodica, osim prava na 
dječiji dodatak, može ostvariti i pravo na novčanu naknadu u mjesečnom 
iznosu od 20 % od prosječne plaće u Kantonu za treće i svako slijedeće 
rođeno dijete, bez obzira na imovinski cenzus. Djeci koja su ostvarila pravo 
na dječiji dodatak, izmjenama Zakona, omogućit će se i da imaju pravo na 
zdravstvenu zaštitu, uzrasta do 15 godina, ukoliko to pravo ne mogu ostvariti 
po drugom osnovu.
 Usvojena je i Odluka o odobravanju novčanih sredstava za 
obezbjeđenje uslova za početak građenja stambeno-poslovnog objekta 
Lamela H u Goraždu. Sredstva u iznosu od 4.038,40 KM bit će iskorištena 
za dislokaciju postojeće vodovodne i kanalizacione mreže na tom lokalitetu, 
dok su za izgradnju pristupnog puta i za vođenje projektantskog nadzora nad 
izvođenjem radova, odobrena sredstva u iznosu od 3850,00 KM. 
 Na ovoj sjednici razmatran je i Izvještaj KMUP-a za prvi kvartal 
ove godine. Prema riječima resornog ministra Nusreta Sipovića, u svim 
segmentima djelovanja Kantonalnog ministarstva unutrašnjih poslova došlo 

je u ovom periodu u odnosu na prošlu godinu, do značajnog smanjenja broja 
krivičnih djela, prekršaja, djela iz oblasti kriminaliteta i saobraćajnih nezgoda 
sa težim posljedicama.
 “Zadovoljavajuće stanje u ovoj oblasti dokaz je preventivnog rada 
policije i njene dobre uvezanosti sa mnogobrojnim agencijama za zaštitu 
i sigurnost i inspekcijskim službama,” naglasio je ministar Sipović. Ova 
saradnja nastaviće se i ubuduće, a posebna pažnja posvetiće se prekoračenju 
noćnog rada ugostiteljskih objekata u kojima najviše dolazi do narušavanja 
javnog reda i mira. Tim povodom, Vlada je donijela zaključak kojim je 
zadužila KMUP, Kantonalnu upravu za inspekcijske poslove i Općinski 
sud za prekršaje da sačine i dostave Vladi Izvještaj o provođenju Zakona u 
oblasti prekršaja koji se odnose na prekovremeni rad ugostiteljskih objekata 
i služenja alkoholnih pića maloljetnim licima za period 2004. -maj 2005. 
godina.
 Vlada je dala saglasnost Premijeru kantona za potpisivanje 
Sporazuma o davanju na privremeno korištenje dijelova vojnog objekta 
Komande u kasarni “Vojni logor” u Goraždu, kao i saglasnost ministru 
privrede za potpisivanje Ugovora o kupovini terenskog motornog vozila, 
vrijednosti 17.000,00 KM za potrebe Direkcije za ceste.
 Usvojeni su Zapisnik Komisije za odabir najpovoljnijeg ponuđača za 
nabavku sadnog materijala vrste orah u kojem je za najpovoljnijeg ponuđača 
izabrana ZZ “Agrodrina “ iz Ustikoline, kao i odluke o otplati prispjele rate 
za izmirenje duga za isporučenu električnu energiju “Fabrike vode” d.o.o. 
Vitkovići u iznosima od 8.483,33KM i 6.285,34 KM. 
 Članovi Vlade na ovoj sjednici usvojili su Odluku o odobravanju 
novčane pomoći Fondaciji “Pravda za BIH” u iznosu od 10.000 KM, s ciljem 
finansiranja tužbe BIH protiv SRJ pred Međunarodnim sudom u Hagu, te 
odobrili sredstva u iznosu od 2000,00 KM za izgradnju Memorijalnog centra 
braniteljima BiH Kovači- Sarajevo.
 Na sjednici je 7.000 KM odobreno i za sufinansiranje manifestacije 
“ Druženje zlatnih ljiljana FBIH ”, koja će se 9. maja održati u Goraždu, a 
sredstva u iznosu od 1000,00 KM dobio je Savez izviđača BPK-a Goražde 
za sufinansiranje troškova organizovanja “Prvomajskog uranka na Drini”.
Na kraju sjednice, usvojen je Izvještaj delegacije Bosansko-podrinjskog 
kantona Goražde sa putovanja u Republiku Tursku-Izmir, te prihvaćena 
incijativa da Bosansko-podrinjski kanton Goražde bude domaćin nekog od 
budućih sastanaka Upravnog odbora i Glavnog odbora Svjetskog saveza 
dijaspore BiH.

110. sjednica Vlade BPK - a Goražde

Značajna podrška Vlade kantona Festivalu „Rade Jovanović Goražde 
2005.“ 

 Članovi Vlade BPK-a Goražde na svojoj 110. redovnoj sjednici 
održanoj 11.05.2005.godine, donijeli su Odluku o usvajanju Programa utroška 
sredstava u budžetu Ministarstva privrede na kodu „Učešće u zajedničkim 
ulaganjima“ koje se odnosi na kreditiranje pravnih lica i mladih u svrhu 
zapošljavanja i samozapošljavanja mladih za 2005. godinu, kao i Programa 
utroška sredstava za kreditiranja pravnih lica i individualnih poljoprivrednih 
proizvođača koji se bave primarnom poljoprivrednom proizvodnjom. I ove 
godine, Vlada BPK-a Goražde izdvojila je za ove namjene 200.000,00 KM, 
koji će zajedno sa sredstavima banke odabrane nakon javnog poziva, uskoro 
biti na raspolaganju svim zainteresovanim pravnim i fizičkim licima.
 Razmatran je i usvojen izvješaj Centralne popisne komisije BPK-a 
Goražde, te donijeto rješenje o imenovanju Komisije za otpis sredstava i 
opreme.
 Na ovoj sjednici, donesene su i odluke o poništavanju kompletne 
procedure po Javnom pozivu za izbor najpovoljnijeg ponuđača za javne 
nabavke i to:za pružanje usluga osiguranja lica, pružanja usluga osiguranja 
motornih vozila i za sukcesivnu isporuku za održavanje higijene u zgradama 
i artikala za čajnu kuhinju. Sekretar Vlade je zadužen da za narednu sjednicu 
pripremi prijedlog javnih nabavki za koje će se raspisivati javni pozivi 
za potrebe Bosansko-podrinjskog kantona i da predloži komisiju koja će 
provesti ovu proceduru.
 S ciljem usklađivanja rashoda sa ostvarenim prihodima Budžeta 
Bosansko-podrinjskog kantona Goražde za 2005. godinu, članovi Vlade 
donijeli su odluku po kojoj se obavezuju svi budžetski korisnici da odmah 
pristupe smanjivanju tekućih rashoda za I i II tromjesečje u visini od 10% 
za prvo polugodište u odnosu na ½ rashoda planiranih Budžetom BPK-a 
Goražde za fiskalnu 2005. godinu. Efekti smanjenja potrošnje u budžetu ovog 
kantona za prvih šest mjeseci ove godine trebali bi da iznose 1.116.232,60 
KM. Razmatrani su i izvještaji budžetskih korisnika o utrošku sredstava iz 
Budžeta za 2004. godinu.
Vlada je dala saglasnost na Program obilježavanja „Dana otpora“, kojim se 
u mjesecu maju obilježavaju prvi dani otpora i formiranje drinskih brigada i 

odobrila 6300,00 KM za njegovu realizaciju.
 Asim Plakalo, diplomirani pravnik imenovan je, na ovoj sjednici, za 
državnog službenika za obuku i stručno usavršavanje državnih službenika u 
organima uprave BPK-a Goražde.
 Nakon što je direktor kantonalnog Turističkog ureda Adis Halilović 
predstavio članovima Vlade projekt „Eko turistički itinerer Podrinje“, 
Vlada je podržala pomenuti projekt , te usvojila zaključak da će u iznosu 
11,2% od ukupnog iznosa učestovati u sufinansiranju njegove realizacije. Sa 
ovim projektom čiji je cilj povezivanje i razvoj slabije razvijenih općina, te 
promocija zdrave hrane i eko turizma, Turistička zajednica BPK-a Goražde 
konkurisaće prema Evropskoj Uniji, za dodjelu oko 200.000 eura, od 2 
miliona namijenjenih razvoju i podsticaju turizma u BiH.
 Vlada BPK-a Goražde usvojila je takođe i niz odluka kojim se 
odobravaju novčana sredstva pravnim i fizičkim licima, prema ličnim 
zahtjevima ili zahtjevima resornih ministarstava. 
 Tako su općinama Pale- Prača i Foča- Ustikolina odobreni grantovi 
u iznosu od po 25.000,00 KM za mjesec april. Za pokriće troškova usljed 
elementarne nepogode na dodatnom održavanju i obezbjeđenju prohodnosti 
kantonalnih i lokalnih puteva odobrena su sredstva u ukupnom iznosu od 
40.571,00 KM. Odobrena su i novčana sredstva u iznosu od 21.400,00 KM 
za isplatu studentskih kredita za mjesec mart 2005. godine, kao i 7000,00 
KM Udruženju tehničke kulture BPK- a Goražde za sufinansiranje 44. smotre 
naučno-tehničkog stvaralaštva mladih BiH „Goražde 2005. „ 
 Vlada je odlukom o dodjeli jednokratne novčane pomoći u iznosu od 
10.000,00 KM općini Goražde postala sufinansijer I Međunarodnog festivala 
pjesme i sevdaha „Rade Jovanović Goražde 2005“, te na ovaj način dala 
značajnu podršku festivalu koji se održava u znak sjećanja na ovog poznatog 
goraždanskog pjesnika.
 Još 5000,00 KM iz budžeta Ministarstva za obrazovanje, nauku, 
kulturu i sport dato je općini Goražde za podršku kulturnih aktivnosti. 
Omladinski kulturni centar Goražde za svoje programske aktivnosti dobio 
je 2000,00 KM, a 500,00 KM Amina Efendić za štampanje II zbirke poezije 
pod nazivom „Princ pješak“ 
 Novčana sredstva u iznosu od 2.500,00 KM odobrena su za 
pokriće troškova manifestacije „Privreda Bosansko-podirnjskog kantona 
Goražde“, a 1000,00 KM dodijeljeno je Turističkoj zajednici BPK-a 
Goražde za sufinansiranje izrade Projekta „EKO TURISTIČKI ITINERER 
PODRINJE“.

 Za 11 bespravnih korisnika kirije koji po Zakonu o osobama i 
izbjeglicama imaju pravo na privremeni smještaj odobrena su novčana 
sredstva u iznosu od 6.600,00 KM za period maj-oktobar 2005. godina ( 
100,00 KM po korisniku). 
 Džino Sinanu iz Deševe, općina Goražde i Nijazu Imamoviću iz 
Vran Potoka, općina Goražde, odobreno je po 210,00 KM na ime naknade 
za izvršenu eutanaziju oboljelih životinja.Vlada je donijela i Odluku o 
jednokratnoj novčanoj pomoći u iznosu od 400,00 KM povratnici Nevenki 
Mašić za popravku oštećenog stana. 
 Na kraju sjednice, razmatrani su izvještaji o obavljenim putovanjima 
u Austriju i Srbiju i Crnu Goru, te data saglasnost sekretaru Vlade za službeno 
putovanje u Holandiju.

111. sjednica Vlade BPK - a Goražde

Tuzlaci zainteresovani za dobivanje koncesije za mini hidrocentralu na 
Osanici !

 Pod predsjedavanjem Salka Obhođaša 17.05. 2005. godine održana 
je 111. redovna sjednica Vlade Bosansko-podrinjskog kantona Goražde.
 Na ovoj sjednici članovi Vlade utvrdili su i usvojili Prijedlog Zakona 
o upravljanju privrednim društvima u BPK-u Goražde i uputili ga Skupštini u 
dalju proceduru, te usvojili Program utroška finansijskih sredstava iz budžeta 
Ministarstva unutrašnjih poslova za nabavku opreme.
 Vlada je dala ovlašćenje ministru privrede Feridu Buču za pregovore 
sa ponuđačem, firmom “ECO ENERGY” d.o.o. iz Tuzle koja je zainteresovana 
za dobivanje koncesije za izgradnju mini-hidrocentrale “Osanica 4”. 
Nakon uvodnog obrazloženja ministra Nazifa Uručija, Vlada je usvojila 
Odluku o dodjeli novčane pomoći udruženjima građana kao pomoć za 
samoodrživi rad udruženja, a na osnovu dostavljenih projekata. Tako je 
odobrena novčana pomoć slijedećim udruženjima:

1. Udruženju građana za pomoć mentalno retardiranim osobama - 1500,00 
KM
2. Udruženju građana oboljelih od cerebralne dječije paralize i distrofije 
– 1500,00 KM

3. Udruženju građana civilnih žrtava rata 1500,00 KM
4. Udruženju slijepih i slabovidnih građana – 1500,00 KM
5. Pokretu za ravnopravnost- Srpsko građansko vijeće 1000,00 KM
6. Udruženju žena “Goražde” – 200,00 KM

 Novčana pomoć u iznosu od 1000,00 KM odobrena je i Regionalnom 
odboru za povratak u Jugoistočnu Bosnu , a nakon usvajanja predviđenih 
programa utroška sredstava, sredstva od po 6250,00 KM odobrena su 
Crvenom križu Bosansko-podrinjskog Goražde i JU Dom za stara i iznemogla 
lica.
 Odlukom Vlade BPK-a Goražde odobrena su i novčana sredstva u 
visini od 5900,00 KM za rad udruženja boračkih populacija za mjesec mart 
2005. godine. 
 Vlada je odobrila Premijeru kantona da podnese zahtjev za prijem 
Bosansko-podrinjskog kantona Goražde u članstvo Instituta evropskih 
regija, te dala saglasnost na tekst Statuta Kantonalnog privrednog društva za 
gospodarenje državnim šumama “Bosansko-podrinjske šume” i uputila ga u 
skupštinsku proceduru.
 Zbog stupanja na snagu Zakona o državnoj službi i usklađivanja 
stepena stručne spreme, Vlada je dala saglasnost direktoru Kantonalne 
uprave za inspekcijske poslove da pokrene proceduru prijema službenika , 
odnosno 7 inspektora različitih struka, na čijim pozicijama se trenutno nalaze 
oni koji nemaju potrebnu stručnu školsku spremu, te ga zadužila da predloži 
izmjenu i dopunu Pravilnika o unutrašnjoj sistematizaciji radnih poslova , 
tako što će uvesti radno mjesto inspektor za zaštitu okoliša.

 Na ovoj sjednici, imenovan je Nadzorni odbor kantonalnog šumsko-
privrednog društva za gospdarenje državnim šumama “Bosansko-podrinjske 
šume”d.o.o. Goražde, te odobrena isplata novčanih sredstava članovima 
Nadzornog odbora u “Fabrici vode” d.0.0. Vitkovići .
 Redovna tranša u iznosu od 12.000,00 KM za mjesec maj, odobrena 
je Sportskom savezu , kao i dodatnih 100,00 KM za učešće KK”Goražde” i 
OK “Goražde” na amaterskoj Olimpijadi “Bolonijada 2005.”u Italiji.
 Redovne tranše za mjesec maj u iznosima od 6000,00 KM 5800,00 
KM i 1700,00 KM odobrene su Centru za stručnu obuku, JP RTV BPK 
Goražde i Radio Prači., a 50,00 KM Biciklističkom klubu Goražde za 
održavanje KUP utrke BiH .
 Vlada je odobrila da se iz budžeta Ministarstva za boračka pitanja 

izdvoji 2.072,00 KM na ime naknade troškova banjsko-klimatskog liječenja 
4 pacijenta u RRC “Fojnica “ pripadnika boračkih populacija, a iz istog 
budžeta isplatiće se i 300,00 KM Savezu za sport i rekreaciju invalida 
BPK-a Goražde za učešće na KUP u malom nogometu koji će se održati u 
Maglaju.

112. sjednica Vlade BPK - a Goražde

Vlada platila dozovole za rad Radio-televiziji BPK –a Goražde - 
Zdravstveno osigurani radnici kojima nije riješen status u bivšim 
firmama!

 Vlada Bosansko-podrinjskog kantona Goražde, na svojoj 112. 
redovnoj sjednici, koja je održana 31.05. 2005. godine usvojila je Zaključak 
o davanju saglasnosti na Ugovor o utvrđivanju naknade za privremeno 
zdravstveno osiguranje socijalno ugroženih kategorija radnika koji ne 
ostvaruju prava iz radnog odnosa, a nisu zdravstveno osigurani po drugom 
osnovu, kao i Zaključak o davanju saglasnosti na Uputstvo o pravu, obimu i 
načinu ostvarivanja ovog prava.
 Naknada za privremeno zdravstveno osiguranje radnika utvrđuje se 
u mjesečnom iznosu od po 10,00 KM po jednom osiguraniku, a u ovaj iznos 
uključeni su i članovi uže porodice koji žive u zajedničkom domaćinstvu 
osiguranika, a nemaju regulisano zdravstveno osiguranje po drugom 
osnovu. Utvrđeno pravo ostvaruje se na osnovu dostavljenih spiskova 
radnika od Saveza sindikata BPK-a Goražde, a prema procjeni oko 400 
radnika ostvarivaće ovo pravo. Potpisivanjem ovog ugovora sa Zavodom 
zdravstvenog osiguranja, za što će u budžetu Ministarstva za zdravstvo trebati 
izdvojiti 50.000,00 KM, rješava se jedan od gorućih problema radnika bivših 
privrednih sistema na području BPK-a Goražde koji su bili na takozvanom 
čekanju posla i čiji status privatizacijom njihovih preduzeća još nije riješen.
Članovi Vlade dali su saglasnost i na Pravilnik o uslovima i postupku 
korišćenja prava boraca i članova njihovih porodica na zdravstvenu zaštitu, 
banjsko- klimatsko liječenje i troškove prijevoza u vezi sa liječenjem, čime 
je i praktično počela primjena Zakona o dopunskim pravima boraca na 
području ovog kantona.
 Vlada je odobrila Ministarstvu za boračka pitanja novčana sredstva 

u iznosu od 2.072,00 KM za banjsko-klimatsko liječenje 4 pacijenta u RRC 
“Fojnica” , kao i isplatu 2.370,00 KM Zavodu zdravstvenog osiguranja 
za mjesec april 2005. godine na ime naknade za zdravstvenu zaštitu lica , 
korisnika boračko-invalidske zaštite. Odobrena su i sredstva za mjesec april 
za pomoć u radu boračkih udruženja u iznosu od 5900,00 KM, sredstva od 
1.344,00 KM za finansiranje njihovih zajedničkih aktivnosti, te 1.230,00 
KM za rad Ljekarske komisije koja daje nalaz i mišljenje nadležnom organu 
koji u prvom stepenu rješava o pravima prema Zakonu o pravima branilaca i 
članova njihovih porodica.
 Na kraju usvajanja seta odluka iz nadležnosti Ministarstva za 
boračka pitanja, Vlada kantona je usvojila Odluku o jednokratnoj pomoći 
dobitnicima najvećih ratnih priznanja u iznosu od 13.000,00 KM. Ova 
sredstva u iznosu od po 200,00 KM dodijeliće se živim dobitnicima i 
članovima porodica podshumnih dobitnika ratnih priznanja “Zlatni ljiljan”, 
a po prvi put i dobitnicima priznanja “Zlatna policijska značka i “Medalja za 
vojne zasluge”. 
 Vlada BPK-a Goražde, na prijedlog Ministarstva obrazovanja, 
nauke, kulture i sporta usvojila je Odluku o dodjeli novčanih sredstava JP 
RTV BPK Goražde u iznosu od 27.500,00 KM. 
 Iznos od 16.000,00 KM, prema obrazloženju resornog ministra 
Osmana Somuna, namijenjen je za plaćanje obaveza ove medijske kuće 
prema RAK-u (Regulatornoj agenciji za komunikacije), a ostatak za dio 
plaće uposlenima koja kasni već nekoliko mjeseci.
 Djelujući interventno, Vlada Bosansko-podrinjskog kantona Goražde 
obustavila najavljenu suspenziju na devedeset dana dozvole za emitovanje 
programa JP RTV BPK Goražde i prije isteka roka za plaćanje do 06.juna 
ove godine.
 RTV BPK Goražde, zbog dugogodišnjih neizmirenih obaveza prema 
RAK-u već je dobila rješenje o suspenziji, zajedno sa još 12 radiotelevizijskih 
stanica u BiH. 
 Dodjeljena sredstva su samo mali dio obaveza koje ovaj jedini 
kantonalni elektronski medij čiji je osnivač Skupština BPK-a Goražde, 
ima prema drugima, a među najvećim su obaveze za plaće uposlenim 
radnicima. 
 Na ovoj sjednici, Vlada je donijela Odluku o upisu učenika u prvi 
razred srednjih škola za školsku 2005/2006 godinu. Novost u ovom upisu 
predstavlja obrazovanje učenika za zvanja pirotehničar IV stepen, kao i 
šumarski tehničar IV stepen u Srednjoj tehničkoj školi “Hasib Hadžović”, 

koja će pored ta dva odjeljenja, upisati još po jedno odjeljenje tehničara 
drumskog saobraćaja IV stepen i elektro – tehničar elektronike IV stepen.
Mješovita srednja škola “Enver Pozderović” u narednoj školskoj godini 
upisaće 2 odjeljenja Opće gimnzije i po jedno odjeljenje ekonomskih i 
poljoprivrednih tehničara IV stepen , dok će Srednja stručna škola “ Džemal 
Bijedić” upisati učenike za zanimanja : prodavač III stepen, jedno odjeljenje; 
elektroinstalater III stepen , jedno odjeljenje , te po pola odjeljenja učenika 
za zanimanja vozača motornih vozila III stepen- automehaničara III stepen, 
mašinbravara III stepen i zavarivača III stepen.
 Vlada je na ovoj sjednici donijela Odluku i o upisu učenika u 
pripremni razred i prvi razred Osnovne muzičke škole “Avdo Smailović” u 
Goraždu, po kojoj će se u narednoj školskoj godini u ovoj školi u pripremni 
i prvi razred upisati po jedno odjeljenje sa 30, odnosno, 15 učenika.
 Usvojen je Program utroška sredstava iz budžeta Ministarstva 
za obrazovanje, nauku, kulturu i sport na ekonomskom kodu “Grantovi 
pojedincima” , prema kojem je 8000,00 KM planirano sa dodjelu novčanih 
nagrada učenicima koji su osvojili prva tri mjesta na kantonalnim i federalnim 
takmičenjima., za ljetovanje učenika generacije osnovnih škola, za nagrade 
najboljem učitelju, nastavniku razredne nastave i profesoru, kao i za nagrade 
za literarne i likovne radove učenika po osnovu konkursa koji se raspisuje 
povodom 25. novembra –Dana državnosti BiH.
 Na prijedlog resornog ministarstva, Vlada je odobrila sumu od 
4.500,00 KM Sportskom savezu BPK-a Goražde za kantonalno takmičenje 
učenika osnovnih i srednjih škola u košarci, odbojci i atletici., te sredstva u 
iznosu od 500,00 KM za sufinansiranje štampanja “Monografije o Goraždu” 
autora Rasima Živojevića.
 Iz oblasti Ministarstva za urbanizam, prostorno uređenje i zaštitu 
okoline, Vlada je odobrila novčanu pomoć u iznosu od 2.328,00 KM za 
adaptaciju stana Vukice Jovanović, te 11.000,00 KM za sanaciju krova 
stambene zgrade u ulici Meha Drljevića broj 27 u Goraždu. 
Usvojen je Izvještaj komisije za izbor najpovoljnije ponude za vođenje 
nadzora nad poslovima izgradnje stambeno-poslovne zgrade Lamela-H u 
Goraždu, prema kome je ovaj posao dobila firma “Okac” iz Goražda.
Na prijedlog Ministarstva za socijalnu politiku, zdravstvo, izbjegla i raseljena 
lica, Vlada je odobrila novčana sredstva u iznosu od 2.400,00 KM općini 
Foča-Ustikolina za nabavku goriva neophodnog za čišćenje lokalnih puteva 
za sela u koja se vraćaju povratnici, kao i 4.800,00 KM općini Pale- Prača 
za rekonstrukciju infrastrukturnih objekata (sanacija vodovodne mreže 

povratnicima). Donesene su i odluke o jednokratnim novčanim pomoćima :
Asimu Čančaru, povratniku u Višegrad u iznosu od 1800,00 KM za ugradnju 
doniranog građevinskog materijala, te povratniku Slavku Živanoviću u visini 
od 200,00 KM za popravku oštećenog stana.
 Članovi Vlade na 112. redovnoj sjednici usvojili su Program 
utroška sredstava u budžetu Ministarstva za privredu na ekononskom kodu 
“Ugovorene usluge”, te donijeli Odluku o otplati prispjelih rata za izmirenje 
duga za isporučenu električnu energiju “Fabrike vode”d.o.o. Vitkovići u 
iznosima od 8.483,33 KM i 6.285,34 KM. 
 Vlada je odobrila zahtjev Sindikata “Azota” za isplatu jednokratne 
novčane pomoći radnicima ovog preduzeća u iznosu od 6000,00 KM, a 
razmatran je i usvojen Program finansijskog nagrađivanja privrednih i drugih 
subjekata koji uvedu i certificiraju sistem upravljanja kvalitetom prema 
međunarodnim standardima za 2005. godinu. 
 Kako bi se povećao broj subjekata malog poduzetništva sa uvedenim 
sistemom upravljanja kvalitetom , kanton će odobravati bespovratna 
sredstva za njegovo uvođenje kao i certificiranje, a subjekte koji to urade 
i novčano nagraditi. Prema riječima ministra za privredu Ferida Buča, da 
je realizacija ovog projekta prioritet Vlade Bosansko-podrinjskog kantona, 
najbolje govori podatak da je on drugi kanton u Federaciji BiH, iza Zeničko-
dobojskog kantona koji je prepoznao značaj ovog projekta. Nagrade za 
uvedeni standard kreću se od 5000,00 KM do 20.000,00 KM, u zavisnosti od 
veličine preduzeća i broja uposlenih .
 “Na ovaj način očekivati je povećanje šanse za plasman naših 
proizvoda u inozemstvo, te smanjenje troškova i povećanje efikasnosti 
poslovanja privrednih subjekata”, naglasio je ministar Bučo.
 Do kraja sjednice, Vlada BPK-a Goražde donijela Odluku o 
raspisivanju poziva za odabir najpovoljnijeg ponuđača za javne nabavke 
i usvojila Rješenje o imenovanju Komisije za javne nabavke u BPK-u 
Goražde.
 Razmatran je Izvještaj o radu KMUP-a za mjesec april 2005. godine, 
prema kojem je stanje na području Bosansko-podrinjskog kantona ocjenjeno 
zadovoljavajućim i bez bitnijih promjena.U ovom mjesecu , prema riječima 
ministra Nusreta Sipovića, došlo je do blagog povećanja narušavanja javnog 
reda i mira, te kriminaliteta u odnosu na prošli mjesec, dok stanje bezbjednosti 
saobraćaja, broj saobraćajnih nezgoda ima tendenciju opadanja. 
 Vlada je odobrila grantove općinama Pale- Prača i Foča – Ustikolina, 
za mjesec maj u iznosima od po 25.000,00 KM, kao i novčane pomoći: Forumu 

mladih (300,00 KM), Auto -moto klubu BPK Goražde (1000,00KM) za 
organizovanje Državnog prvenstva brdske auto trke i 500,00 KM udruženju 
građana “Fitness Studio Firuzo”, za poboljšanje uslova rada.

113. sjednica Vlade BPK - a Goražde

U 2004. godini ostvaren suficit Budžeta! 

 Članovi Vlade Bosansko-podrinjskog kantona Goražde, pod 
predsjedavanjem Salka Obhođaša, održali su 09.06.2005.godine svoju 113. 
redovnu sjednicu.
 Na sjednici je razmatran i usvojen Izvještaj o izvršenju Budžeta 
Bosansko-podrinjskog kantona Goražde za 2004. godinu, prema kojem je 
u pomenutoj godini ostvaren suficit u iznosu od 1.069.535,00 KM. U 2004. 
godini ukupni prihodi i primici u budžetu kanotona iznosili su 20.047.431,00 
KM, a u poređenju sa planiranim prihodima ostvareni su za 95%, dok su 
ukupni rashodi i izdaci u ovom izvještajnom periodu 18.977.896,00 KM i u 
odnosu na plan ostvareni su sa 92%.
 Prema ocjeni ministra finansija Milenka Grujića, veoma ohrabrujući 
je i podatak da su porezni prihodi u 2004. godini porasli za 14%, što je , 
između ostalog i rezultat rada Vladinog stručnog tima za borbu protiv crnog 
tržišta i sive ekonomije. 
 Razmatrano je i usvojeno takođe, Uputstvo o kretanju finansijske 
dokumentacije u organima uprave BPK-a Goražde, koje je pripremilo 
Ministarstvo finansija.
 Vlada BPK-a Goražde na ovoj sjednici stavila je van snage više 
ranije donijetih odluka iz domena zaštite imovine i formiranja Nazornog 
odbora preduzeća nastalih transformacijom bivše HI “Azot” iz Vitkovića, 
izuzev motela “Bazeni” na čiju je presudu još prije donošenja novog Zakona 
o upravnom postupku ranije uložena žalba. Privatizaciju ovih preduzeća 
poništilo je Ministarstvo privrede, nakon dvogodišnjeg štrajka radnika i 
nalaza finansijske policije, a nakon tužbe dioničara i presuda Kantonalnog 
suda u Sarajevu u korist dioničara koje su konačne, Vlada je pomenutim 
odlukama vratila dioničarima u posjed imovinu ovih preduzeća. Sudske 
odluke se moraju poštovati, stav je Vlade, no vanrednim pravnim lijekovima 
pokušaće se ovaj spor riješiti u korist radnika, koji su nakon ovih sudskih 

odluka najavili ponovne proteste ako se ne izmire njihove obaveze oko kojih 
je čitav spor i nastao. 
 Na prijedlog Ministarstva privrede Vlada je usvojila i odluke o 
dodjeli novčanih sredstava u iznosima od po 500,00 KM Lovačkom društvu 
“Rasoha” iz Prače i Udruženju žena kućna radinost “Motiv” iz Goražda.
 Razmatrajući prijedloge odluka iz resora Ministarstva unutrašnjih 
poslova, Vlada je usvojila Odluku o smanjenju službenih pasa u ovom 
ministarstvu, kao i Odluku o ustupanju na trajno korišćenje minibusa za 
potrebe Službe za zajedničke poslove kantonalnih organa. 
 Članovi Vlade na ovoj sjednici dali su saglasnost na Program 
obilježavanja manifestacije “Grebak-put života”, te odobrili za njeno 
održavanje finansijska sredstva u iznosu od 7.200,00 KM. 
 Do završetka postupka po Zakonu o javnim nabavkama, usvojen 
je zaključak o produženju polise za osiguranje lica od posljedica nesretnog 
slučaja sa “Bosansko-njemačkim osiguranjem” d.d. Sarajevo.
 U nastavku sjednice, Vlada je usvojila Odluku o odobravanju 
novčanih sredstava u iznosu od 230,00 KM za prijevoz učesnika obilježavanja 
godišnjice stradanja Bošnjaka na području općine Višegrad, te dala saglasnost 
Premijeru za potpisivanje ugovora u iznosima od 6.496,00 KM i 2540,00 KM 
sa firmama “Elektroakustik” i “Tehnika” iz Goražda, za nabavku, montažu i 
instalaciju opreme za bežičnu lokalnu mrežu i klima uređaja u zgradi Vlade 
BPK-a Goražde u Višegradskoj bb. 
 Vlada je donijela Odluku o plaćanju troškova sanacije i unutrašnjeg 
uređenja zgrade Kantona u Višegradskoj bb. u iznosu od 29.930,38 KM, te 
ovlastila Premijera da sa izvođačem radova- firmom “Goraždestan” potpiše 
aneks ovog ugovora u iznosu od 12.604,68 KM.
 Do kraja sjednice, data je saglasnost Službi za zajedničke poslove 
kantonalnih organa za prijem namještenika, kao i saglasnost na Projekt 
Foruma mladih. Odobrena su i novčana sredstva u iznosu od 500,00 KM 
prof demokratije i ljudskih prava Almiri Uzunović za stručno usavršavanje 
u Japanu, te sredstva u iznosu od 1000,00 KM Muškom rukometnom klubu 
“Goražde” za kvalifikacije za ulazak u Premijer ligu. 

114. sjednica Vlade BPK - a Goražde

Učešće Vlade u rekonstrukciji ambulanti obiteljske medicine! 

 Članovi Vlade Bosansko-podrinjskog kantona Goražde na svojoj 
114.redovnoj sjednici održanoj 21.06.2005.godine pod predsjedavanjem 
Salka Obhođaša, usvojili su Uredbu o naknadama i drugim materijalnim 
pravima koja nemaju karakter plaće za državne službenike i namještenike 
u kantonalnim organima vlasti , kao i za uposlene - korisnike budžetskih 
sredstava.
 Vlada je donijela Odluku da preduzeću “ECO ENERGY” d.o.o. sa 
sjedištem u Tuzli dodjeli koncesiju za izgradnju i korišćenje MHE “Osanica 
4” na rijeci Osanica –općina Goražde, te svojim zaključkom ovlastila 
Premijera kantona da potpiše ugovor sa ovom firmom. Kako je istaknuto, 
riječ je o investiciji vrijednoj 1.444.860,00 KM, a investitor je nagovijestio i 
realizaciju drugih projekata na ovom području.
 Vlada je dala saglasnost za službeno putovanje u Njemačku- posjetu 
Međunarodnom sajmu radio-tehnike i komunikacijske opreme stručnom 
saradniku za telekomunikacije u Ministarstvu za privredu, te usvojila 
Izvještaj o izvršenim aktivnostima na manifestaciji “Privreda Bosansko-
podrinjskog kantona Goražde” i stavove sa okruglog stola koji su tom 
prilikom doneseni.
 Iz oblasti Ministarstva za privredu, Vlada je usvojila i Izvještaj sa 
“Prve stočne smotre prioplodnih goveda i ovaca”, kao i Izvještaj o nabavci 
i distribuciji sadnog materijala (orah), te donijela rješenje o imenovanju 
Upravnog odbora Agencije za privatizaciju BPK Goražde.
 Svojom odlukom, Vlada je odobrila isplatu 2390.00 KM Zavodu 
zdravstvenog osiguranja BPK na ime naknade za zdravstvenu zaštitu lica 
kojima je priznato svojstvo boračko-invalidske zaštite za mjesec maj 2005. 
godine. Sredstva u iznosu od 300,00 KM odobrena su za sufinansiranje dijela 
troškova za održavanje Skupštine organizacije porodica šehida i poginulih 
boraca, a sredstva u iznosu od 200,00 za učešće ekipe RVI na XI Državnom 
prvenstvu invalida u streljaštvu koje će se održati u Tuzli.
 Na ovoj sjednici, Vlada je usvojila Odluku o odobravanju novčanih 
sredstava u iznosu od 2.100,00 KM za troškove implementacije projekta 
“Dom”, kao i Odluku o učešću u sufinansiranju 30% građevinskih radova 
na rekonstrukciji ambulanti obiteljske medicine na području BPK Goražde 

, kroz realizaciju Projekta Federalnog ministarstva zdravstva pod nazivom 
“Proširenje zdravstvenih usluga” a u okviru Projekta “Jačanje zdravstvenog 
sektora”. Prema ovoj odluci, sredstva u sveukupnom iznosu od 82.440,00 
KM obezbijedit će se u budžetu Ministarstva za socijalnu politiku, zdravstvo, 
raseljena lica i izbjeglice u razdoblju od 2005. do 2009. godine, a za 2005. 
godinu, kada bi se trebala izvršiti rekonstrukcija ambulante 2 Doma zdravlja 
Goražde, kao i ambulante u Osanici, Višegradskoj ulici , Ustikolini i u Prači, 
planirano je 16.740,00 KM .
 Usvojena je i Odluka o odobravanju 400,00 KM povratnicima u 
općinu Rudo, MZ Strgačina, selo Grabovik za popravku oštećenog lokalnog 
puta. 
 Vlada BPK Goražde, na ovoj sjednici dala je saglasnost KMUP-
u Goražde na Program utroška finansijskih sredstava iz budžeta ovog 
ministarstva za nabavku opreme, te usvojila Izvještaj o radu Ministarstva za 
mjesec maj 2005. godine. Prema riječima ministra Nusreta Sipovića, stanje je 
zadovoljavajuće i nije bilo nekih bitnijih promjena u odnosu na raniji period. 
Stanje kriminaliteta je u blagom porastu, ali u poređenju sa prethodnim 
periodom u granicama je normale. Od 17 prijavljenih krivičnih djela, 9 je 
riješeno, dok se na ostalima radi. Kad je riječ o bezbjednosti saobraćaja, 
povećan je porast saobraćajnih nezgoda, ali srećom bez smrtnih posljedica.
Vlada je dala saglasnost ministru Sipoviću da sa firmom “Elektroakustik” iz 
Goražda čija ponuda je bila najpovoljnija, sklopi ugovor o nabavci opreme 
za video nadzor , u vrijednosti od 10.149.00 KM.
 Na prijedlog Ministarstva za finansije, Vlada je utvrdila osnovicu 
plaće i toplog obroka zaposlenih koji se finansiraju iz budžeta BPK Goražde 
za mjesec juni, koja je ostala nepromijenjena u odnosu na predhodni period.
U setu odluka iz Ministarstva za obrazovanje, nauku, kulturu i sport Vlada 
je usvojila Odluku o odobravanju novčanih sredstava u iznosu od 21.100,00 
KM na ime isplate studentskih kredita za mjesec april 2005. godine, te odluke 
o redovnim tranšama novčanih sredstava za mjesec juni korisnicima:

JP RTV BPK Goražde   5800,00 KM
Radio Prača     1600,00 KM
Centar za stručnu obuku   6000,00 KM
Sportskom savezu BPK Goražde   11.000,00 KM

 Sa po 3000,00 KM ovo ministarstvo će sufinansirati manifestacije 
“Pračansko” i “Ustikoljansko ljeto “. Usvojene su i odluke o finansiranju 
troškova prijevoza učenika osnovnih i srednjih škola sa područja BPK 

Goražde na svim registrovanim općinskim linijama dužim od 4 kilometra. 
Kad je riječ o učenicima srednjih škola, kojima po zakonu nije obavezno 
finansirati troškove prijevoza, Vlada BPK Goražde će ih obzirom na tešku 
materijalnu situaciju finansirati sa 50 %, dok će ovaj iznos biti 100% za 
djecu šehida, poginulih i nestalih boraca, RVI sa najmanje 70 % invalidnosti, 
porodice čija primanja nisu veća od 100,00 KM , nezaposlene demobilisane 
borace i štićenike Centra za socijalni rad. 
 Usvojena su i rješenja o popuni članova Školskih odbora u školama 
“Hasan Turčalo Brzi” na Ilovači i “ Fahro Baščelija , kao i o imenovanju 
predsjenika Školskog odbora u SSŠ “ Džemal Bijedić” u Goraždu. Za 
predsjednika Školskog odbora ove škole imenovan je Abdulah Džiko , dipl. 
ing. mašinstva. 
 Dosta vremena utrošeno je i na raspravu o predloženom Programu 
mjera podsticaja zapošljavanja nezaposlenih lica sa prostora BPK, uz 
finansiranje poslodavaca za novo zapošljavanje lica sa evidencije II Službe 
za zapošljavanje BPK Goražde. Stav Vlade je da se na ovaj program ne da 
saglasnost već da se traži od Upravnog odbora Službe za zapošljavanje BPK 
Goražde da u velikom dijelu poveća broj lica sa različitim stručnim spremama 
u odnosu na prvobitni prijedlog, jer kako je istaknuto, dosta mladih ljudi još 
uvijek čeka na birou svoje prvo zaposlenje, a to bi im ovaj projekt mogao 
omogućiti.
Do kraja sjednice, Vlada je razmatrala materijale za 27. sjednicu Skupštine 
BPK Goražde, te donijela Odluku da se za najboljeg ponuđača za izradu 
Projekta uređenja sportsko-rekreacionog centra “Ruda Glava”, vrijednog 
4350,00 KM izabere firma “Uniprojekt” d.o.o. iz Goražda.
Jedna od posljednih usvojenih odluka Vlade BPK Goražde na ovoj sjednici 
je Odluka o davanju saglasnosti Direkciji robnih rezervi BPK Goražde za 
raspisivanje javnog poziva za uvođenje centralnog grijanja na čvrsto gorivo u 
Direkciji robnih rezervi, te usvajanje izvještaja ove Direkcije o aktivnostima 
vezanim za robe oduzete u inspekcijskom nadzoru.

115. sjednica Vlade BPK - a Goražde

Razrješen Upravni odbor Agencije za privatizaciju!

 Članovi Vlade Bosansko-podrinjskog kantona Goražde na svojoj 
115. redovnoj sjednici, donijeli su rješenje o razrješenju Upravnog odbora 
Agencije za privatizaciju Bosansko-podrinjskog kantona Goražde. Ovo 
je ujedno bila i jedina tačka ove sjednice koja je održana u vrijeme 27. 
zasjedanja Skupštine Bosansko-podrinjskog kantona Goražde. 

116. sjednica Vlade BPK - a Goražde

Vlada BPK Goražde-generalni pokrovitelj Festivala!

 Vlada Bosansko-podrinjskog kantona Goražde, na svojoj 116.
redovnoj sjednici, pod predsjedavanjem Salka Obhođaša, usvojila je 
Program utroška finansijskih sredstava iz budžeta Minisitarstva za socijalnu, 
politiku, zdravstvo, raseljena lica i izbjeglice, sa ekonomskog koda „Ostali 
grantovi pojedincima“. Sredstva na ovom kodu, u iznosu od 45.000,00 KM, 
rezervisana su za udruženja koja se finansiraju iz budžeta BPK Goražde, 
za jednokratne pomoći pojedincima u posebno opravdanim slučajevima, 
kao i za finansiranje troškova aktivnosti Stručnog tima za izradu Programa 
preventivne borbe protiv bolesti, ovisnosti i zloupotrebe droga na području 
BPK Goražde.
 Vlada je dala saglasnost ministru za socijalnu politiku, zdravstvo, 
raseljena lica i izbjeglice Nazifu Uručiju za potpisivanje Protokola o 
zajedničkom udruživanju sredstava Općine Goražde, Bosansko-podrinjskog 
kantona Goražde, Federalnog ministarstva raseljenih osoba i izbjeglica i 
Ministarstva za rad, socijalnu politiku, raseljena lica i izbjeglice Kantona 
Sarajevo za realizaciju II faze projekta „Dom“, odnosno za obezbjeđenje 
dodatnih 130.000,00 KM koliko nedostaje za dovršetak radova od predviđenih 
381.339.71 KM. prema tenderskoj dokumentaciji , za izgradnju zgrade 
namijenjene nociocima stanarskih prava čiji su stanovi uništeni u proteklom 
ratu. 
 Data je takođe, saglasnost Ministarstvu finansija za nastavak 
projekta „Računom do nagrade“, a za realizaciju ovog projekta odobrena 

su sredstva u iznosu od 5.500,00 KM. Riječ je o nagradnoj igri kojom se 
žele podstaći potrošači da prilikom kupovine uzmu račun za plaćenu robu 
ili uslugu na koju je obračunat porez, a krajnji cilj je povećanje poreskih 
prihoda i spriječavanje utaje poreza. Igra će trajati do 15. 12. 2005. godine, 
kada će se biti izvučena prva četiri nagrađena potrošača, a prva nagrada je 
u vrijednosti od 2000,00 KM. Prema riječima ministra za finansije Milenka 
Grujića, prva igra koja je počela krajem 2004. godine i trajala do aprila 2005. 
godine dala je izvrsne rezultate koji se ogledali u povećanju poreskih prihoda, 
kao i stvaranju navika kod potrošača da prilikom kupovine uzimaju račun od 
prodavaca. 
 Na ovoj sjednici, Vlada BPK Goražde je dala saglasnost Premijeru 
za potpisivanje Ugovora o prijevozu RVI, članova porodica šehida, nestalih 
i zarobljenih boraca sa ATTP „Centroprevoz“ iz Goražda. Vrijednost ovog 
ugovora za 450 korisnika je 58.500,00 KM .
 Ministarstvo za boračka pitanja dobilo je saglasnost za pokretanje 
postupka za odabir najpovoljnijeg izvođača radova na izradi i ugradnji 
šehidskih nišana u 2005. godini, a Vlada je usvojila i Odluku o odobravanju 
novčanih sredstava u iznosu od 5900,00 KM na ime pomoći za rad udruženja 
boračkih populacija za mjesec maj 2005, kao i Odluku o odobravanju 
novčanih sredstava u iznosu do 20.000,00 KM za odlazak djece iz kategorije 
boračkih populacija na ljetovanje u Ulcinj.
 Na 116. redovnoj sjednici ,Vlada BPK Goražde donijela je Odluku o 
visini naknade za redovno održavanje i upravljanje zajedničkim dijelovima i 
uređajima stambenih zgrada. Cijena ove naknade, u zavisnosti od kategorije, 
kreće se u iznosu od 0,25 do 0,40 KM po m² prostora, garaže, odnosno stana. 
Vlada je odobrila i sredstva u iznosu od 40.000,00 KM za sanaciju krova 
stambene zgrade u ulici 43. Drinske brigade broj 7.9,11 i 13 u Goraždu.
 Na ovoj sjednici, Vlada je usvojila zapisnik Komisije za odabir 
najpovoljnije ponude za izradu Glavnog izvedbenog projekta sanacije ulice 
Zaima Imamovića , u dužini od 650 m, te dala saglasnost minisitru za privredu 
Feridu Buču da sa najpovoljnijim ponuđačem, privrednim društvom „Saraj 
Inžinjering“d.o.o Sarajevo, potpiše ugovor u vrijednosti od 7.270,00 KM.
 Vlada je donijela i Odluku o isplati regresa za godišnji odmor u 2005. 
godini svim zaposlenim licima u kantonalnim organima uprave, kantonalnim 
ustanovama i drugim pravnim licima koja se finansiraju iz Budžeta kantona 
u iznosu od 100,00 KM. 
 Odobreni su redovni grantovi općinama u sastavu kantona; Općini 
Foča-Ustikolina i Općini Pale-Prača u iznosima od po 25.000,00 KM za 

mjesec juni 2005, kao i jednokratne novčane pomoći povratnici Ajki Hodžić 
u iznosu od 800,00 i Elmi Rikalo, osobi sa 100 % invaliditetom u iznosu od 
700,00 KM .
 Vlada Bosansko-podrinjskog kantona Goražde na 116.redovnoj 
sjednici dala je podršku Organizacionom odboru za obilježavanje 
10.godišnjice genocida nad građanima Srebrenice odobrivši im sredstva u 
iznosu od 5000,00 KM, te donijela Odluku da će sa 1000,00 KM učestvovati 
u sufinansiranju štampanja CD-ova pod nazivom „Poema o Srebrenici „. 
Članovi Vlade zadužili su kantonalno Minisitarstvo za privredu da za 11.juli 
2005.godine na dan obilježavanja 10.godišnjice genocida u Srebrenici 
obezbijedi dva autobusa za prijevoz građana u Srebrenicu.
 Odlučeno je takođe, da Vlada BPK Goražde ove godine bude 
generalni pokrovitelj goraždanskog Festivala prijateljstva koji se održava od 
01- do 10. augusta i za ovu svrhu odobrena su sredstva u iznosu od 15.000,00 
KM.

117. sjednica Vlade BPK - a Goražde

Zajednički projekt sa Republikom Srpskom u izgradnji mostova i 
rekonstrukciji lokalnih puteva"

 Na 117. redovnoj sjednici članovi Vlade BPK Goražde, pod 
predsjedavanjem Salka Obhođaša, razmatrali su i usvojili Pravilnik o 
uslovima i načinu korišćenja prava na povlaštenu vožnju vojnih invalida i 
članova porodica šehida –poginulih boraca u javnom gradskom i prigradskom 
saobraćaju na području BPK Goražde. Prema ovom pravilniku, troškove 
prijevoza za pomenute korisnike u 90% iznosu će snositi Vlada BPK Goražde, 
a 10 % sami korisnici. 
 Razmatrajući pitanja iz oblasti boračke politike, Vlada je utvrdila 
i Odluku o načinu raspolaganja novoizgrađenim stanovima u stambeno-
poslovnom objektu “LamelaH “ u Goraždu, kao i odluku o raspolaganju 
poslovnim prostorima u istoimenoj zgradi i poslala ih Skupštini kantona 
na usvajanje. Tri poslovna prostora u ukupnoj površini od 170,69 m² u 
ovoj zgradi prodavaće se metodom licitacije putem javnog oglašavanja sa 
početnom cijenom 1 m² od 600,00 KM.
 Vlada je odobrila novčana sredstva u iznosu od 3.108,00 KM za 

banjsko-klimatsko liječenje 6 pacijenata u u RRC “Fojnica”, kao i 300,00 
KM za sufinansiranje dijela troškova za učešće ekipe RVI na XI Državnom 
prvenstvu invalida u Sportskom ribolovu u Ćelebićima na Jablaničkom 
jezeru.
 Poslije nekoliko bezuspješnih pokušaja zbog nedovoljne 
zainteresovanosti građana, na ovoj sjednici Vlada je imenovala predsjednike 
i članove upravnih odbora Zavoda zdravstvenog osiguranja BPK Goražde i 
Zavoda za javno zdravstvo, te istovremeno, usvojila i odluke o razrješenju 
starih članova upravnih odbora. Članovima Upravnog odbora JU Kantonalna 
bolnica Goražde ponovo je produžen mandat, uz konstataciju da bi uposlene 
u ovoj ustanovi trebalo više interesovati ko će biti izabran u upravljačko tijelo 
njihove ustanove. Ministarstvo za socijalnu politiku, zdravstvo, raseljena 
lica i izbjeglice zaduženo je da obnovi proceduru izbora članova Upravnog 
odbora Kantonalne bolnice. 
 Na prijedlog ovog ministarstva, Vlada je odobrila jednokratne 
novčane pomoći u iznosima od po 2000,00 KM raseljenim licima Umiji 
Hubjer i Nazifu Bogdaniću za ugradnju doniranog građevinskog materijala 
i za stvaranje minimalnih uslova za stanovanje. Novčana sredstva u iznosu 
od 2300,00 KM Vlada je odobrila i za troškove ljetovanja u Ulcinju djece 
teškog materijalnog stanja, kao i korisnike stalne novčane pomoći, dok je 
1.375,00 KM odobreno za troškove ljetovanja učenika generacije osnovnih 
škola školske 2004/2005. 
 Na ovoj sjednici data je saglasnost ministru za socijalnu politiku, 
zdravstvo, raseljena lica i izbjeglice Nazifu Uručiju za potpisivanje 
Sporazuma o udruživanju sredstava za realizaciju projekta izgradnje 
mostova i rekonstrukcije lokalnih puteva na području MZ Strgačina, 
Općina Rudo. Riječ je o zajedničkom projektu Federalnog ministarstva 
raseljenih osoba i izbjeglica , općine Rudo i Bosansko-podrinjskog kantona 
u ukupnoj vrijednosti od 106.500,00 KM koji ima za cilj poboljšanje uvjeta 
života povratnika na ovom području. Bosansko-podrinjski kanton Goražde 
učestvuje u ovom projektu sa 22.500,00 KM, dok će ostatak obezbijediti 
navedeni subjekti.
 Sredstva u iznosu od 18.428,50 KM Vlada BPK Goražde odobrila 
je za plaćanje radova na sanaciji mokrih čvorova u OŠ “Fahro Baščelija” u 
Goraždu.
 U nastavku sjednice, Vlada BPK Goražde razmatrala je i usvojila 
dopunjeni izvještaj Direkcije robnih rezervi BPK Goražde o utrošku 
energenata za grijnu 2004/2005, kao i poslaničke inicijative i pitanja sa 

posljednje Skupštine BPK Goražde.

118. sjednica Vlade BPK - a Goražde

Uskoro u sistemu kontrole podataka!

 Na 118. redovnoj sjednici Vlada BPK Goražde, pod predsjedavanjem 
zamjenika Premijera Nazifa Uručija, usvojila je niz odluka o odobravanju 
novčanih sredstava za redovne aktivnosti budžetskih korisnika. 
 Tako je Vlada usvojila set odluka iz oblasti Ministarstva za 
obrazovanje, nauku, kulturu i sport u kojima su odobrena slijedeća sredstva: 
JP RTV BPK Goražde 5800,00 KM, Radio Prači 1700,00 KM, Centru za 
stručnu obuku 6.000,00KM,Sportskom savezu BPK Goražde 11.800,00 KM, 
za finansiranje redovnih djelatnosti, kao i dodatnih 5000,00 KM za učešće na 
ovogodišnjim Sandžačkim igrama. 
 Sredstva u iznosu od 21.300,00 KM Vlada je odobrila i za isplatu 
studenstkih kredita za mjesec maj 2005. godine. 
 Vlada BPK Goražde na ovoj sjednici dala je saglasnost Premijeru 
za potpisivanje Ugovora sa LRC Inžinjering d.o.o. Sarajevo, o ustupanju 
prava za korišćenje podataka, na osnovu kojeg će i ovaj kanton biti uključen 
u sistem kontrole podataka. 
 Novčana sredstva u iznosu od 5900,00 KM Vlada je odobrila za rad 
udruženja boračkih populacija za mjesec juni ove godine, kao i 1813,00 KM 
za liječenje 4 pacijenta u RRC “Fojnica”.
 Posredstvom informacije koju je pripremilo Ministarstvo za boračka 
pitanja, članovi Vlade upoznati su sa nedavno potpisanim Protokolom o 
dodjeli bespovratnih novčanih sredstava u iznosu od 100.000,00 KM sa 
Ministarstvom za boračka pitanja Kantona Sarajevo.
 Vlada je odobrila 7000,00 KM Zavodu za javno zdravstvo BPK 
Goražde za realizaciju usvojenih projekata, 5000,00 KM Kantonalnom timu 
za re-registraciju raseljenih osoba i 1.036,00 KM za troškove banjskog i 
klimatskog liječenja dva pacijenta u RRC “Fojnica”.
 Razmatrajući pitanja iz oblasti Ministarstva za privredu, Vlada 
BPK Goražde donijela je Odluku o načinu izbora članova i zakazivanja 
prve Skupštine obrtničke komore Bosansko-podrinjskog kantona Goražde. 
Na prijedlog ovog ministarstva, Vlada je odobrila 4000,00 KM Turističkoj 

zajednici BPK Goražde za pokrivanje troškova održavanja manifestacije 
“Drina-Prača, nove turističke destinacije u BIH”.
 Na ovoj sjednici usvojen je prijedlog Ministarstva za urbanizam o 
visini potrebnih prihoda za zadovoljenje stambenih potreba, kao i rješenje o 
imenovanju stalnog nadzornog tijela nad građenjem. 
 Vlada BPK je sa 1000,00 KM učestvovala u pokroviteljstvu 
ovogodišnjeg izbora miss BPK Goražde za miss svijeta, a sa 5000,00 KM 
pomogla obilježavanje Dana MUP-a BPK Goražde.

119. sjednica Vlade BPK - a Goražde

 Članovi Vlade Bosansko-podrinjskog kantona Goražde na svojoj 
119. redovnoj sjednici dali su saglasnost na Pravilnik o postupku, uslovima i 
kriterijima za odobravanje jednokratne novčane pomoći borcima i članovima 
njihovih porodica koji je u skladu sa Zakonom o dopunskim pravima boraca 
u BPK-u Goražde. 
 Saglasnost je data, takođe, Premijeru i ministru za socijalnu politiku, 
zdravstvo, raseljena lica i izbjeglice za potpisivanje Ugovora sa Federalnim 
ministarstvom raseljenih osoba i izbjeglica o zajedničkoj realizaciji projekta 
„Stambeno zbrinjavanje socijalno ugroženih povratnika na prostoru 
Gornjedrinske regije koji žive u šupama, kolibama, podrumima, te pomoć za 
ugradnju doniranog građevinskog materijala.“
 Na sjednici su donesena rješenja o razrješenju starih, kao i rješenja o 
imenovanju novih predsjednika i članova upravnih odbora JU „Dom za stara 
i iznemogla lica“ Goražde i JU „Centar za socijalni rad“ BPK-a Goražde.
Vlada je usvojila Izvještaj o radu Ministarstva za unutrašnje poslove BPK-
a Goražde za mjesec juni 2005. godine, kao i šestomjesečni izvještaj ovog 
ministarstva. Prema riječima resornog ministra Nusreta Sipovića, stanje u 
svim segmentima djelovanja policije i ostalih službi u ovom periodu bilo je 
zadovoljavajuće,a zabilježeno je i smanjenje prekršaja iz oblasti saobraćaja 
u odnosu na isti period iz predhodne godine.
 Vlada je dala saglasnost na Program „Javni radovi 2005.“ koji je 
svojom odlukom utvrdio Upravni odbor Službe za zapošljavanje BPK-
a Goražde, uz sugestije Upravnom odboru da pri razmatranju konkretnih 
projekata koji će se realizovati u okviru ovog programa prioritet bude kvalitet 
ponuđenih projekata.

 Na ovoj sjednici članovi Vlade donijeli su Odluku o prihvatanju 
Memoranduma o razumijevanju između Međunarodnog fonda za deminiranje 
i pomoć žrtvama mina (ITF) i Vlade Bosansko-podrinjskog kantona Goražde, 
te za realizaciju ovog Memoranduma odobrili finansijska sredstva u iznosu 
od 25.000,00 KM.
 U skladu sa realizacijom Programa investicionih ulaganja u oblasti 
vodoprivrede na području BPK –a Goražde za 2005. godinu kantonalnog 
Ministarstva za privredu, Vlada je na ovoj sjednici usvojila Odluku o dodjeli 
novčanih sredstava općini Pale- Prača za finansiranje projekta „Izgradnja 
distributivno-transportnog cjevovoda-vodovodni sistem Hrenovica“ u iznosu 
od 20.000,00 KM, dok je 30.000,00 KM dodjeljeno za finansiranje projekta 
„Obaloutvrda korita rijeke Prače“.
 Novčana sredstva u iznosu od 2000,00 KM odobrena su i za podršku 
finansiranja Simpozija „Karakter ratnih sukoba u Bosni i Hercegovini između 
1992-1995. godine“ koji organizuje Bošnjačka liga-Pokret za ravnopravnost, 
dok je iznos od 1.036,00 KM odobren za korišćenje banjskog i klimatskog 
liječenja u RRC „Fojnica“za dva lica oboljela od cerebralne dječije paralize 
i distrofije.
 Vlada je odobrila i novčana sredstva u iznosu od 5.000,00 KM 
Poljoprivrednoj zadruzi „Medina“ iz Goražda za realizaciju programa 
„Nadomirenje i uvećanje pčelinjeg fonda BPK“, te sredstva u iznosu od 
6.200,00 KM Veterinarskom fakultetu Univerziteta u Sarajevu za ispitivanje 
sindroma larve „Migrans“.

120. sjednica Vlade BPK - a Goražde

Odobren prijem BPK-a Goražde u Asocijaciju evropskih gradova i 
regiona za kulturu!

 Razmatrajući niz odluka iz oblasti Ministarstva za boračka 
pitanja, članovi Vlade Bosansko-podrinjskog kantona Goražde na svojoj 
120. redovnoj sjednici donijeli su Odluku o davanju saglasnosti ovom 
ministarstvu za preraspodjelu nerealizovanih kreditnih sredstava u iznosu 
od 75.617,28 KM prema Ugovoru o deponovanju i plasmanu finansijskih 
sredstava. Ova sredstva dodijeliće se ratnim vojnim invalidima (60.617,28 
KM) i demobilisanim borcima ( 15.000,00 KM) koji ispunjavaju uslove za 

dodjelu kredita prema rang listama, a koje je utvrdila Komisija za rješavanje 
stambenih potreba boraca i članova njihovih porodica. 
 Vlada je dala saglasnost Premijeru Bosansko-podrinjskog kantona 
Goražde da potpiše Ugovor o korišćenju usluga banjsko-klimatskog liječenja 
boračkih populacija u JU RRC „Fojnica“ u Fojnici u vrijednosti od 60.000,00 
KM, te odobrila novčana sredstva iznosu od 3.108,00 KM na ime naknade 
troškova banjsko-klimatskog liječenja 6 pacijenata, pripadnika boračkih 
populacija u ovoj ustanovi. Sredstva u iznosu od 1.036,00 KM za liječenje 
dva pacijenta u istoj ustanovi, biće izdvojeno iz budžeta Ministarstva za 
socijalnu politiku, zdravstvo, izbjegla i raseljena lica u skladu sa Odlukom o 
upućivanju i načinu upućivanja civilnih žrtava rata, paraplegičara distrofičara i 
oboljelih od cerebralne dječije paralize na banjsko liječenje i rehabilitaciju.
 Na ovoj sjednici, Vlada je donijela i Odluku o isplati novčanih 
sredstava Kantonalnom zavodu zdravstvenog osiguranja u iznosu od 2.390,00 
KM na ime naknade za zdravstvenu zaštitu lica kojima je priznato svojstvo 
korisnika boračko-invalidske zaštite za mjesec juni 2005. godine, a sredstva 
od 9000,00 KM izdvojena su za obezbjeđivanje alternativnog smještaja 
kroz naknadu za šestomjesečnu kiriju za 15 korisnika koji po imovinskim 
zakonima i Zakonu o raseljenim osobama i izbjeglicama imaju pravo na 
privremeni smještaj.
 Vlada je usvojila i Odluku o zajedničkom finansiranju Projekta 
„Izgradnja obaloutvrde desne obale rijeke Drine u Goraždu-III faza“ 
i za učešće u implementaciji ovog projekta odobrila sredstva u iznosu 
od 50.000,00 KM. Sredstva će, kao je istaknuto, biti izdvojena nakon 
potpisivanja tripartitnog ugovora između J.P. „Vodno područje slivova rijeke 
Save“ Sarajevo, Ministarstva za privredu BPK-a Goražde i Općine Goražde 
o zajedničkom finansiranju pomenutog projekta.
 Članovi Vlade BPK-a Goražde odobrili su Premijeru kantona i 
ministru za privredu da potpišu ugovore o redovnom održavanju i sanaciji 
regionalnih i lokalnih cesta na području BPK-a Goražde, čija se sveukupna 
vrijednost kreće u iznosu od oko 310.000,00 KM. Usvojene su i odluke o 
isplati dvije rate za izmirenje duga za isporučenu električnu energiju „Fabrike 
vode“ u Vitkovićima, za mjesec juli u iznosima od 6.285,33 KM i 8.483,33 
KM, kao i Odluka o odobravanju jednokratne novčane pomoći Sindikatu 
radnika bivše HI „Azot“ u iznosu od 2000,00 KM za pomoć socijalno 
ugroženim radnicima. 
 Vlada je za redovne aktivnosti dodjelila jednokratnu pomoć u iznosu 
od 1000,00 KM i Savezu izviđača BPK-a Goražde , te odobrila grantove za 

mjesec juli 2005. godine Općinama Foča-Ustikolina i Pale-Prača u iznosima 
od po 25.000,00 KM.
 Na sjednici je razmatran i usvojen Izvještaj direktora Službe za 
odnose sa javnošću sa službenog putovanja u Francusku radi prisustvovanja 
sastanku Asocijacije evropskih gradova i regiona za kulturu, a nakon toga, 
donesena odluka o odobravanju prijema Bosansko-podrinjskog kantona 
Goražde u ovu Asocijaciju sa sjedištem u Parizu u čijem sastavu se nalazi više 
od 300 članova- predstavnika evropskih gradova i regiona iz 28 zemalja.
 Predstavnik BPK-a Goražde učestvovaće na Omladinskoj ljetnoj 
konferenciji Skupštine evropskih regija (SRE), koja će se od 28.08. do 03.09. 
2005.održati u Mostaru, pa je Vlada kantona odobrila sredstva u iznosu od 
260,00 EUR-a radi uplate troškova učešća za svog predstavnika na ovoj 
konferenciji.

121. sjednica Vlade BPK - a Goražde

Prihvaćena organizacija 43. Sandžačkih igara!

 Na 121. redovnoj sjednici Vlade Bosansko-podrinjskog kantona 
Goražde koja je održana 10.08.2005.godine pod predsjedavanjem Salka 
Obhođaša, donesena je Odluka o odobravanju novčanih sredstava u iznosu 
od 8000,00 KM  za održavanje druge po redu manifestacije “Dani jabuke 
Goražde 2005.” Vlada je odobrila sredstva u iznosu od 8.450,00 KM za 
spriječavanje širenja  i iskorjenjivanje zaraznih bolesti životinja (ovaca 
i koza), koja će biti raspoređena veterinarskim stanicama u Goraždu i u 
Ustikolini.
 Na ovoj sjednici, Vlada BPK-a Goražde dala je saglasnost ministru 
za privredu Feridu Buču za potpisivanje Ugovora o finansiranju projekta 
“Izgradnja distributivno-transportnog cjevovoda- vodovodni sistem 
Hrenovica i obaloutvrda korita rijeke Prače”, sa općinom Pale- Prača , 
ukupne vrijednosti od 50.000,00 KM.
 Ovoj općini Vlada je odobrila i sredstva u iznosu od 9.000,00 KM 
za sufinansiranje nabavke opreme i za održavanje televizijskih predajnika 
koji signalom Federalne televizije pokrivaju općinu Pale-Prača, dok je 
Ministarstvo za privredu dobilo saglasnost da vrši ovjeravanje obrazaca 
i druge dokumentacije za radnike bivše “Tvornice žice” Kopači radi 

ostvarivanja prava iz radnih odnosa. Ova saglasnost daje se zbog radnika koji 
su bili uposleni u “Tvornici žice”, a čiji radno-pravni status nije regulisan u 
toku rada ureda Unis d.d. “Proizvodnja i prerada žice” Goražde. Vlada BPK-
a Goražde informisana je i o turističkoj manifestaciji “Drina-Prača, nove 
turističke destinacije u BiH 2005”.
 Članovi Vlade BPK-a Goražde dali su Ministarstvu za urbanizam, 
prostorno uređenje i zaštitu okoline saglasnost na izmjenu Pravilnika o 
unutrašnjoj organizaciji i sistematizaciji radnih mjesta, na osnovu koje je 
uvedeno radno mjesto direktora Kantonalnog stambenog fonda. Usvojen je i 
Izvještaj Komisije o odabiru najpovoljnijeg ponuđača za izvođenje radova na 
sanaciji krova stambene zgrade u ulici 43. Drinske brigade broj 7,19,11 i 13 
u Goraždu , te zaduženo resorno ministarstvo da na osnovu ovog izvještaja, 
u kojem je sa ponudom od 37.086,80 KM bila najpovoljnija firma “Kaja 
Company” iz Goražda, donese odluku o odabiru najpovoljnijeg ponuđača. 
Ocjenivši da je stepen oštećenosti stambene zgrade u ulici Seada Sofovića 
Sofe broj 3 u Goraždu toliko veliki da ugrožava bezbjednost građana, Vlada 
je na ovoj sjednici odobrila i novčana sredstva za njenu sanaciju.
 Na ime naknade troškova za banjsko-klimatsko liječenje 4 pacijenta 
u RRC “Fojnica” u Fojnici- pripadnika boračkih populacija, Vlada BPK-a 
Goražde odobrila je sredstva u iznosu od 2.072,00 KM, dok je za rad udruženja 
boračkih populacija za mjesec juli 2005. godine odobreno 5.900,00 KM.
U nastavku svoje 121. redovne sjednice, članovi Vlade BPK-a Goražde 
usvojili su Izvještaj o organizaciji i finansijski plan 44. Smotre naučno-
tehničkog stvaralaštva BiH “Goražde 2005.”, kao i Odluku o dodjeli novčanih 
sredstava Udruženju tehničke kulture BPK-a Goražde u iznosu od 4000,00 
KM.
 Vlada je odobrila isplatu novčanih sredstava kantonalnom Zavodu 
zdravstvenog osiguranja u iznosu od 19.700,00 KM za finansiranje 
privremenog obaveznog zdravstvenog osiguranja socijalno ugroženih 
kategorija radnika sa prebivalištem na području Kantona, koji ne ostvaruju 
prava iz radnog odnosa,a nisu zdravstveno osigurani po drugom osnovu.
 Članovi Vlade Bosansko-podrinjskog kantona Goražde usvojili 
su izvještaj sa službenog putovanja u Srbiju i Crnu Goru Milenka Grujića, 
ministra za finansije, koji je bio predstavnik Vlade BPK-a Goražde na 42. 
Sandžačkim igrama u Novom Pazaru u periodu od 28.-31.07.2005. godine. 
Svojim zaključkom, Vlada je zadužila Ministarstvo za obrazovanje, nauku, 
kulturu i sport da za jednu od narednih sjednica Vlade pripremi prijedlog 
Programa održavanja 43. Sandžačkih igara koje će se 2006. godine održati 

u Goraždu. Istovremeno, šef Kabineta Premijera BPK-a Goražde zadužen 
je da u saradnji sa šefom Kabineta načelnika Općine Novi Pazar organizuje 
uzvratnu posjetu delegacije Novog Pazara Bosansko-podrinjskom kantonu 
Goražde u prvoj polovini septembra 2005. godine. 
 Na kraju sjednice, donesena je Odluka o poništavanju Odluke Vlade 
broj:02-8405-1536/98 0d 29.09. 1998. godine, kao i sve pravne posljedice 
koje su proizašle iz ove odluke, a ujedno je poništen i Kolektivni ugovor 
za službenike organa uprave i sudske vlasti u F BiH, za teritoriju BPK-a 
Goražde koji je potpisan suprotno važećim pravnim propisima i na osnovu 
Odluke koja se poništava.

122. sjednica Vlade BPK - a Goražde

Budžetskim korisnicima naloženo smanjenje rashoda za 10 %!

Efekti smanjenja potrošnje u budžetu BPK-a Goražde do kraja godine 
iznosiće više od milion maraka!

 U Goraždu je pod predsjedavanjem Salka Obhođaša 24.08.2005. 
godine održana 122. redovna sjednica Vlade Bosansko-podrinjskog kantona 
Goražde.
 Na početku sjednice članovi Vlade usvojili su Odluku o usklađivanju 
rashoda sa ostvarenim prihodima Budžeta BPK-a Goražde za 2005. godinu, 
koja obavezuje sve budžetske korisnike da odmah pristupe smanjivanju 
tekućih rashoda za III i IV tromjesječje u visini od 10 % u odnosu ½ rashoda 
planiranih Bužetom kantona za fiskalnu 2005. godinu. Od ovog umanjenja 
izuzimaju se plate, naknade, vanjski dug, započete a nedovršene investicije, 
a prema predviđanjima, efekti smanjenja potrošnje u Bužetu BPK-a Goražde 
za ovaj period trebali bi da iznose 1.116.232,60 KM.
 Na prijedlog Ministarstva za finansije, Vlada je usvojila i zaključak 
o utvrđivanju osnovice za plaću zaposlenih lica u kantonalnim organima 
uprave, kantonalnim ustanovama i drugim pravnim licima koja se finansiraju 
iz budžeta kantona za mjesec august 2005. godine u iznosu od 82,00 KM, 
kao i naknadu za topli obrok u iznosu od 4,00 KM po jednom danu.
 Vlada je razmatrala i usvojila Izvještaj o radu Ministarstva unutašnjih 
poslova BPK-a Goražde za mjesec juli 2005. godine. Kako se navodi u ovom 

izvještaju, na prostoru Bosansko-podrinjskog kantona Goražde u ovom 
periodu nije bilo narušavanja javnog reda i mira u većem obimu, iako je zbog 
povećane frekvencije ljudi došlo do manjeg povećanja prekršaja u odnosu 
na prošli mjesec ove i isti mjesec prošle godine. Iz istih razloga, u mjesecu 
julu došlo je i do povećanja broja saobraćajnih prekršaja, a najčešći uzroci su 
brza vožnja i vožnja pod djejstvom alkohola. U oblasti kriminaliteta došlo je 
do smanjenja broja krivičnih djela i svi počinjeni prekršaji odnose se na opći 
kriminalitet, dok privrednog kriminala u ovom periodu nije bilo. 
 Na sjednici je razmatran izvještaj Komisije za javne nabavke o 
rezultatima nadmetanja za pružanje usluga sukcesivne isporuke roba i usluga 
za potrebe Bosansko-podrinjskog kantona Goražde. 
 Nakon razmatranja prispjelih ponuda za 12 lotova, ova Komisija je 
izabrala najpovoljnije ponude za samo tri lota koji su sadržavali sve elemente 
tražene u Obavještenju o nabavci i koje je svojim odlukama potvrdila i Vlada 
kantona, dok je za loteve za koje je nadmetanje po navedenom Obavještenju o 
javnim nabavkama ocijenjeno kao neuspjelo, donesena odluka o ponavljanju 
postupka. Vlada je tako, usvojila prijedlog Komisije i donijela odluku da 
se „Croatia osiguranju“ dodjeli ugovor za pružanje usluga osiguranja 
uposlenih u institucijama BPK-a Goražde, dok je „Sarajevo-osiguranju“ 
dodjeljen ugovor za pružanje usluga osiguranja motornih vozila u vlasništvu 
ovog kantona. Ponuda firme „Centroprevoz“ iz Goražda za pružanje usluga 
prijevoza učenika na području BPK-a Goražde dobila je takođe, najveći broj 
bodova. 
 Vlada je usvojila Odluku o isplati novčanih sredstava kantonalnom 
Zavodu zdravstvenog osiguranja za mjesec juli 2005. godine u iznosu od 
2.350,00 KM na ime naknade za zdravstvenu zaštitu lica kojima je priznato 
svojstvo korisnika boračko-invalidske zaštite, te odobrila Ministarstvu za 
socijalnu politiku, zdravstvo, raseljena lica i izbjeglice sredstva u iznosu od 
1.036,00 KM za troškove banjsko-klimatskog liječenja dva pacijenta u RRC 
„Fojnica“ u Fojnici. Savezu za sport i rekreaciju invalida BPK-a Goražde 
Vlada je odobrila sredstva u iznosu od 300,00 KM za sufinansiranje dijela 
troškova učešća ekipe RVI na X Državnom prvenstvu invalida u šahu. 
 Vlada BPK-a Goražde je do kraja sjednice, donijela i odluke o isplati 
redovnih mjesečnih transfera, ovog puta za mjesec august 2005.godine: 
Centru za stručnu obuku- 6000,00 KM; RTV BPK Goražde 5.800,00 KM; 
Radio Prači- 1700,00 KM, te odobrila više jednokratnih novčanih pomoći. 
Tako su, goraždanskom muškom i ženskom rukometnom klubu odobrena 
sredstva u iznosima od 3000,00 i 2000,00 KM za održavanje memorijalnih 

turnira, dok je sredstva u iznosu od 500,00 KM za učešće na zeničkom 
Festivalu mladih nada u pop-rock muzičkom stvaralaštvu, dobio goraždanski 
muzičar Kenan Garčević.

123. sjednica Vlade BPK - a Goražde

„IN-Šeh Krug“ jedina izvršila ugovorne obaveze!

 Članovi Vlade BPK-a Goražde na svojoj 123.redovnoj sjednici 
razmatrali su i usvojili Izvještaj Komisije za kontrolu realizacije Ugovora 
o korišćenju sredstava za podsticaj investicija iz Budžeta BPK-a Goražde 
za 2004. godinu. Nakon izvršene kontrole 7 pravnih subjekata koji su dobili 
sredstva za podsticaj investicija, pregleda investicionih objekata i kontrole 
ugovornih obaveza, Komisija je konstatovala da je jedino firma „IN-ŠEH- 
KRUG“iz Goražda izvršila ugovorne obaveze i sa aspekta uposlenja radnika 
kao i utroška dodjeljenih sredstava u investicioni objekat, dok je drugih šest 
firmi to djelimično učinilo. Stoga je Vlada usvojila prijedlog Komisije da se 
subjektima koji nisu izvršili ugovorne obaveze da razuman rok za njihovo 
ispunjenje, u suprotnom biće povučene bankovne garancije a s njima i 
dodijeljena sredstva. 
 Vlada je skinula sa dnevnog reda sjednice Izvještaj Komisije za 
procjenu šteta od elementarnih i drugih nesreća budući da izuzev izvještaja iz 
općine Goražde, nije sadržavao izvještaje komisija iz općina Foča-Ustikolina 
i Pale-Prača. 
 Na doradu je vraćen i Izvještaj o utrošku sredstava po programina 
Ministarstva za boračka pitanja BPK-a Goražde za prvih šest mjeseci ove 
godine.
 Na zahtjev Ministarstva za obrazovanje, nauku, kulturu i sport, 
nakon protesta roditelja čija su djeca položila prijemne ispite a nisu primljena 
u srednje škole, Vlada je usvojila izmjenu Odluke o upisu učenika u prve 
razrede srednjih škola, prema kojoj je u MŠS „Enver Pozderović“ dodato 
još jedno odjeljenje Opće gimnazije, a u STŠ „Hasib Hadžović“ umjesto 
odjeljenja pirotehničara, formirano jedno odjeljenje mašinske struke.
Vlada je u nastavku sjednice, donijela Odluku o sufinansiranju projekata u 
općini Goražde, a riječ je o učešću u finansiranju projekta javne rasvjete 
u ulici Zaima Imamovića, čija je ukupna vrijednost 56.234,00 KM, kao i 

o učešću u finansiranju projekta građevinskih radova Centra za pružanje 
usluga građanima (šalter sale), ukupne vrijednosti 43.518,00 KM.
 Odobrena je isplata redovnih grantova općinama Foča-Ustikolina i 
Pale- Prača za mjesec august u iznosu od po 25.000,00 KM, kao i otplata 
mjesečnih rata za izmirenje duga za električnu energiju „Fabrike vode“ u 
iznosima od 8.483,33KM i 6.285,33 KM.
 Vlada BPK-a Goražde odobrila je i isplatu novčanih sredstava 
u iznosu od 24.418,40 KM za isplatu zemljišne rente Općini Goražde za 
izgradnju stambene zgrade, odnosno za troškove implementacije Projekta 
„Dom“.
 Do kraja sjednice, Vlada je odobrila više jednokratnih pomoći 
fizičkim i pravnim licima, od kojih izdvajamo jednokratne pomoći Faidu 
Kukavici i Nuri Ćosović u iznosima od 500,00 i 400,00 KM, kao i odobrena 
finansijska sredstva: Forumu mladih BPK-a Goražde - 1500,00 KM, 
Bošnjačkom planinarskom društvu „Goražde-Maglić“ - 1000,00 KM za 
obilježavanje Dana planinara, Savezu izviđača BPK-a Goražde - 1600,00 KM 
za organizaciju taboravanja izviđača, kao i sredstva boračkim populacijama 
u iznosu od 930,00 KM za odlazak u Memorijalni centar Potočare u 
Srebrenici.

124. sjednica Vlade BPK - a Goražde

Odobren program javnih radova za 2005. godinu 

 Pod predsjedavanjem Salka Obhođaša 06.09.2005.godine održana je 
124.redovna sjednica Vlade Bosansko-podrinjskog kantona Goražde. 
 Na početku sjednice, nakon uvodnog obrazloženja ministra Midhata 
Bašića i direktorice kantonalne Službe za zapošljavanje Nafije Hodo, Vlada 
je dala saglasnost na Odluku o odabiru projekata po programu “Javni radovi 
2005.” Upravnog odbora Službe za zapošljavanje BPK-a Goražde. Prema 
ovoj Odluci, javni radovi finansiraće se prema budžetu projekta “Javni radovi 
2005.” u iznosu od 200.000,00 KM, kako slijedi:

Općina Goražde                  140.000,00 KM
Općina Foča-Ustikolina        34.000,00 KM
Općina Pale-Prača                26.000,00 KM

 Razmatrajući materijale iz oblasti Ministarstva za urbanizam, 
prostorno uređenje i zaštitu okoline, Vlada je donijela Uredbu o postupanju 
i uslovima za legalizaciju građevina izgrađenih bez odobrenja za građenje, 
te Odluku o odabiru firme “Goraždestan” kao najpovoljnijeg ponuđača za 
izvođenje radova na sanaciji krova i fasade stambene zgrade u ulici Seada 
Sofovića Sofe broj 3 u Goraždu. Odobrena su i novčana sredstva za izvođenje 
radova na dogradnji ulične rasvjete u Mjesnoj zajednici Bogušići i zadužila 
resorno ministarstvo da provede proceduru odabira najpovoljnijeg ponuđača 
u skladu sa Zakonom o javnim nabavkama BiH.
 Vlada BPK-a Goražde na ovoj sjednici, dala je saglasnost izvođaču 
radova firmi “Hodo” d.o.o. Goražde za izvođenje dodatnih radova na 
stambeno-poslovnom objektu “Lamela-H” u ukupnoj vrijednosti od 5095,88 
KM.
 Nakon uvodnog obrazloženja ministrice za boračka pitanja Nermane 
Sofović, Vlada BPK-a Goražde odobrila je novčana sredstva u iznosu od 
1380,00 za rad ljekarske komisije koja daje nalaz i mišljenje u postupku 
revizije prvostepenih rješenja o pravima prema zakonu o pravima branilaca 
i članova njihovih porodica, a odobrena su i sredstva u iznosu od 5.390,00 
KM za banjsko-klimatsko liječenje 10 pripadnika boračke populacije u RRC 
“Fojnica” u Fojnici.
 Vlada Bosansko-podrinjskog kantona Goražde, na svojoj 124. 
sjednici usvojila je Izvještaj o izvršenju Buždeta BPK-a Goražde za 
period 01.01.-30.06.2005.godine i dostavila ga Skupštini kantona u dalju 
skupštinsku proceduru. Prema ovom izvještaju, prihodi i rashodi u ovom 
periodu ostvareni su sa 44% od planiranih i za 11% su viši nego za isti period 
prošle godine. Prihodi od poreza u iznosu od 4.755.000,00 KM za 10% su 
manji od planiranih, a za 2% viši u odnosu na prošlu godinu. Neporezni 
prihodi u iznosu od 1.124.306,00 KM za 10% su viši nego za isti period 
prošle godine, dok su grantovi prema ovom Kantonu za 24% viši od prošle 
godine i prema riječima ministra finansija Milenka Grujića, jedan su od 
glavnih razloga stabilizacije budžeta.
 Članovi Vlade usvojili su i Izvještaj o utrošku sredstava tekuće 
budžetske rezerve iz budžeta Vlade BPK-a Goražde za prvih šest mjeseci 
2005. godine i dostavili ga Skupštini kantona na razmatranje.
 Vlada BPK-a Goražde dala je na ovoj sjednici saglasnost na Pravilnik 
o izmjenama Pravilnika o unutrašnjoj organizaciji i sistematizaciji mjesta 
u kantonalnoj Upravi za inspekcijske poslove BPK-a Goražde, te odobrila 
novčana sredstva Turističkoj zajednici BPK-a Goražde u iznosu od 4.655,00 

KM za sufinanisranje troškova splavarenja i troškova reklamiranja turističke 
ponude Kantona. Odobrena su i sredstva od 20.000,00 KM Muškom 
rukometnom klubu “Goražde” za učešće u Premijer ligi BiH, kao i novčana 
sredstva u iznosu od 1200,00 KM za nabavku 15 komada knjige “Srebrenica” 
od Tarika Samaraha.
 Na kraju sjednice, Vlada BPK-a Goražde odobrila je novčana 
sredstva u iznosu od 12.500,00 KM namijenjenih za rad parlamentarnih 
stranaka, kao i novčanu  pomoć JP RTV BPK Goražde u iznosu od 4000,00 
KM za izmirenje obaveza prema Regulatornoj agenciji za komunikacije.

125. sjednica Vlade BPK - a Goražde

Imenovan vršilac dužnosti ministra za obrazovanje, nauku, kulturu i 
sport!

 Vlada Bosansko-podrinjskog kantona Goražde na 125. redovnoj 
sjednici ovlastila je stručnog saradnika u Ministarstvu obrazovanja, nauke, 
kulture i sporta Emiru Drakovac da obavlja poslove iz nadležnosti ministra 
za obrazovanje, nauku, kulturu i sport do imenovanja novog ministra.
 Ovo rješenje uslijedilo je nakon što je neopozivu ostavku na funkciju 
ministra za obrazovanje, nauku, kulturu i sport podnio dosadašnji ministar 
Osman Somun koji u ostavci nije naveo razloge za njeno podnošenje. 
Vlada je formirala Komisiju koja će iznaći najprihvatljivije rješenje upisa 
djece koja se u redovnom roku nisu uspjela upisati u MSŠ „Enver Pozderović“ 
i STŠ „Hasib Hadžović“ u Goraždu jer nisu položili prijemne ispite. Roditelja 
i djeca protestvovali su u resornom ministarstvu i kod Premijera kantona je 
nisu željeli da se u upišu u jedinu preostalu Srednju stručnu školu „Džemal 
Bijedić“, budući da prema planu i programu u pomenutoj školi nije bilo 
odgovarajućih zanimanja koja bi odgovarala djevojčicama.

126. sjednica Vlade BPK - a Goražde

Besplatni udžbenici za stotinu učenika!

 Vlada Bosansko-podrinjskog kantona Goražde pod predsjedavanjem 
Salka Obhođaša, na početku 126. redovne sjednice vratila je Ministarstvu za 
finansije na doradu i usaglašavanje prijedlog odluke o izmjenama i dopunama 
Budžeta BPK-a Goražde za 2005. godinu, te zadužila ovo ministarstvo 
da organizuje sastanak sa rukovodiocima kantonalnih organa uprave radi 
usaglašavanja rebalansa budžeta i izrade njegove konačne verzije.
 Vlada je donijela Odluku o plaćanju duga za troškove električne 
energije brojila u zgradi u ulici Seada Sofovića –Sofe br. 9 u iznosu od 
3.951,10 KM, kao i zaključak o njegovoj odjavi. Riječ je o zgradi u kojoj se 
nalazila kantonalna Služba za zapošljavanje i čije je troškove za električnu 
energiju, prema Ugovoru sačinjenom 2001.godine sve do danas snosila 
Vlada kantona.
 Članovi Vlade BPK-a Goražde na ovoj sjednici dali su saglasnost 
na Pravilnik o izmjenama i dopunama Pravilnika o unutrašnjoj organizaciji 
i sistematizaciji radnih mjesta u Ministarstvu za boračka pitanja u kojem je 
dodato novo radno mjesto: stručni saradnik za pravne poslove, te odobrili 
isplatu novčanih sredstava na ime pomoći za rad udruženja boračkih 
populacija za mjesec august u iznosu od 5900,00 KM. Na ime naknade 
za zdravstvenu zaštitu lica kojima je priznato pravo korisnika boračko-
invalidske zaštite za mjesec august 2005. godine Vlada je donijela Odluku i 
o isplati novčanih sredstava Kantonalnom zavodu zdravstvenog osiguranja u 
iznosu od 2340,00 KM. 
 Ministrici za boračka pitanja Vlada je dala saglasnost za potpisivanje 
Ugovora o ustupanju radova na izradi i ugradnji šehidskih nišana sa firmom 
„Mermer“d.o.o. iz Goražda, a usvojen je i Izvještaj o utrošku sredstava po 
programima ovog ministarstva za prvih šest mjeseci ove godine. Tako je, 
prema ovom Izvještaju, sa koda „Izdaci za kategorije boračkih populacija“ 
za prvih šest mjesci ove godine utrošeno 107.642,12 KM ili 27% planiranih 
sredstava, sa koda „Udruženje građana“- 28.650,00 KM ili 43% , sa koda 
„Nabavka građevina“- 288.969,15 ili 52,5 %, dok je sa koda „Nabavka 
opreme“utrošeno 1.947,00 Km ili 64,9 % planiranih sredstava.
 I Ministarstvo za socijalnu politiku, zdravstvo, raseljena lica i 
izbjeglice dobilo je od Vlade saglasnost na izmjenu svog Pravilnika o 

unutrašnjoj organizaciji i sistematizaciji radnih mjesta koji je dopunjen 
novim radnim mjestom : Viši samostalni referent za raseljena lica i izbjeglice 
i humanitarnu pomoć. Ovom ministarstvu odobrena je isplata novčanih 
sredstava u iznosu od 2.072,00 KM za banjsko i klimatsko liječenje četiri 
pacijenta u RRC „Fojnica“u Fojnici. 
 Vlada BPK-a Goražde na ovoj sjednici, donijela je Odluku 
o odobravanju novčanih sredstava za realizaciju projekta „Stambeno 
zbrinjavanje socijalno ugroženih povratnika na prostoru Gornjedrinske regije 
koji žive u šupama, kobilama, podrumima, te pomoć za ugradnju doniranog 
građevinskog materijala“. Sredstva za realizaciju ovog projekta u iznosu 
od 52.300,00 KM obezbijedilo je Federalno ministarstvo raseljenih osoba 
i izbjeglica, a biće dodjeljena korisnicima prema spisku koje je sačinilo 
resorno kantonalno ministarstvo. 
 Vlada je odobrila i isplatu novčanih sredstava u iznosu od 48.917,96 
KM firmi „Kaja Company“ na troškove implementacije Projekta izgradnje 
zgrade „Dom“, te usvojila projekat „Finansijska podrška u realizaciji projekta 
Vlade Japana III grant“ JU Dom zdravlja „Dr.Isak Samokovlija“ Goražde.
 U nastavku sjednice, data je saglasnost Ministarstvu obrazovanja, 
nauke, kulture i sporta za nabavku udžbenika za stotinu socijalno ugroženih 
učenika osnovnih i srednjih škola u vrijednosti od 5000,00 KM, kao i 
saglasnost Školskom odboru OŠ „Mehmedalija Mak Dizdar“ u Vitkovićima 
da za direktora ponovo imenuje Huseina Halilovića.
 Ministri su razmatrali i usvojili i Informaciju o stanju u oblasti sporta 
na području Bosansko-podrinjskog kantona Goražde koju je sačinilo resorno 
ministarstvo za obrazovanje, nauku, kulturu i sport, te utvrdili prijedlog 
Odluke o prihvatanju organizacije 43-tih Sandžačkih igara u Goraždu i 
uputili je na dalju skupštinsku proceduru.
 Na ovoj sjednici donesena je Odluka o učešću u zajedničkom 
finansiranju i izvođenju radova na izgradnji fekalne kanalizacije Goražde-
Zupčići- III faza, prema kojoj je za ovu namjenu iz budžeta Ministarstva 
za privredu izdvojeno 50.000,00 KM. Ovom ministarstvu odobreno je i 
zaključivanje Ugovora o izvođenju radova na farbanju Donjeg mosta na 
rijeci Drini sa JKP“6.mart“ Goražde, čija je vrijednost 6.950,00 KM.
 Vlada je svojom odlukom odredila ribolovna područja na teritoriji 
Bosansko-podrinjskog kantona Goražde kojima gazduju tri ribolovna 
sportska društva: SRD „Goražde“ iz općine Goražde, SRD „Halil Sofradžija 
„ iz općine Foča-Ustikolina, i SRD „Toplik“ iz općine Pale-Prača.

 Razmatran je i usvojen Izvještaj KMUP-a Goražde za mjesec august 
2005. godine, te data saglasnost ovom ministarstvu da izvrši nabavku: dva 
policijska vozila, dva policijska bicikla i motocikl sa pratećom opremom, 
kao i drugu opremu neophodnu za efikasan rad policije .
 Vlada BPK-a Goražde na 126.redovnoj sjednici dala je svoju 
saglasnost na Vodič kroz postupak za ostvarivanje prava na pristup 
informacijama i na Obrazac zahtjeva za pristup informacijama što je u skladu 
sa implementacijom Zakona o slobodi pristupa informacijama.
 Usvojen je i Izvještaj Kamila Herende o učešću na 10. Ljetnoj školi 
Skupštine Evropskih regiona održanoj od 28.avgusta do 03. septembra 2005. 
godine u Mostaru, te odobreno službeno putovanje u Republiku Sloveniju 
Midhatu Hadžiomeroviću, direktoru Kantonalne uprave za inspekcijske 
poslove radi prisustva seminaru za provođenje HACCP sistema u oblasti 
veterinarstva.
 Za najpovoljnijeg ponuđača za nabavku motornog vozila za potrebe 
BPK-a Goražde, Vlada je izabrala firmu ASA PSS d.o.o iz Sarajeva, dok je 
za najpovoljnijeg ponuđača za izvođenje radova na dogradnji javne rasvjete 
u naselju Bogušići izabrana firma „PEŠTEK PROMET“ d.o.o. iz Goražda. 
Na kraju sjednice, Vlada je odobrila nabavku kompjutera učeniku Alenu 
Muhiću, kao i više novčanih pomoći, od kojih izdvajamo: 2000,00 KM za 
troškove štampanja knjige „ Sevdalinko, pjesmo nad pjesmama“, autora 
Radeta Dubljevića iz Sarajeva i 600,00 KM goraždanskoj muzičkoj grupi 
„Defile zvuka“ za troškove snimanja video spota.

127. sjednica Vlade BPK - a Goražde

Utvrđen rebalans Budžeta BPK-a Goražde za 2005. godinu!

 Članovi Vlade Bosansko-podrinjskog kantona Goražde na svojoj 
127.redovnoj sjednici održanoj dana 21.09.2005.godine razmatrali su i 
utvrdili prijedlog Odluke o izmjenama i dopunama Budžeta BPK-a Goražde 
za 2005. godinu i uputili ga Skupštini kantona u dalju proceduru. Prema 
prijedlogu Ministarstva za finansije, rashodi i izdaci Budžeta za fiskalnu 
2005. godinu iznose 22.382.663,00 KM.
 Vlada je odobrila novčana sredstva u visini od 20.000,00 KM za 
jednokratne pomoći borcima i članovima njihovih porodica sa područja 

Bosansko-podrinjskog kantona Goražde koja će se izdvojiti iz budžeta 
Ministarstva za boračka pitanja, kao i sredstva od 4.851,00 KM za naknadu 
troškova banjsko-klimatskog liječenja 9 pacijenata-pripadnika boračkih 
populacija u RRC „Fojnica“ u Fojnici. 
 Vlada je usvojila i Program obilježavanja Dana BPK i Općine 
Goražde, te odobrila troškove za realizaciju ovog programa u visini od 
2320,00 KM.
 Saglasnost za popunu radnog mjesta šefa Zemljišno-knjižnog 
ureda dobio je Općinski sud u Goraždu, a ovom prilikom, Vlada je zadužila 
sva ministarstva, direkcije, službe i uprave da Ministarstvu za pravosuđe, 
upravu i radne odnose dostave svoje potrebe za popunu upražnjenih mjesta 
na poziciji državnih službenika radi njihovog objedinjavanja i objavljivanja 
putem zajedničkog konkursa.
 Vlada je dala saglasnost na Pravilnik o izmjenama i dopunama 
Pravilnika o unutrašnjoj organizaciji i sistematizaciji radnih mjesta u 
Ministarstvu za urbanizam, prostorno uređenje i zaštitu okoline, kao i 
saglasnost Službi za zajedničke poslove kantonalnih organa uprave za 
raspisivanje oglasa za popunu radnih mjesta četiri kafe kuharice i kurira.
 Na ovoj sjednici utvrđena je osnovica za platu zaposlenih lica u 
kantonalnim organima uprave, kanotnalnim ustanovama i drugim pravnim 
licima za mjesec septembar 2005. godine, koja iznosi 82,00 KM , dok je 
naknada za topli obrok 4,00 KM po jednom radnom danu.
 Direkciji robnih rezervi BPK-a Goražde Vlada je odobrila nabavku 
30 000 litara lož ulja za grijnu sezonu 2005/2006 godina. 
 Vlada je odobrila i novčana sredstva u iznosu od 5980,00 KM za 
plaćanje zdravstvenog pregleda zaposlenika u svim školama na području BPK-
a Goražde. Centar za stručnu obuku dobio je 6000,00 KM na ime redovnih 
aktivnosti za mjesec septembar 2005. godine, dok je, uz dopunu Informacije 
o stanju u oblasti sporta BPK-a Goražde, redovnu tranšu za mjesec august 
u iznosu od 12.000,00 KM dobio Sportski savez BPK-a Goražde . Sportski 
savez zadužen je da sredstva iz ove Odluke isplati samo onim klubovima 
koji su ispoštovali svoju obavezu i dostavili cjelovite Izvještaje o utrošenim 
finansijskim sredstvima iz bužeta BPK-a Goražde, te da do 30.09. 2005. 
godine ispoštuje se zaključke usvojene na zajedničkom sastanku predstavnika 
resornog ministarstva i predstavnika sportskih klubova.

128. sjednica Vlade BPK - a Goražde

Razmatrana ostavka Premijera BPK-a Goražde!

 Vlada BPK-a Goražde na svojoj 128.redovnoj sjednici razmatrala 
je Informaciju o ostavci Premijera Salka Obhođaša sa obrazloženjem 
njenog podnošenja i aktom Izborne komisije BiH. Premijer Obhođaš i ovom 
prilikom je kazao kako je iz informacija objavljenim u medijima, a onda 
iz Obavještenja Izborne komisije koje mu je proslijedio predsjedavajući 
Skupštine BPK-a Goražde dr. Alija Begović, saznao o navodnom kršenju 
Izbornog zakona BiH, te da nikada nije dobio nikakvu odluku o smjeni ili 
sankciji za kršenje zakonitosti.
 On je naglasio da po članu 20.9 a Izbornog zakona BiH ne krši 
zakonitost jer se taj član primjenjuje na osobe koje je Privremena izborna 
komisija i Izborna apelaciona podkomisija smijenila zbog , u pomenutom 
članu, navedenih razloga. Što se tiče člana 112. pravila i propisa PIK-
a, Premijer Obhođaš je kazao kako je tu narušio propise i da je sankcije 
predviđene za ovaj prekršaj ispoštovao, jer se u oktobru 2002. godine nije 
kandidovao na izborima. Ova sankcija istekla je 26.februara 2005.godine. 
Prema njegovim riječima i u septembru prošle godine po istom pitanju, na 
osnovu dopisa Izborne komisije BiH, bio je pozivan u OHR, gdje je nakon 
ponuđene dokumentacije i podataka dobio potvrdu obavljanja mandata 
premijera. 
 Inače, potpuno je nelogično kako je Premijer Obhođaš, prvo kao 
načelnik općine Pale-Prača, a potom tri godine kao premijer mogao obavljati 
pomenute dužnosti i proći provjere OSCE-a i OHR-a , a da se tek danas 
utvrdi da krši propise PIK-a.
 O svemu ovome odrediće se Skupština kantona, dok su ministri u Vladi 
cijeli ovaj slučaj okarakterisali tendencioznim , a optužbe neutemeljene.
 Članovi Vlade Bosansko-podrinjskog kantona Goražde na ovoj 
sjednici usvojili su između ostalog, prijedlog Zakona o pravobranilaštvu 
BPK-a Goražde i uputili ga u skupštinsku proceduru.
 Vlada je odobrila redovne grantove općinama Pale-Prača i Foča-
Ustikolina za mjesec septembar 2005.godine u iznosima od po 25.000,00 
KM, kao i zahtjev za jednokratnu novčanu nadoknadu članovima kantonalne 
Komisije za procjenu šteta od prirodnih i drugih nesreća na području BPK-a 
Goražde. 

 Na ovoj sjednici, data je saglasnost Premijeru BPK-a Goražde za 
potpisivanje Ugovora o izvođenju radova na dogradnji javne rasvjete u naselju 
Bogušići sa firmom „Peštek promet“d.o.o. Goražde, kao i za potpisivanje 
Ugovora o sanaciji i uređenju zgrade Bosansko-podrinjskog kantona u ulici 
Višegradska 2a sa firmom „Goraždestan“ iz Goražda.
 Vlada je odobrila zahtjev za razriješenje Ismeta Omeragića sa dužnosti 
predsjednika Komisije za procjenu šteta od prirodnih i drugih nesreća na 
području BPK-a Goražde, te odbila zahtjev za razriješenje Muhidina Pleha 
sa poslova i radnih zadataka člana Stalnog nadzornog tijela nad građenjem.
Usvojena je i Odluka o izmjeni i dopuni odluke o davanju saglasnosti za 
nabavku udžbenika prema kojoj se iz člana 1. ove Odluke brišu učenici 
srednjih škola, pa se saglasnost Ministarstvu za obrazovanje, nauku i kulturu 
za nabavku udžbenika, odnosi na 100 učenika osnovnih škola.
 Tročlanoj delegaciji, na čelu sa Premijerom kantona odobren je 
službeni put u Francusku, u Dijon radi prisustvovanja „Međunarodnom 
sastanku solidarnosti“, koji se održava u organizaciji Skupštine evropskih 
regiona.

129. sjednica Vlade BPK - a Goražde

I ove zime Vlada finansira nabavku ogrijeva za one najugroženije!

 Vlada Bosansko-podrinjskog kantona Goražde na svojoj 129.
redovnoj sjednici, održanoj 11.10.2005.godine usvojila je Smjernice i ciljeve 
fiskalne politike u 2006. godini, dokument koji predstavlja osnovu za izradu 
Budžeta Bosansko-podrinjskog kantona Goražde za 2006. godinu.
 Vlada je dala saglasnost Premijeru BPK-a Goražde da sa privrednim 
društvom „Okac“ d.o.o. iz Goražda zaključi Ugovor o izvođenju radova 
na sanaciji puta Hrenovica-Mesići , čija je ukupna vrijednost 477.000,00 
KM. Saglasnost da zaključi Anex I Ugovora za izradu glavnog izvedbenog 
projekta sanacije ulice Zaima Imamovića u Goraždu, vrijednog 1.740,00 KM 
dobio je ministar privrede Ferid Bučo, kome je Vlada odobrila i ovjeravanje 
ispostavljene situacije po zaključenim ugovorima u kojima je ugovorna 
strana i investitor Ministarstvo za privredu.
 Vlada BPK Goražde na ovoj sjednici, usvojila je odluke o otplatama 
prispjelih rata za izmirenje duga za isporučenu električnu energiju „Fabrike 

vode“ d.o.o. Vitkovići u iznosima od 8.483,33 KM i 6.285,34 KM, odluke 
o odobravanju novčane pomoći za rad udruženja boračkih populacija u 
visini od 5.900,00 KM za mjesec septembar 2005. godine, kao i odluke o 
odobravanju novčane pomoći u iznosu od 985,00 KM na ime naknade za 
rad Ljekarske komisije koja daje nalaz i mišljenja nadležnom organu po 
pitanjima ostvarivanja prava boraca i članova njihovih porodica. Odobrena su 
i sredstva u iznosu od 2.156,00 KM za troškove banjsko-klimatskog liječenja 
4 pacijenta, pripadnika boračkih populacija u RRC“Fojnica“ u Fojnici. 
Predlagaču, Ministarstvu za boračka pitanja Vlada je vratila na doradu 
Pravilnik o načinu ostvarivanja prava po osnovu preostale radne sposobnosti 
za pripadnike boračkih populacija, te izvršila izmjenu Odluke o imenovanju 
Odbora za obilježavanje značajnih događaja i datuma iz odbrambeno-
oslobodilačkog rata 1992-1995 godina , tako što je umjesto dosadašnjeg 
predsjednika ovog odbora Nermane Sofović, imenovala Vahida Dumnanjića, 
a za člana, umjesto Osmana Somuna, imenovan je Amir Duhović.
 Zavodu za javno zdravstvo BPK Goražde Vlada je odobrila isplatu 
novčanih sredstava u iznosu od 7000,00 KM za finansiranje troškova 
obavljanja javno-zdravstvene djelatnosti na ime realizacije usvojenih 
projekata, a za troškove implemenatacije projekta „Dom“, odnosno za 
troškove po II privremenoj situaciji izgradnje zgrade „Dom“, sredstva u 
iznosu od 53.270,29 KM odobrena su firmi „Kaja Company“. 
 Vlada je odobrila i sredstva u iznosu od 14.000,00 KM Domu zdravlja 
„dr. Isak Samokovlija“ u Goraždu kao finansijsku podršku u realizaciji III 
granta Vlade Japana ovoj zdravstvenoj ustanovi.
 Novčanim sredstvima u visini od 4.800,00 KM Vlada će i ove godine 
pomoći nabavku ogrijevnog drveta za 20 socijalno ugroženih porodica i 20 
porodica penzionera, a sredstva u iznosu od 4000,00 KM usmjerena su kao 
pomoć za samodrživi rad Crvenog križa Bosansko-podrinjskog kantona. 
Novčana sredstva u istom iznosu, ( 4000,00 KM) Vlada kantona odobrila 
je i JU Dom za stara i iznemogla lica kao pomoć za realizaciju projekta 
zagrijavanja prostorija Doma.
 Redovne novčane tranše, za mjesec septembar Vlada je odobrila i JP 
RTV BPK Goražde u iznosu od 5.800,00 i Radio Prači u iznosu od 1700,00 
KM. 
 Vlada je dala svoju saglasnost za izvođenje građevinskih radova u 
dvije škole: OŠ „Mehmedalija Mak Dizdar“Vitkovići za sanaciju mokrog 
čvora do iznosa od 6000,00 KM i Srednjoj stručnoj školi „Džemal Bijedić“ 
Goražde za sanaciju podrumskih prostorija u iznosu od 8.243,30 KM.

 Goraždanskom muftijstvu za vjerske i općekulturne aktivnosti u 
mjesecu ramazanu, Vlada BPK-a Goražde odobrila je sredstva u iznosu 
od 3000,00 KM , dok su iznosi od 791,00 KM, 450,00 KM i 400,00 KM 
odobreni: Udruženju žena „Motiv“; za kupovinu 15 primjeraka knjige „Druga 
strana života“ dr Emine Švrake; pomoć u organizovanju Konferencije četiri 
nevladine organizacije (SGV pokret za ravnopravnost u BiH, Vijeće kongresa 
bošnjačkih intelektualaca, Hrvatsko narodno vijeće i ANI „Krug 99“.)
 Do kraja 129.redovne sjednice, članovi Vlade BPK –a Goražde na 
doradu predlagačima vratili su projekat Ministarstva za socijalnu politiku, 
zdravstvo, raseljena lica i izbjeglice i Ministarstva za privredu pod nazivom 
„Sanacija putnih komunikacija za povratnike“ i Pravilnik o troškovima 
skladištenja i postupanja sa robama oduzetim u inspekcijskom nadzoru 
Direkcije robnih rezervi BPK-a Goražde. 
 Ispred Vlade Bosansko-podrinjskog kantona Goražde, kao kandidat 
za obuku trenera u javnim nabavkama, određen je Emir Sijerčić, diplomirani 
pravnik , dok je Muhidin Pleh, dipl. ecc, uposlen u Kantonalnom stambenom 
fondu Ministarstva za urbanizam, prostorno uređenje i zaštitu okoline dobio 
saglasnost Vlade da u ime Bosansko-podrinjskog kantona kao vlasnika 
stanova može potpisivati sve akte vezane za proces otkupa stanova u ulici 
Zdravstvenih radnika br.20-22 u Goraždu.
 Nakon poduže rasprave o davanju saglasnosti za popunu državnih 
službenika i ponuđenim prijedlozima, Vlada je ovlastila Premijera BPK-
a Goražde da u skladu sa iskazanim potrebama procijeni i odobri potrebu 
za raspisivanje konkursa za prijem državnih službenika u organima uprave 
ovog kantona.

130. sjednica Vlade BPK - a Goražde

Trajno riješeno vodosnabdijevanje Vitkovića i sela uzvodno od ovog 
naselja!

 Vlada Bosansko-podrinjskog kantona Goražde pod predsjedavanjem 
Salka Obhođaša, održala je 14.10.2005. svoju redovnu 130. sjednicu kojoj 
su između ostalih prisustvovali i članovi Upravnog odbora Foruma mladih 
BPK-a Goražde. 
 Predsjednik Foruma mladih Amer Dragolj upoznao je, na početku 

sjednice, članove Vlade sa realizovanim i planiranim aktivnostima ovog 
foruma koji je formiran da bude savjetodavno vladino tijelo po pitanjima 
mladih ovog kantona.
 Nakon toga, Vlada je razmatrala materijale za nastavak 28- me 
sjednice Skupštine BPK-a Goražde kao i odluke iz oblasti Ministarstva 
unutrašnjih poslova BPK-a Goražde vezane za izmjenu Programa o utrošku 
finansijskih sredstava iz budžeta MUP-a za nabavku opreme.
 Članovi Vlade razmatrali su prijedlog Odluke o davanju saglasnosti 
Premijeru Bosansko-podrinjskog kantona Goražde za zaključenje Anex-a na 
osnovni Ugovor o izvođenju radova na projektu „Vodosnabdijevanje Goražda 
– faza IV- Crpna stanica sa potisnim cjevovodom iz rezervoara „Površnica“ 
do rezervoara „Rorovi“ sa Javnim komunalnim preduzećem „6.mart“ iz 
Goražda , čija je vrijednost 169.614,20 KM. Riječ je o izgradnji rezervoara 
„Vitkovići 2“ čime će se trajno riješiti vodosnabdijevanje naselja Vitkovići 
i sela uzvodno od Vitkovića. Realizacijom ovog anexa ugovora potrošiće se 
sva sredstva iz kredita Saudijskog fonda za razvoj, a uz konačnu popravku 
sekundarne vodovodne mreže, kako je istaknuto, općina Goražde dobiće 
jedan od najkvalitetnijih sistema vodosnabdijevanja u Bosni i Hercegovini.
Kako vrijednost radova prelazi cifru od 150.000,00 KM Vlada je utvrdila 
anex ovog ugovora i proslijedila ga Skupštini na davanje saglasnosti.
Na ovoj sjednici, Vlada je dala saglasnost na izmjenu Pravilnika o unutrašnjoj 
organizaciji i sistematizaciji radnih mjesta kantonalne Uprave civilne zaštite, 
a na doradu Ministarstvu za socijalnu politiku, zdravstvo, raseljena lica i 
izbjeglice vraćena je Odluka o sanaciji putnih komunikacija za povratnike.

131. sjednica Vlade BPK - a Goražde

Odobreno potpisivanje ugovora za zimsko održavanje puteva!

 Vlada Bosansko-podrinjskog kantona Goražde, pod predsjedavanjem 
Salka Obhođaša, održala je 25.10.2005.godine svoju 131. redovnu sjednicu.
Razmatrajući materijale iz oblasti Ministarstva za privredu, Vlada je Premijeru 
BPK-a Goražde i ministru za privredu dala saglasnost za potpisivanje ugovora 
za zimsko održavanje cesta na području ovog kantona. 
 Kantonalni ministar za privredu Ferid Bučo dobio je od Vlade 
saglasnost i za potpisivanje Ugovora o zajedničkom finansiranju i izradi 

glavnog projekta uređenja korita rijeke Koline, kao i Ugovora o izvođenju 
radova na rekonstrukciji mosta na dionici puta Brzača-Orahovice. Za 
izvođenje radova na rekonstrukciji ovog mosta odabrano je JPK „Prača“ 
iz Prače, a vrijednost ugovora za čiju realizaciju sredstva obezbjeđuje 
kantonalno Ministarstvo privrede, je 8.348,72 KM . 
 Na prijedlog Ministarstva za privredu i na osnovu Zakona o 
slatkovodnom ribarstvu, Vlada BPK-a Goražde usvojila je Odluku o 
određivanju visine naknade za korišćenje ribolovnog područja na teritorijama 
općina koje se nalaze u sastavu Bosansko-podrinjskog kantona, a koje će 
plaćati korisnici prava u visini od 1% od ukupne ostvarene godišnje članarine. 
Nakon provedenog konkursa o ustupanju ribolovnog prava, Ministarstvo za 
privredu dodijelilo je ugovore: SRD „Toplik“ Prača za ribolovno područje 
koje pripada općini Pale-Prača; SRD „Goražde“Goražde za ribolovno 
područje koje pripada općini Goražde i SRD „Halil Sofradžija“ Ustikolina 
za ribolovno područje koje pripada općini Foča-Ustikolina.
 Na ovoj sjednici usvojen je Izvještaj Direkcije robnih rezervi BPK-
a Goražde o postupanju sa robama oduzetim u isnpekcijskom nadzoru za 
period od 06.09.2005. god. do 10.10.2005. godine, uz preporuku da se 
oduzeta roba u najvećem dijelu preusmjerava socijalnim ustanovama i 
narodnim kuhinjama., te Odluka o izmjeni i dopuni Odluke o utvrđivanju 
lokalnih cesta na području BPK-a Goražde, čijom izmjenom su u puteve 
od kantonalnog značaja uvršteni i putevi: Ustikolina-Ada i Osanica-Zebina 
Šuma – Njuhe.
 Iz oblasti Ministarstva za boračka pitanja, Vlada je usvojila Odluku 
o isplati novčanih sredstava kantonalnom Zavodu zdravstvenog osiguranja u 
iznosu od 2340,00 KM za mjesec septembar na ime naknade za zdravstvenu 
zaštitu lica kojima je priznato pravo korisnika boračko-invalidske zaštite. 
Usvojena je i Odluka o isplati sredstava za banjsko-klimatsko liječenje 
pet pacijenata, pripadnika boračkih populacija u RRC“Fojnica“ u Fojnici 
u iznosu od 2695,00 KM, te odobrena sredstva u iznosu od 1000,00 KM 
Savezu dobitnika najvećih priznanja „Zlatni ljiljan“ BPK-a Goražde za 
obilježavanje desete godišnjice pogibije komandanta 1.Drinske brigade 
Zaima Imamovića.
 Razmatrajući materijale iz oblasti Ministarstva za socijalnu politiku, 
zdravstvo, raseljena lica i izbjeglice, članovi Vlade BPK-a Goražde usvojili 
su informaciju o provedenoj proceduri izbora članova Upravnog odbora 
JZU Kantonalna bolnica Goražde, te donijeli rješenja o razriješenju i novom 
imenovanju predsjednika i članova Upravnog odbora ove zdravstvene 

ustanove. Ovom ministarstvu Vlada je odobrila i isplatu novčanih sredstava 
u iznosu od 1.036,00 KM za troškove banjsko-klimatskog liječenja dva 
pacijenta u RRC“Fojnica“ , kao i sredstva u iznosu od 300,00 KM za pomoć 
u liječenju teško oboljele djevojčice Lejle Šete iz Goražda. 
 Nakon razmatranja, na doradu Ministarstvu za obrazovanje, nauku, 
kulturu i sport vraćen je prijedlog Odluke o kriterijima za dodjelu studentskih 
kredita u studijskoj 2005/06 godini, a odobrena je isplata novčanih sredstava 
u iznosu od 12.000,00 Sportskom savezu BPK-a Goražde, odnosno, redovna 
tranša za mjesec septembar. 
 Ovom prilikom, Nizama Tutić razriješena je dužnosti člana Školskog 
odbora OŠ „ Mehmedalija Mak Dizdar“Vitkovići, a na njeno mjesto, iz reda 
nastavnika, imenovana je Enisa Hubjer. 
 Nakon uvodnog obrazloženja ministra za unutrašnje poslove Nusreta 
Sipovića, na doradu je vraćen prijedlog Protokola o načinu preuzimanja 
državnih službenika i zaposlenika, dokumentacije, opreme, materijalno-
tehničkih sredstava i potrebnog smještajnog prostora od odjeljenja za 
strance Ministarstva unutrašnjih poslova kantona Federacije, Ministarstva 
unutrašnjih poslova Republike Srpske i policije Distrikta Brčko za potrebe 
uspostavljanja Službe za poslove sa strancima.
 Vlada je usvojila Izvještaj o radu MUP-a BPK-a Goražde za mjesec 
septembar 2005. godine gdje je stanje po svim segmentima djelovanja u fazi 
stagnacije i zadovoljavajuće.
 Ministarstvo za finansije predložilo je, a Vlada usvojila, Instrukcije 
za izradu Nacrta budžeta Bosansko-podrinjskog kantona Goražde za 2006. 
godinu koje će pomoći budžetskim korisnicima da isplaniraju i donesu što 
realnije finansijske planove za narednu godinu. Vlada je usvojila i zaključak 
kojim se utvrđuje osnovica za platu i naknada za topli obrok zaposlenih lica 
u kantonalnim organima uprave i drugim pravnim licima koji se finansiraju 
iz budžeta kantona. Odobrena osnovica za plaću, za mjesec oktobar je 82,00 
KM, a naknada za topli obrok 4,00 KM po jednom danu, u istom iznosu kao 
i prethodnih mjeseci.
 Do kraja 131. redovne sjednice, članovi Vlade BPK-a Goražde 
imenovali su predsjednika i članove drugostepene Disciplinske komisije 
za namještenike iz kantonalnih i općinskih organa državne službe BPK-a 
Goražde. Za predsjednika ove komisije izabran je Asim Plakalo, diplomirani 
pravnik, a za članove: Emir Hodović, Nermim Džambegović, Indira Karić, 
Mirsad Čengić, Sulejmen Omerović i Milanka Begović.
 



  ��             Bosansko - podrinjski kanton Goražde       

 Vlada je dala saglasnost Direkciji robnih rezervi BPK-a Goražde 
na Pravilnik o troškovima skladištenja i postupanja sa robama oduzetim u 
inspekcijskom nadzoru, te usvojila odluke o nabavci lož ulja za robne rezerve 
u vrijednosti od 15.000,00 KM i o izboru SZR „Toplovod“ iz Goražda za 
najpovoljnijeg ponuđača za izvođenje radova na uvođenju centralnog grijanja 
u poslovne prostore Direkcije robnih rezervi. 
 Razmatranjem poslaničkih pitanja i inicijativa sa 28. sjednice 
Skupštine BPK-a Goražde i izvještaja Premijera sa službenog puta u 
Francusku, završena je 131. redovna sjednica Vlade Bosansko-podrinjskog 
kantona Goražde.

132. sjednica Vlade BPK - a Goražde

Usvojena Odluka o dodjeli studentskih kredita u studijskoj 2005/2006. 
godini!

 Vlada Bosansko-podrinjskog kantona Goražde održala je svoju 132. 
redovnu sjednicu 01.11.2005. godine. 
 Razmatrajući materijale iz oblasti Ministarstva za privredu, Vlada 
BPK Goražde donijela je Odluku o odobravanju novčanih sredstava za 
finansiranje izrade Projekta sanancije vodozahvata-bunara u općini Foča-
Ustikolina u iznosu od 9.997,00 KM. Pored ove Odluke, Vlada Kantona 
razmatrala je i donijela Odluke o otplati prispjelih rata za izmirenje duga 
za isporučenu električnu energiju „Fabrike vode“ d.o.o. Vitkovići u iznosu 
od 6.285,33 KM i 8.483,33 KM. Na prijedlog Ministarstva za privredu, 
Vlada Kantona na ovoj sjednici dala je svoju saglasnost privrednom društvu 
„SENTA“ d.o.o. Sarajevo za kandidovanje projekta uzgoja puževa na 
području općine Pale-Prača prema Federalnom zavodu za zapošljavanje. 
Uzimajući u obzir zadnja dešavanja oko pojave i širenja ptičije gripe, a u cilju 
praćenja i sprečavanja eventualne pojave ptičije gripe na ovom području, 
Vlada Kantona donijela je Odluku o dodjeli novčanih sredstava u iznosu od 
4.158,00 KM kantonalnom Ministarstvu za privredu za nabavku opreme i 
dezinfekcionih sredstava za suzbijanje ptičije gripe.
 Na prijedlog Ministarstva za obrazovanje, nauku, kulturu i sport, 
Vlada kantona usvojila je Odluku o dodjeli studentskih kredita i utvrđivanju 
kriterija za dodjelu studentskih kredita u studijskoj 2005/2006. godini, te 

donijela Odluku o odobravanju novčanih sredstava Centru za stručnu obuku 
Goražde u iznosu od 6.000,00 KM i Odluku o dodjeli novčanih sredstava 
općini Goražde u iznosu od 5.000,00 KM na ime sufinansiranja projekata iz 
oblasti kulture.
 Vlada Kantona dala je svoju saglasnost na Odluku o izmjenama 
izvođenja radova na objektu „DOM“, predloženu od strane Ministarstva 
za socijalnu politiku, zdravstvo, raseljena lica i izbjeglice. Iz oblasti ovog 
ministarstva takođe je usvojena Odluka o odobravanju novčanih sredstava 
u iznosu od 500,00 KM za nabavku specijalnog izdanja „Dnevnog avaza“ 
posvećenog narkomaniji u BiH za potrebe Stručnog tima za izradu programa 
preventivne borbe protiv bolesti, ovisnosti i zloupotrebe droga na području 
BPK Goražde, te Odluka o dodjeli novčanih sredstava općinama Foča-
Ustikolina i Pale-Prača od po 4.000,00 KM za pomoć povratnicima u ugradnji 
doniranog građevinskog materijala i obnovi infrastrukture.
Na ovoj sjednici Vlade usvojena je i Odluka o odobravanju grantova općinama 
Pale-Prača i Foča-Ustikolina od po 25.000,00 KM, na ime redovne mjesečne 
tranše općinama u sastavu BPK Goražde.
 Nakon potpisivanja Ugovora o ustupanju radova na izradi i ugradnji 
šehidskih nišana na području BPK Goražde i realizacije još jednog dijela 
projekta „Jedinstveni nišan bosanskom šehidu“, kao i najavljene mogućnosti 
isplate novčanih sredstava porodicama šehida koje su nišane podigle iz 
vlastitih sredstava, Vlada je na prijedlog Ministarstva za boračka pitanja 
usvojila Odluku o odobravanju novčanih sredstava u iznosu od 15.002,00 
KM na ime isplate troškova izrade nišana porodicama šehida koje su nišane 
podigle iz vlastitih sredstava. Novac će biti dodijeljen za 26 porodica šehida, 
po cijeni od 577,00 KM za jedan par šehidskih nišana, a na osnovu ugovorene 
cijene iz Ugovora o ustupanju radova na izradi i ugradnji šehidskih nišana za 
2005. godinu. 
 Na prijedlog Ministarstva za pravosuđe, upravu i radne odnose 
razmatrane su i tačke dnevnog reda predložene od strane Službe za 
zapošljavanje BPK, nakon čega je Vlada Kantona dala saglasnost na Odluku 
Upravnog odbora Službe za zapošljavanje BPK, kao i saglasnost na Odluku 
o prihvatanju prijedloga izmjena projekta općine Foča-Ustikolina koji se 
odnosi na program „Javni radovi 2005“.
 Na osnovu ranije dostavljenih materijala, Vlada BPK Goražde 
razmatrala je i prijedloge Foruma mladih Bosansko-podrinjskog kantona 
Goražde, nakon čega je dala svoju saglasnost na projekt „Sportom protiv 
droge“, te dala saglasnost na Akcioni plan Foruma mladih i naložila svim 

ministarstvima, službama, direkcijama i upravama BPK Goražde da, u okviru 
svojih budžeta za narednu godinu, planiraju sredstva potrebna za realizaciju 
ovog Akcionog plana.
 Na prijedlog Komisije za javne nabavke, formirane od strane Vlade 
BPK Goražde, na ovoj sjednici razmatran je i usvojen Izvještaj ove Komisije 
o rezultatima nadmetanja za pružanje usluga sukcesivne isporuke roba i 
usluga za potrebe Bosansko-podrinjskog kantona Goražde.
 Na ovoj sjednici Vlade data su zaduženja Radnoj grupi koju čine 
ministar za finansije, ministar za pravosuđe, upravu i radne odnose, ministar 
za socijalnu politiku, zdravstvo, raseljena lica i izbjeglice i sekretar Vlade da 
razmotre i usaglase prijedlog instrukcija za izradu Budžeta BPK Goražde za 
2006. godinu, u skladu sa važećim zakonskim propisima
 Kao posljednju tačku dnevnog reda, Vlada Kantona razmatrala je 
zahtjev za pomoć u štampanju prijevoda Kur’ana na romski jezik, podnešenog 
od strane interpretatora narodne muzike Muharema Serbezovskog. Uzimajući 
u obzir da se radi o jedinstvenom projektu i prvom prijevodu značenja 
Kur’ana na romski jezik ikada, kao i to da će se primjerci ovog prijevoda 
dijeliti besplatno pripadnicima romskog stanovništva, Vlada BPK Goražde 
donijela je Odluku o jednokratnoj novčanoj pomoći u iznosu od 2.000,00 
KM, u znak svoje podrške ovom vrijednom projektu.

133. sjednica Vlade BPK - a Goražde

Odobrena novčana sredstva za rad udruženja boračkih populacija!

 Pod predsjedavanjem Premijera BPK Goražde mr. Salka Obhođaša 
10.11.2005. godine održana je 133. redovna sjednica Vlade Kantona.
 Nakon usvajanja zapisnika sa 132. sjednice Vlade, razmatrani su 
materijali iz oblasti Ministarstva za privredu, nakon čega je donesena Odluka 
o odobravanju novčanih sredstava za finansiranje nadzora na Projektu 
izgradnje obaloutvrde desne obale rijeke Drine u Goraždu (III faza) u iznosu 
od 5.510,00 KM, te donesen Zaključak o davanju saglasnosti ministru za 
privredu za zaključivanje ugovora o ustupanju ribolovnog prava na korištenje 
ribolovnog područja na teritoriji BPK Goražde. 
 Na prijedlog Ministarstva za boračka pitanja, Vlada je nakon 
razmatranja dostavljenih materijala donijela Odluku o odobravanju novčanih 

sredstava za rad udruženja boračkih populacija. Tako su Savezu RVI „Sinovi 
Drine“ Goražde i Organizaciji porodica šehida i poginulih boraca dodijeljena 
sredstva u iznosu od po 2.100,00 KM, a Savezu dobitnika najvećih ratnih 
priznanja i Udruženju građana demobilisanih boraca sredstva u iznosu od po 
850,00 KM. Na prijedlog resornog ministarstva, Savezu RVI „Sinovi Drine“ 
Goražde odobrena su i novčana sredstva na ime jednokratne novčane pomoći 
u iznosu od 2.000,00 KM. Na ovoj sjednici, Vlada BPK Goražde razmatrala 
je i Informaciju ministarstva o implementaciji Zakona o dopunskim pravima 
boraca i članova njihovih porodica u Bosansko-podrinjskom kantonu Goražde 
iz nadležnosti općina u sastavu Kantona, te donijela Zaključak kojim poziva 
općine u sastavu BPK Goražde da u potpunosti implementiraju odredbe 
Zakona o dopunskim pravima boraca u BPK Goražde iz okvira njihovih 
nadležnosti. Uzimajući u obzir tešku ekonomsku situaciju i nezavidan položaj 
ljudi koji su uložili svoje živote u odbranu ove zemlje, Ministarstvo za boračka 
pitanja predložilo je a Vlada Kantona usvojila, Zaključak kojim se nalaže 
kantonalnim organima uprave, kao i svim pravnim licima koja se finansiraju 
i sufinansiraju iz bužeta BPK Goražde da, u skladu sa pozitivnim zakonskim 
propisima, u svojim propisima iz oblasti zapošljavanja pod jednakim 
uslovima osiguraju prednost branilačkoj populaciji pri zapošljavanju.
 Nakon razmatranja materijala iz oblasti Ministarstva unutrašnjih 
poslova, Vlada je donijela Odluku o davanju saglasnosti ministru MUP-a 
BPK Goražde za potpisivanje Protokola vezano za uspostavljanje Službe za 
poslove sa strancima, te Odluku o usvajanju Izvještaja o radu Ministarstva 
unutrašnjih poslova BPK Goražde za period januar-septembar 2005. godine. 
Prema riječima sekretara ministarstva, bezbjedonosno-sigurnosna situacija na 
području ovog Kantona je zadovoljavajuća, a stanje kriminaliteta u periodu 
obuhvaćenom ovim izvještajem, u odnosu na isti period 2004. godine bilježi 
tendenciju opadanja.
 Razmatrajući materijale iz oblasti Ministarstva za socijalnu politiku, 
zdravstvo, raseljena lica i izbjeglice, Vlada Kantona usvojila je Odluku 
o odobravanju isplate novčanih sredstava za troškove implementacije 
Projekta „DOM“, te donijela Zaključak o usvajanju zajedničkog projekta 
ovog ministarstva i Ministarstva za privredu BPK pod nazivom „Sanacija 
putnih komunikacija za povratnike“. Inače, ovaj projekt ima za cilj sanaciju 
puteva na području BPK i okolnih općina u RS radi realizacije programa 
sanacije porodičnih kuća od strane donatora, kao i sanaciju puteva oštećenih 
elementarnim nepogodama, kako bi se stvorili uslovi za održivi povratak. 
Na ovoj sjednici Vlade razmatrani su i materijali Ministarstva za 

obrazovanje, nauku, kulturu i sport, te je donešena Odluka o odobravanju 
novčanih sredstava Sportskom savezu BPK Goražde u iznosu od 14.500,00 
KM na ime redovne tranše za mjesec oktobar. Također je data saglasnost 
Premijeru Kantona da potpiše Aneks Ugovora o prijevozu učenika osnovnih 
i srednjih škola na području BPK-a u školskoj 2005/2006. godini sa ATTP 
„Centroprevoz“ d.o.o. Goražde zbog uvođenja prijevoza učenika na relaciji 
Podjarovići-Goražde, koja nije bila obuhvaćena ranijim Ugovorom.
 Na zahtjev Sindikata bivše UNIS HI „Azot“ Vitkovići, a uzimajući 
u obzir tešku materijalnu situaciju u kojoj se nalaze radnici ovog preduzeća 
koji štrajkuju već više od 29 mjeseci, Vlada Kantona donijela je Odluku o 
odobravanju jednokratne novčane pomoći Sindikatu bivše UNIS HI „Azot“ 
u iznosu od 3.000,00 KM. 
 Turistička zajednica BPK Goražde obratila se Vladi kantona 
zahtjevom za dodjelu novčanih sredstava za kupovinu knjige „Gastronomija 
kroz BiH“ navodeći njenu veliku korisnost kada je u pitanju prestavljanje 
turističko-ugostiteljske ponude Bosne i Hercegovine. Uzimajući u obzir 
značaj razvoja turizma na ovom području, Vlada Kantona na svojoj 133. 
redovnoj sjednici donijela je i Odluku o odobravanju novčanih sredstava 
Turističkoj zajednici BPK u iznosu od 1.000,00 KM za nabavku pomenute 
knjige.

134. sjednica Vlade BPK - a Goražde

Radio-televiziji Bosansko-podrinjskog kantona odobreno 55.000,00 
KM!
 
 Pod predsjedavanjem Salka Obhođaša 16.11.2005.godine održana je 
134. redovna sjednica Vlade Bosansko-podrinjskog kantona Goražde. 
Na početku sjednice, članovi Vlade usvojili su Odluku o odobravanju 
novčanih sredstava u iznosu od 2,5 % od ukupne ugovorene vrijednosti 
za finansiranje nadzora radova na sanaciji trase puta Hrenovica-Mesići, te 
ovlastili ministra za privredu da sa odabranom firmom, Agencijom “FILE” 
iz Sarajeva potpiše ugovor o vršenju nadzora.
 Pod predsjedavanjem Salka Obhođaša 16.11.2005.godine održana je 
134. redovna sjednica Vlade Bosansko-podrinjskog kantona Goražde. 
 Na početku sjednice, članovi Vlade usvojili su Odluku o odobravanju 

novčanih sredstava u iznosu od 2,5 % od ukupne ugovorene vrijednosti za 
finansiranje nadzora radova na sanaciji trase puta Hrenovica-Mesići, te 
ovlastili ministra za privredu da sa odabranom firmom, Agencijom “FILE” 
iz Sarajeva potpiše ugovor o vršenju nadzora.
 Na prijedlog Ministarstva za unutrašnje poslove BPK –a Goražde 
usvojena je i Uredba o izmjeni i dopuni Uredbe o Javno-žalbenom birou, te 
odobrena sredstva u iznosima od po 2156,00 KM i 1036,00 KM za banjsko-
klimatsko liječenje u RRC “Fojnica” u Fojnici. četiri pacijenta iz reda boračke 
populacije i dva pacijenta iz oblasti socijalne politike .
 Vlada BPK-a Goražde, na prijedlog Ministarstva za urbanizam, 
prostorno uređenje i zaštitu okoline usvojila je i Uredbu o utvrđivanju 
redosljeda prioriteta za dodjelu stanova privatiziranih preduzeća, dok 
ministar za privredu nije dobio saglasnost na potpisivanje ugovora o zakupu 
prostora i antenskog stupa sa ERONET-om iz Mostara. Ovaj ugovor vraćen 
je na doradu, a Ministarstvo za privredu zaduženo da preispita sve do sada 
potpisane slične ugovore, te da uradi Pravilnik o načinu korišćenja emisione 
opreme na području ovog kantona. 
 Vlada BPK-a Goražde na svojoj 134.redovnoj sjednici donijela je 
Odluku o izmjeni utroška finansijskih sredstava iz budžeta Ministarstva 
za obrazovanje, nauku, kulturu i sport na ekonomskom kodu –Izdaci za 
informisanje. Povećanjem sredstava na ovom kodu, stečeni su uslovi da se 
RTV BPK Goražde na ovoj sjednici odobre novčana sredstva u iznosu od 
55.000,00 KM kojim će se ublažiti teška situacija u ovoj medijskoj kući. 
Jedan dio ovih sredstava namijenjen je za isplatu dvije zaostale plaće i tople 
obroke, a drugi za isplatu duga Regulatornoj agenciji za komunikacije i duga 
za grijanje. Budući da će Vlada kantona, kako je najavljeno, otpisati RTV 
BPK-a Goražde dug za grijanje koji ima prema Direkciji robnih rezervi, 
ova sredstva poslužiće da se smanji veliki gubitak i stečene obaveze prema 
radnicima. 
 Radio Prači Vlada je odobrila sredstva u iznosu od 3400,00 KM 
za mjesec oktobar i novembar 2005. godine, dok je sredstva u iznosu od 
6.470,00 KM dobila OŠ “Fahro Baščelija u Goraždu za dovršetak sanacije 
mokrog čvora. 
 Nakon razriješenja Emira Mandža, članovi Vlade BPK-a Goražde 
imenovali su Sabinu Hadžović za člana Komisije za javne nabavke, te 
donijeli Odluku o imenovanju Odbora za obilježavanje 25. novembra –Dana 
državnosti Bosne i Hercegovine.

135. sjednica Vlade BPK - a Goražde

Usvojene Instrukcije za izradu Nacrta budžeta BPK-a Goražde za 2006.
godinu!

 Pod predsjedavanjem zamjenika Premijera Nazifa Uručija 
23.11.2005.godine održana je 135.redovna sjednica Vlade Bosansko-
podrinjskog kantona Goražde.
 Na početku sjednice, ministri su razmatrali i usvojili Instrukcije za 
izradu Nacrta budžeta BPK-a Goražde za 2006.godinu zasnovane na općem 
kolektivnom ugovoru i uredbama Bosansko-podrinjskog kantona. Prečišćen 
tekst instrukcija uradiće radna grupa koja je formirana na ovoj sjednici, a cilj 
njihovog donošenja je pomoć budžetskim korisnicima za što realniju izradu 
budžeta za narednu godinu.
 Vlada je na ovoj sjednici donijela odluku o utvrđivanju osnovice za 
platu i naknade za topli obrok za mjesec novembar 2005.godine, te imenovala 
Komisiju za provođenje konkursa za dodjelu studentskih kredita u studijskoj 
2005/2006.godini. Zadatak ove komisije, na čijem čelu se nalazi Mustafa 
Hošo je da po zaključenju konkursa sačini rang listu studenata u skladu sa 
Kriterijima za dodjelu studentskih kredita u studijskoj 2005/06 godini i da je 
dostavi Vladi na usvajanje.
 Na prijedlog Ministarstva za obrazovanje, nauku, kulturu i sport, 
Vlada BPK-a Goražde odobrila je isplatu novčanih sredstava za mjesec 
novembar Sportskom savezu BPK-a Goražde u iznosu od 14.500,00 KM i 
Centru za stručnu obuku Goražde u iznosu od 6000,00 KM., kao i sredstva 
u iznosu od 1.120,00 KM za nagrade učenicima osnovnih i srednjih škola 
čiji su likovni i literarni radovi bili najuspješniji na takmičenju u povodu 
25.novembra-Dana državnosti BiH.
Vlada BPK-a Goražde na svojoj 135.redovnoj sjednici razmatrala je i usvojila 
Izvještaj o radu Ministarstva unutrašnjih poslova BPK-a Goražde za mjesec 
oktobar 2005.godine, te dala saglasnost za popunu upražnjenih radnih mjesta 
u ovom ministarstvu.
 Razmatrana je i usvojena odluka o odobravanju novčanih sredstava 
JU Dom zdravlja Ustikolina u visini od 4000,00 KM radi instalacije 
kotlovnice na čvrsto gorivo, te prihvaćena Informacija Ministarstva za 
privredu o aktivnostima oko dodjele koncesija za korišćenje lovnog područja 
općina Pale-Prača i Foča-Ustikolina. Vlada je zadužila ovo ministarstvo da u 

skladu sa Zakonom o koncesijama provede aktivnosti oko dodjele koncesija 
Lovačkom društvu “Rasoha” iz Prače za lovno područje općine Pale-Prača 
i Lovačkom društvu “Grebak” iz Ustikoline za lovno područje općine Foča-
Ustikolina, te da po završetku ovog postupka Vladi dostavi kompletan 
izvještaj.
 Do kraja sjednice, članovi Vlade Bosansko-podrinjskog kantona 
usvojili su Odluku o plaćanju okončane situacije za sanaciju krova stambene 
zgrade u ulici 43.Drinske brigade u iznosu od 25.960,74 KM, kao i Odluku o 
davanju saglasnosti na izvođenje dodatnih radova na Lameli-H u vrijednosti 
od 16.986,00 KM radi tehničkog pregleda i dobivanja upotrebne dozvole, a 
usvojena je i Odluka o odobravanju novčanih sredstava u iznosu od 2000,00 
KM za obezbjeđivanje dvomjesečne kirije za deset bespravnih korisnika tuđe 
imovine koji po Zakonu o raseljenim osobama i izbjeglicama imaju pravo na 
privremeni smještaj. 
 Vlada BPK-a Goražde dala je svoju saglasnost i na Program 
obilježavanja 25.novembra-Dana državnosti BiH , te odobrila sredstva za 
njegovu realizaciju u iznosu od 890,00 KM.

136. sjednica Vlade BPK - a Goražde

Odobreni novi projekti zapošljavanja nezaposlenih lica! 
Odobreno potpisivanje Ugovora sa Pravnim fakultetom u Zenici! 

 Na početku 136. redovne sjednice, koja je održana 01.12.2005.godine, 
članovi Vlade Bosansko-podrinjskog kantona Goražde usvojili su prijedlog 
Zakona o prestanku važenja Zakona o upravi Bosansko-podrinjskog kantona 
Goražde, kao i prijedlog Zakona o stavljanju van snage Zakona o sudovima 
ovog kantona.
 Razmatrajući materijale iz oblasti Ministarstva za boračka pitanja, 
Vlada BPK-a Goražde na ovoj sjednici odobrila je novčana sredstva za 
sufinansiranje učešća ekipa RVI na državnom prvenstvu invalida u stonom 
tenisu i malom nogometu, u sveukupnom iznosu od 600,00 KM, a odobreno 
je i 2194,50 KM za banjsko-klimatsko liječenje pet pripadnika boračkih 
populacija u RRC „Fojnica“ u Fojnici.
 Vlada je donijela i zaključak o davanju saglasnosti Ministarstvu za 
boračka pitanja na Pravilnik o raspodjeli, kriterijima i postupcima za dodjelu 

stambenih jedinica u objektu „LAMELA-H“ borcima i članovima njihovih 
porodica, te usvojila Odluku o uslovima i načinima prodaje tri poslovna 
objekta u ovoj stambenoj zgradi. Svoju saglasnost Vlada BPK-a Goražde 
dala je i na Pravilnik o načinu ostvarivanja prava po osnovu preostale radne 
sposobnosti za pripadnike boračke populacije u skladu sa članom 16. Zakona 
o dopunskim pravima boraca i članova njihovih porodica u BPK-a Goražde. 
Prema ovom pravilniku, nezaposleni vojni invalid, koji je zadobio ranu 
povredu ili bolest po osnovu koje mu je priznat status vojnog invalida, na 
osnovu preostale vojne spobnosti ima pravo na profesionalnu rehabilitaciju, 
uključujući i školovanje za obavljanje poslova za koje se traži viša stručna 
sprema od one koju vojni invalid ima.
 Iz oblasti Ministarstva za socijalnu politiku, zdravstvo, raseljena lica 
i izbjeglice Vlada BPK – a Goražde odobrila je novčana sredstva JU Dom 
za stara i iznemogla lica u iznosu od 2750,00 KM kao pomoć za nabavku 
lož-ulja za grijanje Doma, kao i isplatu novčanih sredstava kantonalnom 
Zavodu zdravstvenog osiguranja u iznosu od 11.970,00 KM za finansiranje 
privremenog zdravstvenog osiguranja socijalno ugroženih kategorija 
radnika iz BPK-a Goražde koji ne ostvaruju prava iz radnog odnosa, a nisu 
zdravstveno osigurani po drugom osnovu.
 Odobrena je takođe, isplata novčanih sredstava Udruženju slijepih 
građana BPK-a Goražde u iznosu od 1.040,00 KM, kojima su finansirani 
troškovi fotokopiranja materijala za realizaciju aktivnosti Tima za borbu 
protiv droga, dok je JU Zavod za javno zdravstvo dobio 4000,00 KM za 
finansiranje troškova obavljanja javno-zdravstvene djelatnosti.
 Vlada je na ovoj sjednici dala saglasnost minisitru za privredu Feridu 
Buču za potpisivanje Sporazuma o osnivanju Ekonomsko-socijalnog vijeća 
za teritoriju BPK-a Goražde. Potpisnici ovog tripartitnog sporazuma su 
Vlada Bosansko-podrinjskog kantona Goražde, Savez samostalnih sindikata 
BPK-a Goražde i Udruženje poslodavaca BPK-a Goražde, a cilj njegovog 
osnivanja je vođenje zajedničke djelatnosti socijalnih partnera u području 
ekonomske, socijalne i razvojne politike, afirmacije i zaštite ekonomskih 
i socijalnih prava, odnosno, interesa zaposlenika i poslodavaca, razvijanje 
sistema kolektivnog pregovaranja i zaključivanja i primjene kolektivnih 
ugovora.
 Vlada je usvojila i odluke o otplati prispjelih rata za izmirenje duga 
za isporučenu električnu energiju „Fabrike vode“d.o.o. Vitkovići u iznosima 
od 8483,33 KM i 6285,34 KM, kao i odluku o dodjeli novčanih sredstava 
Safetu Mulahmetoviću u iznosu od 1000,00 KM na ime odštete za nastradalo 

stado ovaca. 
 Nakon razmatranja, Vlada je vratila na doradu Ministarstvu za 
privredu prijedlog Pravilnika o ustupanju na privremeno korišćenje objekata, 
zemljišta i mjesta na antenskim stubovima, na RTV objektima u vlasništvu 
Vlade BPK-a Goražde. 
 U nastavku 136.redovne sjednice članovi Vlade Bosansko-
podrinjskog kantona Goražde usvojili su Odluku o izmjeni Programa utroška 
finansijskih sredstava iz budžeta Ministarstva za obrazovanje, nauku, kulturu 
i sport na ekonomskom kodu-Izdaci za informisanje, dok je sa dnevnog reda 
skinut prijedlog Odluke o otpisu duga J.P. RTV BPK-a Goražde za troškove 
isporučenog lož-ulja za grijanje, u iznosu od 29.022,63 KM radi ispitivanja 
pravosnažnosti predloženih akata. 
 Vlada je Ministarstvu za obrazovanje, nauku, kulturu i sport dala 
saglasnost na Projekat o realizaciji nastavnih aktivnosti Pravnog fakulteta 
Univerziteta u Zenici u okviru dislocirane nastave u Goraždu, kao i saglasnost 
Premijeru kantona za potpisivanje generalnog ugovora o izvođenju ovih 
nastavnih aktivnosti. Ovim ugovorom omogućiće se odvijanje redovne 
nastave u Goraždu za redovne studente I godine Pravnog fakulteta u Zenici, 
koji nemaju uslova za stanovanje i studiranje u drugim gradovima Federacije 
BiH, a prema riječima ministrice Drakovac, 90 lica već je pokazalo 
interesovanje za ovakav vid studija.
 Ministrica Drakovac je predložila, a Vlada usvojila i prijedlog 
rješenja o formiranju Komisije za popis i procjenu vrijednosti opreme Centra 
za stručnu obuku Goražde, a usvojena je i Odluka o davanju saglasnosti MSŠ 
„Enver Pozderović“ iz Goražda sa sanaciju mokrog čvora u vrijednosti od 
21.791,70 KM.
 Vlada BPK-a Goražde do kraja sjednice donijela je odluke o 
odobravanju grantova Općinama Foča- Ustikolina i Pale-Prača za mjesec 
novembar 2005.godine u iznosima od po 25.000,00 KM, usvojila Izvještaj 
Komisije za javnu nabavke i donijela Odluku o izboru najpovoljnijeg 
ponuđača za opremanje sale za sastanke u zgradi Kantona, te usvojila Izvještaj 
Premijera o službenom putu u Strazbourg radi prisustvovanja 20. Skupštini 
Evropskih regiona, kao i Odluku o plaćanju članarine Bosansko-podrinjskog 
kantona Goražde evropskoj mreži gradova za kulturu „Les rencintres“ za 
2005. godinu.
 Nakon uvodnog obrazloženja direktorice kantonalne Službe 
za zapošljavanje Nafije Hodo, Vlada BPK-a Goražde dala je svoju 
saglasnost Upravnom odboru Službe na predloženi Program mjera 

podsticaja zapošljavanja nezaposlenih osoba sa prostora BPK-a Goražde uz 
sufinansiranje poslodavaca za novo upošljavanje osoba sa evidencije III, kao 
i na Program sufinansiranja projekata samozapošljavanja. Ovim projektima, 
putem Fedaralnog zavoda za zapošljavanje, za realizaciju programa 
zapošljavanja na području ovog kantona obezbijediće se novih 400.000,00 
KM, a posao, ili sredstva za projekte samozapošljavanja, trebala bi dobiti 73 
nezaposlena lica različitih stručnih sprema sa evidencije kantonalne Službe 
za zapošljavanje. Po prvi put uvedena je i kategorija “posao za sve“, u kojoj 
je predviđeno zapošljavanje 30 lica. Po prvi put, takođe, kao pilot projekat 
pojavljuje se i ulaganje u projekte samozapošljavanja nezaposlenih lica koji 
imaju preduslove za samostalno vođenje posla i koji mogu biti potencijalni 
poduzetnici. Kantonalna služba za zapošljavanje sufinansiraće deset takvih 
kandidata koji će dobiti po 10.000,00 KM za registraciju firme i početak 
poslovanja.
 Direktorica Hodo dobila je ovom prilikom od članova Vlade 
Bosansko-podrinjskog kantona Goražde sve pohvale za uspješan rad, koji 
se, na najbolji način manifestovao u visini dobivenih sredstava od federalnog 
Zavoda za zapošljavanje plasiranih na područje BPK-a Goražde za projekte 
zapošljavanja, a koji se kreće u visini od oko 700.000,00 KM za 2005. 
godinu.

137. sjednica Vlade BPK - a Goražde

Vlada BPK-a Goražde glavni pokrovitelj manifestacije „Zlatni glas 
2005.“

 Pod predsjedavanjem Salka Obhođaša 08.12.2005.godine održana je 
137. redovna sjednica Vlade Bosansko-podrinjskog kantona Goražde.
 Na početku sjednice, članovi Vlade BPK-a Goražde dali su saglasnost 
Ministarstvu za privredu na Pravilnik o mjerama za unaprijeđenje stočarske 
proizvodnje na području BPK-a Goražde, kao i na Pravilnik o ustupanju na 
privremeno korišćenje objekata, zemljišta i mjesta na antenskim stubovima 
na RTV objektima u vlasništvu BPK-a Goražde.Vlada je razmatrala i usvojila 
rješenje o imenovanju članova Skupštine privrednog društva „Bosansko-
podrinjske šume“d.o.o Goražde od 11 članova.
 Nakon detaljnog razmatranja članovi Vlade BPK-a Goražde dali su 

saglasnost na Pravilnik o unutrašnjoj organizaciji kantonalnog Ministarstva 
unutrašnjih poslova, te zadužili ministra Nusreta Sipovića da pripremi 
izvještaj o trenutnom stanju vezanom za popunjenost radnih mjesta u ovom 
ministarstvu, kao i njihovu usklađenost sa Zakonom sa državnoj službi.
 Vlada je dala svoju saglasnost Premijeru kantona i ministru za 
unutrašnje poslove za potpisivanje ugovora sa odabranim ponuđačima „Kuni“ 
iz Visokog i „Uslužnosti“ iz Sarajeva, o nabavci policijskih uniformi, obuće i 
druge policijske opreme, u sveukupnoj vrijednosti od 72.000,00 KM.
 Razmatrajući odluke iz oblasti Ministarstva za boračka pitanja, Vlada 
BPK-a Goražde usvojila je Odluku na ime odobravanja novčanih sredstava 
za rad boračkih populacija u iznosu od 5950,00 KM za mjesec novembar 
2005. godine, Odluku o odobravanju sredstava za banjsko-klimatsko 
liječenje tri pripadnika boračkih populacija u RRC „Fojnica“ u Fojnici u 
iznosu od 1617,00 KM, te stavila van snage Odluku o dodjeli jednokratne 
novčane pomoći socijalno nezbrinutim demobilisanim borcima sa područja 
BPK-a Goražde iz 1998.godine, budući da su ova prava regulisana u Zakonu 
o dopunskim pravima boraca.
 U nastavku sjednice, Vlada BPK-a Goražde donijela je, na prijedlog 
Ministarstva za finansije, Odluku o vršenju popisa i formiranju komisija za 
popis u BPK-a Goražde na dan 31.12.2005.godine, te donijela rješenja o 
imenovanju predsjednika i članova pomenutih komisija. Usvojene su i odluke 
o preusmjeravanju sredstava u budžetu za 2005. godinu kod više budžetskih 
korisnika.
 Na prijedlog ministra za socijalnu politiku, zdravstvo, raseljena lica 
i izbjeglice, Vlada BPK-a Goražde na ovoj sjednici usvojila je i Odluku o 
davanju saglasnosti za pregovaranje i imenovanje predstavnika, prema kojoj 
se Federalnom ministarstvu zdravstva daje saglasnost da može pregovarati 
sa Neovisnim strukovnim sindikatom djelatnika uposlenih u zdravstvu 
Federacije BiH u vezi usaglašavanja odredbi Kolektivnog ugovora u oblasti 
zdravstva sa odredbama Općeg kolektivnog ugovora. Ovom Odlukom, 
imenuje se predstavnik Bosansko-podrinjskog kantona Goražde Elvedina 
Zec, diplomirani ekonomista, za člana radne grupe Federalnog ministarstva 
zdravstva zadužene za usaglašavanje ovih ugovora.
 Vlada je odobrila sredstva u iznosu od 2.750,00 KM Crvenom 
križu BPK-a Goražde kao pomoć za samoodrživi rad udruženja, rad javne 
kuhinje i kolektivnog smještaja, kao i isplatu novčanih sredstava u visini od 
69.875,00 KM „Kaja Company“ d.o.o Goražde na ime naknade troškova po 
IV privremenoj izgradnji zgrade „Dom“. Prema riječima resornog ministra 

Nazifa Uručija, zgrada „Dom „ je pokrivena i završeni su grubi radovi, a u 
toku su aktivnosti sa svim ulagačima za obezbjeđenje sredstava za dovršetak 
izgradnje ove zgrade koji se planira u narednoj godini.
 Ministarstvo za obrazovanje, nauku, kulturu i sport na ovoj sjednici 
stavilo je van snage Odluku o davanju saglasnosti na potpisivanje Ugovora 
o realizaciji nastavnih aktivnosti dislocirane nastave u Goraždu, dok ovo 
ministarstvo, kako je pojasnila ministrica Emira Drakovac, od Federalnog 
ministarstva finansija ne dobije potrebna pojašnjenja u vezi primjene Zakona 
o javnim nabavkama.
 Članovi Vlade odobrili su J.P. „Kulturno-informativni centar prača“- 
Radio Prača novčana sredstva u iznosu od 10.000,00 KM za izmirenje 
obaveza prema RAK-u, a nakon toga razmatrali su i Izvještaj Komisije za 
provođenje konkursa za dodjelu studentskih kredita i rang listu studenata koji 
su nakon provedene procedure bodovanja stekli pravo na kredit. Zaključak 
je Vlade da se ova rang lista postavi na službenu web stranicu Vlade BPK-
a Goražde kao i na oglasnu ploču Kantona, a da sva ministarstva, uprave, 
službe i direkcije, te druga fizička i pravna lica u roku od sedam dana dostave 
svoje eventualne primjedbe na ponuđenu listu. Nakon tog roka i razmotrenih 
žalbi, Minsitarstvo obrazovanja, nauke, kulture i sporta predložiće Vladi 
na usvajanje konačnu rang listu sudenata koji su stekli pravo na dodjelu 
studentskih kredita. 
 U nastavku sjednice Vlada BPK-a Goražde usvojila je zaključak o 
davanju saglasnosti Premijeru BPK-a Goražde za potpisivanje Ugovora o 
isporuci i korišćenju toplotne energije, između Vlade, odnosno Direkcije za 
robne rezerve BPK –a Goražde i Općine Goražde, te na zahtjev direktora 
J.P.“Sportsko-kulturno privredni centar“ Goražde Mesura Ćurovića, 
donijela Odluku o dodjeli 5000 lož-ulja iz kantonalnih rezervi ovom javnom 
preduzeću, kao pomoć za grijnu sezonu 2005/2006. 
 Zbog nespojivosti funkcija, dužnosti predsjednika Upravnog odbora 
Agencije za privatizaciju razriješen je Adis Halilović, a na njegovo mjesto 
na period od 60 dana do raspisivanja konkursa, imenovan Almir Tabaković, 
diplomirani pravnik. Delegaciji Vlade koju predvodi ministar za urbanizam, 
prostorno uređenje i zatitu okoline Vladimr Nedimović odobreno je službeno 
putovanje u Srbiju i Crnu Goru radi prisustvovanja seminaru o vodama 
„Aqua Fest-2005.“ koji se održava u Beogradu.
 Na kraju sjednice, Vlada BPK-a Goražde donijela je Odluku o 
glavnom pokroviteljstvu nad Festivalom vokalnih interpretatora „Zlatni glas 
2005“ i za tu namjenu odobrila organizatoru Festivala, firmi „Elektroakustik“ 

d.o.o iz Goražda sredstva u iznosu od 3000,00 KM.

138. sjednica Vlade BPK - a Goražde

Data saglasnost za realizaciju projekata „Protiv ovisnosti, za život“ i 
„Sportom protiv droge postavljanjem koševa “

 Članovi Vlade Bosansko-podrinjskog kantona Goražde održali su 
15.12.2005.godine 138.redovnu sjednicu. 
 Razmatrajući odluke iz oblasti Ministarstva za socijalnu politiku, 
zdravstvo, raseljena lica i izbjeglice, Vlada BPK-a Goražde usvojila je 
Odluku o odobravanju novčanih sredstava za realizaciju Projekta „Stambeno 
zbrinjavanje socijalno ugroženih povratnika na prostoru Gornjedrinske 
regije koji žive u šupama, kolibama, podrumima i sl., te pomoć za ugradnju 
doniranog građevinskog materijala.“ Prema ovoj odluci, iznos od 119.300,00 
KM raspoređen je na 111 korisnika ovog projekta. Novčana sredstva u iznosu 
od 67.770,00 KM za realizaciju projekta doniralo je Federalno ministarstvo 
raseljenih lica i izbjeglica , a sredstva u iznosu od 51.600,00 KM Ministarstvo 
za socijalnu politiku, zdravstvo, raseljena lica i izbjeglice BPK-a Goražde. 
Vlada je odobrila sredstva u iznosu od 500,00 KM Srpskom građanskom 
vijeću-Pokret za ravnopravnost Goražde za pomoć u organizovanju petog 
jubilarnog novogodišnjeg i božičnog turnira u šahu, te nabavku božićnih 
paketića. Sa 3000,00 KM podržan je projekt Foruma mladih BPK-a 
Goražde pod nazivom „Sportom protiv droge- postavljanjem koševa u 
BPK-a Goražde“. Projektom je predviđeno da se na 10 lokacija na području 
ovog kantona postave mali koševi za košarku, a realizacijom ovog projekta 
omogućiće se svima onima koji vole košarku, a posebno mladim ljudima, da 
razvijaju sportske aktivnosti i održavaju zdrav , takmičarski duh.
 Iz budžeta Ministarstva za socijalnu politiku, zdravstvo, raseljena 
lica i izbjeglice BPK-a Goražde izdvojiće se i sredstva u iznosu 2460,00 KM 
Bahto Ismetu, na ime participacije za obavljenu žetvu pšenice povratnicima 
u općinama Ustiprača, Čajniče i Rogatica; sredstva u iznosu od 1600,00 
KM Uredu muftije goraždanskog za nabavku računarske opreme; sredstva 
u iznosu od 2000,00 KM Bošnjačko-planiraskom društvu „Goražde-Maglić“ 
kao pomoć za okončanje radova na izgradnji SRC „Ruda Glava“, kao i 
sredstva od 2000,00 KM Udruženju dobrovoljnih davalaca krvi Goražde za 

pomoć u organizovanju akcija dobrovoljnog davanja krvi. 
 Vlada BPK-a Goražde dala je svoju saglasnost za implementaciju 
projekta RTV BPK Goražde pod nazivom „Protiv ovisnosti, za život“, te 
zadužila Ministarstvo za socijalnu politiku, zdravstvo, raseljena lica i izbjeglice 
BPK-a Goražde i Stručni tim Vlade BPK-a Goražde za preventivnu brobu 
protiv droge i drugih toksikomanija da aktivno sudjeluju u implementaciji 
ovog projekta.
 Vlada je razmatrala dopis za rješavanje statusa zdravstvenog 
osiguranja radnika koji to pravo ne ostvaruju po drugom osnovu, koje je 
Ministarstvo za socijalnu politiku, zdravstvo, raseljena lica i izbjeglice BPK-
a Goražde dobilo od Kantonalnog odbora Saveza samostalnih sindikata. 
Naime, krajem ove godine ističe Ugovor po osnovu kojeg su radnici sa 
nerješenim radno-pravnim statusom ostvarivali pravo na zdravstvenu zaštitu 
ovjerom svojih zdravstvenih knjižica, a to pravo u 2005.godini koristilo je 
305 radnika. Ocjenjujući da i u narednoj godini postoji potreba za ovakvim 
rješavanjem zdravstvenog statusa radnika ,( a naš kanton jedini je u Federaciji 
BiH koji je to na odgovarajući način regulisao u 2005. godini) ,Vlada BPK-
a Goražde zadužila je ministra za socijalnu politiku Nazifa Uručija da za 
narednu sjednicu pripremi prijedlog odluke koja će biti upućena Skupštini 
na razmatranje, a predloženo je takođe, da se u narednoj godini otvori i 
odgovarajući ekonomski kod za tu namjenu. 
 Razmatrajući odluke iz oblasti Ministarstva za obrazovanje, nauku, 
kulturu i sport, Vlada BPK- a Goražde odobrila je novčana sredstva u iznosu 
od 7627,10 KM na ime avansa za sanaciju mokrog čvora u JU Mješovita 
srednja škola „Enver Pozderović“ Goražde. 
 Kako su od federalnih ministarstava finansija i obrazovanja stigla 
pozitivna mišljenja vezana za početak dislocirane nastave u Goraždu 
Pravnog fakulteta Zenica, Vlada BPK-a Goražde dala je saglasnost Premijeru 
BPK-a Goražde za potpisivanje generalnog Ugovora o realizaciji nastavnih 
aktivnosti dislocirane nastave u Goraždu sa Pravnim fakultetom Univerziteta 
u Zenici koga zastupa v.d. dekan prof. dr. Salih Jalimam.
 Na sjednici je doneseno i rješenje o razrješenju Selima Imamovića 
dužnosti člana Školskog odbora OŠ „Hasan Turčalo Brzi“ Ilovača, dok je 
prijedlog za imenovanje novog člana ovog odbora poslan u proceduru u 
skladu sa vladinim i drugim imenovanjima.
 Vlada je usvojila rješenje o razrješenju Mensuda Popovića dužnosti 
predsjednika Školskog odbora JU Srednja tehnička škola „Hasib Hadžović“ 
i na njegovo mjesto imenovala Muhameda Pilava.

 Vlada BPK-a Goražde razmatrala je Izvještaj o aktivnostima 
pripadnika PU-PS Goražde, vezanog za dešavanja u HI „Azot“ Vitkovići od 
12.12.2005.godine, te donijela slijedeći zaključak:

 1. Vlada Bosansko-podrinjskog kantona Goražde izražava 
nezadovoljstvo na činjenicu da je 12.12.2005.godine u Uredu Komesara 
policije održan sastanak na kojem su se dogovarale aktivnosti oko 
uvođenja vlasnika „Bazne hemije“-Vitkovići u ovaj privredni subjekt, a 
da pri tome na taj sastanak nije pozvan niko od predstavnika Vlade BPK-
a Goražde-odnosno resornog Ministarstva za privredu koje je odlukama 
Vlade Bosansko-podrinjskog kantona Goražde ovlašteno da vrši radnje i 
postupke u ovome predmetu.
 2. Izražava se zabrinutost da su pripadnici policije Bosansko-
podrinjskog kantona Goražde vršili radnje i postupke bez bilo kakvog 
pravosnažnog akta donesenog u izvršnom, parničnom ili upravnom 
postupku, a kojim se nalaže ili traži intervencija ili asistencija policije.
 3. Kompletan spis sa dešavanjima na dan 12.12.2005. godine, a 
odnosi se na lokalitet „Bazne hemije“, odnosno upotrebu policijskih 
snaga, dostavit će se Skupštini BPK-a Goražde, Javno-žalbenom birou 
Ministarstva unutrašnjih poslova BPK-a Goražde i Nezavisnom odboru 
za izbor i imenovanje Policijskog komesara radi njihovog postupanja u 
skladu sa utvrđenim nadležnostima.

 Nakon uvodnog obrazloženja sekretara KMUP-a Nermina 
Džambegovića, Vlada je usvojila Izvještaj o radu Ministarstva za unutrašnje 
poslove BPK-a Goražde za mjesec novembar 2005. godine u kojem je 
konstatovano da je stanje javnog reda i mira, bezbjednosti saobraćaja i 
kriminaliteta u porastu u odnosu na protekli mjesec. 
 Vlada BPK-a Goražde razmatrala je i vratila na doradu Izvještaj 
Komisije za kontrolu realizacije ugovora o korišćenju sredstava za podsticaj 
investicija iz Budžeta BPK-a Goražde za 2004. godinu, s obrazloženjenjem 
da ovaj izvještaj mora biti potpuniji i sa tabelarnim prikazom, te naložila 
Ministarstvu za privredu da povuče bankovne garancije i raskine ugovore sa 
onim potpisnicima ugovora koji nisu ispoštovali njegove odredbe.
 U nastavku sjednice, članovi Vlade BPK-a Goražde dali su saglasnost 
direktoru Direkcije robnih rezervi BPK-a Goražde da potpiše Ugovor o 
isporuci energenta, isporuci i korišćenju toplotne energije iz kotlovnice JU 
Centar za kulturu sa JP RTV BPK Goražde i JU Centar za kulturu.
 Donesene su i odluke o preusmjeravanju sredstava u Budžetu BPK-
a Goražde, te razmatran dopis Ministarstva za boračka pitanja vezan za 

implementaciju Zakona o dopunskim pravima boraca i članova njihovih 
porodica, nakon čega je potvrđen raniji donesen zaključak po kome Vlada 
BPK-a Goražde poziva općine u sastavu BPK-a Goražde da u potpunosti 
implementiraju odredbe Zakona o dopunskim pravima boraca i članova 
njihovih porodica iz okvira svojih nadležnosti.
 Vlada je usvojila Odluku o razriješenju Kenana Kanlića sa dužnosti 
zamjenika predsjednika Komisije za procjenu šteta od prirodnih i drugih 
nesreća na području BPK-a Goražde, kao i Odluku da se za predsjednika 
i zamjenika ove komisije imenuju Nusret Kazagić i Edin Kuduz. Agencija 
za privatizaciju BPK-a Goražde dobila je od Vlade saglasnost za popunu 
radnog mjesta tehnički sekretar i operator na računaru na određeno vrijeme 
do povratka radnice sa porodiljskog odsustva, dok je zahtjev Kantonalne 
uprave za inspekcijske poslove za nabavku opreme vraćen na doradu.
Na kraju sjednice, Vlada BPK-a Goražde odobrila je novčana sredstva u 
iznosu od 7000,00 KM za realizaciju projekta izrade gromobranske instalacije 
na zgradama u ulici Zaima Imamovića 8-10 i 18-20 u Goraždu, kao i novčana 
sredstva u iznosu od 1500,00 KM Savez izviđača BPK-a Goražde za pomoć 
u realizaciji svakodnevnih aktivnosti.

139. sjednica Vlade BPK - a Goražde

Pokrenut postupak dodjele i prodaje stanova u zgradi “LAMELA- H” 
boračkim populacijama!

 Članovi Vlade Bosansko-podrinjskog kantona Goražde, pod 
predsjedavanjem Salka Obhođaša održali su 22.12.2005. godine svoju 139. 
redovnu sjednicu.
 Na početku sjednice, Vlada je dala saglasnost ministru za privredu 
za potpisivanje Ugovora o izvođenju radova na sanaciji kanala, propusta, 
klizišta i uklanjanje osulinskog materijala na lokalnim i regionalnom putu na 
području  BPK-a Goražde sa privrednim društvima:

“Goraždeputevi”d.d. Goražde,  u vrijednosti od  24.800,00 KM
“Okac” d.o.o. Goražde, u vrijednosti od   9.600,00 KM
JKP “Prača” Prača, u vrijednosti od    5.951,00 KM

 Vlada je utvrdila prijedlog Odluke o davanju saglasnosti Vladi 
Bosansko-podrinjskog kantona Goražde da izvrši prodaju teretnog motornog 
vozila marke “SCANIA”, vlasništvo BPK-a Goražde i uputila je Skupštini 
kantona na dalju proceduru. 
 Vlada BPK-a Goražde donijela je rješenje o razrješenju članova 
Nadzornog odbora ŠPD “Bosansko-podrinjske šume” d.o.o. Goražde, te 
dala saglasnost ministru za privredu na zaključivanje Ugovora o pružanju 
usluga održavanja RTV opreme i emisionih objekata sa privrednim društvom 
“PROELAART” d.o.o. Sarajevo,  u vrijednosti od 1500,00 KM mjesečno.
 Članovi Vlade odobrili su Turističkoj zajednici BPK-a Goražde 
novčana sredstva u iznosu od 10.950,00 KM za organizaciju dočeka Nove 
2006. godine u gradskoj dvorani “Mirsad Hurić”, te usvojili zaključak o 
davanju saglasnosti ministru za privredu za potpisivanje Ugovora o izvođenju 
radova na sanaciji puteva za povratnička naselja, prema zajedničkom projektu 
Ministarstva za socijalnu politiku, zdravstvo, raseljena lica i izbjeglice i 
Ministarstva za privredu, sa slijedećim privrednim društvima:

“Goraždeputevi” d.d. Goražde, u vrijednosti od  18.500,00 KM
“Okac”d.o.o. Goražde, u vrijednosti od   21.500,00 KM
“Grebak” d.o.o. Goražde, u vrijednosti od   10.000,00 KM

 Vlada je dala saglasnost ministru za privredu da sa preduzećem 
“Okac”d.o.o. potpiše, takođe, i annex Ugovora o zajedničkom finansiranju 
i izvođenju radova na izgradnji fekalne kanalizacije Goražde-Zupčići-III 
faza.
 Nakon dužeg razmatranja, zbog neusklađenosti sa Zakonom o 
kontroli cijena, Vlada je Ministarstvu za privredu vratila na doradu  Odluku 
o utvrđivanju postojanja uslova za propisivanje mjera neposredne kontrole 
cijena, utvrđivanja marži za sve vrste brašna, hljeba od brašna žitarica, mlijeka 
i jestivog ulja. Zaključeno je da je prije ove odluke bilo neophodno da Vlada 
usvoji odluku kojom će utvrditi proizvode kod kojih će se vršiti kontrola 
cijena, a sve u vezi sa skorim uvođenjem PDV-a . Najbitnije je naglasiti, 
da će Vlada BPK-a Goražde, a i prema preporukama Vijeća ministara BiH, 
ovom pitanju posvetiti najozbiljniju pažnju, te donesenim odlukama  pokušati 
ublažiti  udar na standard građana. 
 Razmatrajući materijale iz oblasti Ministarstva za obrazovanje, 
nauku, kulturu i sport, Vlada BPK-a Goražde usvojila je više odluka o 
odobravanju redovnih novčanih sredstava za mjesec decembar: JP RTV BPK 

Goražde u iznosu od 5800,00 KM; KIC Prača- Radio Prača u iznosu od 
1700,00 KM, Sportskom savezu BPK-a Goražde- 14.500,00 KM i Centru za 
stručnu obuku u iznosu od 6000,00 KM. 
 Uz obrazloženje ministrice Emire Drakovac da je od federalnog 
Ministarstva finansija stigao dopis da se Zakon o javnim nabavkama mora 
primjenjivati i kod sklapanja ugovora sa visokoobrazovnim institucijama, 
Vlada BPK-a Goražde ponovo je poništila Odluku o davanju saglasnosti 
Premijeru kantona za potpisivanje Ugovora sa Pravnim fakukltetom u Zenici 
za izvođenje dislocirane nastave u Goraždu. Istovremeno, zaduženo je 
resorno ministarstrvo da obavi svu potrebnu proceduru izbora najpovoljnijeg 
ponuđača prema Zakonu o javnim nabavkama, te da u ovaj prijedlog uvrsti i 
druge deficitarne fakultete za koje vlada interesovanje.
 Vlada BPK-a Goražde u nastavku sjednice, utvrdila je osnovicu za 
plaću i topli obrok za mjesec decembar za uposlene u kantonalnim organima 
uprave i drugim institucijama koje se finansiraju iz budžeta kantona, te 
odobrila grantove općinama Foča-Ustikolina i Pale-Prača za mjesec decembar 
u iznosima od po 10.000,00 KM.
 Članovi Vlade donijeli su i Odluku o davanju saglasnosti ministrici za 
boračka pitanja da pokrene postupak dodjele i prodaje stanova, a Stambenom 
kantonalnom fondu da pokrene postupak prodaje poslovnih prostora u objektu 
“LAMELA- H” pripadnicima boračkih populacija Bosansko-podrinjskog 
kantona Goražde.Vlada je odobrila i novčana sredstva u iznosu od 10.000,00 
KM za jednokratne novčane pomoći borcima i članovima njihovih porodica sa 
područja ovog kantona u budžetskoj 2005. godini. Na sjednici je razmatran I 
izvještaj ABS banke o realizaciji dugoročnih stambenih kredita pripadnicima 
boračkih populacija iz kojeg se vidi da su u 2005. godini, od predviđenih 
300.000,00 KM, realizovani krediti u iznosu od 279.382,72 KM.
Vlada BPK-a Goražde razmatrala je Izvještaj Komisije za javne nabavke o 
provedenim pregovaračkim postupcima za izbor najpovoljnijeg ponuđača za 
pružanje usluga i izvođenje radova za potrebe institucija BPK-a Goražde, te 
donijela odluke o izboru najpovoljnijih ponuđača:

“Goraždestan” d.o.o Goražde, za pružanje usluga održavanja zgrada u 
vlasništvu BPK-a Goražde;
“Oniprom” d.o.o. Goražde, za pružanje usluga sukcesivne isporuke 
informatičke opreme ;
“MAP- Auto” Goražde, za pružanje usluga sukcesivne isporuke sredstava 
za održavanje voznog parka;

“Šeh-in” d.o.o. Goražde, za pružanje usluga sukcesivne isporuke goriva;
“Svjetlost Comerc” Goražde,  za pružanje štamparskih usluga i dostave 
kancelarijskog materijala.

 Vlada Bosansko-podrinjskog kantona Goražde donijela je i Odluku 
o sanaciji i uređenju kancelarija Arhiva u zgradi BPK-a Goražde, te dala 
saglasnost Kantonalnoj upravi za inspekcijske poslove za nabavku opreme.
 Donesenim zaključkom, Vlada BPK-a Goražde naložila je 
Kantonalnom pravobranilaštvu da u upravnim i sudskim sporovima koji se 
vode protiv Bosansko-podrinjskog kantona Goražde i institucija kantona 
obavezno upotrijebi sva dozvoljena redovna i vanredna pravna sredstva u 
cilju zaštite interesa Bosansko-podrinjskog kantona Goražde. Na sjednici je 
razmatran i utvrđen prijedlog kandidata za članove Direkcije za provođenje 
i restruktuiranje policije iz Bosansko-podrinjskog kantona Goražde.
 Vlada BPK-a Goražde do kraja sjednice, donijela je Odluku o 
plaćanju rente Općini Goražde za zgradu u ulici Zdravstvenih radnika br.20 i 
22 u Goraždu u iznosu od 86.454,00 KM, dodjeljenog gradskog građevinskog 
zemljišta u iznosu od 4.740,00 KM , te 4000,00 KM za troškove legalizacije, 
čime su stečeni svi uslovi za konačnu legalizaciju zgrade, nazvane 
“Ministarka” i prodaju njenih stanova sadašnjim korisnicima.
ju sjednice, Vlada je dala saglasnost Premijeru kantona za potpisivanje 
ugovora za nabavku vozila za potrebe K MUP-a,  kao i saglasnost na 
izmjenu Pravilnika o unutrašnjoj organizaciji i sistematizaciji radnih mjesta 
u Ministarstvu za socijalnu politiku, zdravstvo, raseljena lica i izbjeglice, za 
poziciju savjetnika ministra.

140. sjednica Vlade BPK - a Goražde

Utvrđen prijedlog budžeta BPK-a Goražde za 2006. godinu!

 Članovi Vlade Bosansko-podrinjskog kantona Goražde na svojoj 
140. redovnoj sjednici, održanoj 27.12.2005.godine pod predsjedavanjem 
Salka Obhođaša, utvrdili su i poslali Skupštini kantona na usvajanje prijedlog 
Budžeta i Zakona o izvršenju budžeta BPK-a Goražde za 2006.godinu. 
 Nakon uvodnog obrazloženja direktorice Nafije Hodo, Vlada je dala 
saglasnost na Finansijski plan Službe za zapošljavanje BPK- a Goražde i 

kao sastavni dio prijedloga Budžeta BPK-a Goražde uputila ga Skupštini 
na razmatranje. Ovom prilikom, upućene su riječi pohvale direktorici i 
menadžmentu kantonalne Službe za zapošljavanje na dosadašnjem radu i 
ambicioznom planu za 2006. godinu.
 Razmatrajući materijale iz oblasti Ministarstva za boračka pitanja, 
Vlada BPK-a Goražde odobrila je isplatu novčanih sredstava Zavodu 
zdravstvenog osiguranja BPK-a Goražde u iznosu od 4.430,00 KM na ime 
naknade za zdravstvenu zaštitu lica kojima je priznato svojstvo korisnika 
boračko-invalidske zaštite za mjesec oktobar i novembar 2005. godine, 
kao i sredstva u iznosu od 1.617,00 KM za naknadu troškova banjsko-
klimatskog liječenja 3 pripadnika boračkih populacija u RRC „Fojnica“ u 
Fojnici. Sredstva u iznosu od 200,00 KM dobilo je Udruženje demobilisanih 
boraca BPK-a Goražde za održavanje sjednice Upravnog odbora Saveza 
demobilisanih boraca OOR-a 1992-1995 F BiH u Goraždu.
 Članovi Vlade BPK-a Goražde su nakon uvodnog obrazloženja 
ministra Nazifa Uručija, donijeli Odluku o osnovama, kriterijima i mjerilima za 
zaključivanje ugovora između Zavoda zdravstvenog osiguranja i zdravstvenih 
ustanova na području Bosansko-podrinjskog kantona Goražde, kojom se 
reguliše primjena standarda zdravstvene zaštite na ovom području. Vlada 
je odobrila i isplatu novčanih sredstava Zavodu zdravstvenog osiguranja u 
iznosu od 8.180,00 KM za finansiranje privremenog zdravstvenog osiguranja 
socijalno ugroženih kategorija radnika koji ne ostvaruju prava iz radnog 
odnosa, a nisu zdravstveno osigurani po drugom osnovu  za novembar i 
decembar  mjesec 2005. godine. 
 Na ovoj sjednici, Vlada je donijela rješenja o razriješenju predsjednika 
i članova Upravnog odbora Kantonalne bolnice Goražde i rješenje o njihovom 
ponovnom imenovanju na 60 dana, do konačnog imenovanja ovog odbora u 
skladu sa zakonom.
 Odobrena su i sredstva u iznosu od 4.584,00 KM firmi  
„UNIPROJEKT“ d.o.o Goražde za naknadu troškova vršenja nadzora nad 
izvođenjem grubih građevinskih radova na zgradi „Dom“ u Goraždu.
 Nakon uvodnog obrazloženja ministra za pravosuđe, upravu i radne 
odnose Midhata Bašića, Vlada je donijela rješenje o utvrđivanju oznaka 
za organe Bosansko-podrinjskog kantona Goražde za vođenje osnovnih i 
pomoćnih knjiga evidencije o predmetima i aktima u 2006. godini, te utvrdila 
prijedlog Uredbe o utvrđivanju platnih razreda i koeficijenata za plaće 
namještenika u kantonalnim organima državne službe i uputila je nadležnim 
sindikalnim organizacijama radi davanja eventualnih primjedbi, prijedloga 

i sugestija. Vlada je zadužila radnu grupu da nakon dostavljenog mišljenja 
Sindikata sačini konačan prijedlog Uredbe i dostavi je Vladi na usvajanje, a 
ovoj radnoj grupi naloženo je da sačini i prijedlog slične uredbe za državne 
službenike u organima uprave BPK-a Goražde, uključujući i službenike 
Ministarstva unutrašnjih poslova Goražde.
 U nastavku sjednice, Vlada BPK-a Goražde dala je saglasnost 
Premijeru da potpiše Anex  Ugovora o koncesiji za korištenje voda za 
obavljanje djelatnosti proizvodnje mineralne vode i bezalkoholnih pića sa 
izvorišta „Bijele Vode“ na području općine Pale- Prača, te donijela Odluku 
o sporazumnom raskidu Ugovora o koncesiji za izgradnju i korištenje malih 
hidroelektrana na rijeci Kolini, općina Foča-Ustikolina i rijeci Čemernici , 
općina Pale- Prača sklopljenim sa privrednim društvom „GRID BH“ d.o.o. 
iz Sarajeva kao koncesionarom.
 Odluka o mjerama neposredne kontrole cijena određenih proizvoda 
i usluga od interesa za Bosansko-podrinjski kanton Goražde, Odluka o 
utvrđivanju marži za sve vrste brašna, hljeba od brašna žitarica, mlijeka i 
jestivog ulja, kao i Odluka o delegiranju ministra za privredu u Federalni 
tim za monitoring cijena nakon uvođenja PDV-a, vraćene su predlagaču, 
Ministarstvu za privredu na doradu.
 Članovi Vlade usvojili su Odluku o davanju saglasnosti na Pravilnik o 
izmjeni i dopuni Pravilnika o unutrašnjoj organizaciji i sistematizaciji  radnih 
mjesta u Ministarstvu za obrazovanje, nauku, kulturu i sport, kao i odluke o 
odobravanju novčanih sredstava za isplatu dvije prispjele rate za izmirenje 
duga za električnu energiju „Fabrike bode“ do.o.o. Vitkovići u iznosima od 
6.285,33 KM i 8.483,33 KM, kao i odluke o odobravanju novčanih sredstava 
Centru za kulturu u iznosu od 3000,00 KM za sufinansiranje lista „Glas 
Goražda“, te 5000,00 KM za sufinansiranje kulturne djelatnosti. 
 Vlada BPK-a Goražde odobrila je i KUD-u  „Azot“ iz Vitkovića 
novčana sredstva u iznosu od 2000,00 KM za izmirenje prispjelih obaveza, 
kao i jendokratnu novčanu pomoć u istom iznosu Uredu Muftijstva 
goraždanskog za opremanje prostorija Muftijstva.

141. sjednica Vlade BPK - a Goražde

Usvojena odluka o utvrđivanju potrebe za uvođenjem privremene 
kontrole cijena određenih proizvoda i usluga od interesa za Kanton

 Vlada Bosansko-podrinjskog kantona Goražde održala je 30.12.2005.
godine svoju 141.redovnu sjednicu, posljednju u 2005. godini.
 Na početku sjednice, Vlada je razmatrala i dala saglasnost na 
Finansijski plan  JU Zavod za zdravstveno osiguranje BPK-a Goražde i 
uputila ga Skupštini kantona na usvajanje. Istovremeno, Vlada je zadužila 
ministre zdravlja i finansija, te direktore Zavoda i kantonalne Uprave za 
inspekcijske poslove da u narednom periodu utvrde dinamiku naplate 
potraživanja za zdravstveno osiguranje koje iznosi više od 900.000,00 KM i 
o tome da izvjeste Vladu.
 Odlukama o preusmjeravanju neutrošenih sredstava sa raznovrsnih 
ekonomskih kodova ministarstava, Vlada BPK-a Goražde obezbijedila je 
oko 220.000 KM, od kojih je 120.000,00 KM usmjerila za isplatu socijalnih 
davanja, dok su 84.400,00 KM izdvojeni za isplatu četiri dugujuće rate (april, 
maj, juni, juli) za studentske kredite u 2004/2005 godini, a ostatak sredstava 
od 30.000,00 KM za grantove općinama Foča-Ustikolina i Pale-Prača. 
 Razmatrajući prijedloge odluka iz Ministarstva za privredu, Vlada 
je dala saglasnost ministru za privredu za potpisivanje anex-a Ugovora o 
vršenju nadzora na izgradnji obaloutvrde desne obale rijeke Drine u Goraždu-
III faza.
 Kako bi ublažili posljedice uvođenja PDV-a, članovi Vlade kantona 
na ovoj sjednici donijeli su Odluku o utvrđivanju potrebe za uvođenjem 
privremene neposredne kontrole cijena određenih proizvoda i usluga od 
interesa za Bosansko-podrinjski kanton Goražde. Ova neposredna kontrola 
cijena određenih proizvoda i usluga vršit će se na način da visina marže 
iznosi najviše 50% od iznosa marži koje su bile na dan 01.12.2005. godine i 
to za slijedeće proizvode: sve vrste hljeba od brašna i žitarica( osim peciva 
i pekarskih proizvoda), tjestenine, pasterizirano i homogenizirano i sterilno 
mlijeko, jestivo ulje , kao i za usluge u oblasti obrazovanja i zdravstva. 
 Vlada je direktora kantonalne uprave za inspekcijske poslove Midhata 
Hadžiomerovića zadužila da Vladu izvještava najmanje dva puta mjesečno 
o provedbi ove odluke, te ga delegirala u Federalni tim za monitoring cijena 
nakon uvođenja PDV-a.

 Članovi Vlade BPK-a Goražde dali su saglasnost Premijeru kantona 
za potpisivanje anex-a Ugovora o koncesiji za obavljanje djelatnosti 
proizvodnje mineralne vode i bezalkoholnih pića sa izvorišta “Mihalj” i 
“Toplik” na području općine Pale-Prača sa firmom “DRINK GOLD” d.o.o. 
sa sjedištem u Sarajevu, kojim se ovoj firmi produžuje rok za produženje 
ugovora.
 Javnom preduzeću “Veterinarska stanica Goražde” odobrena su 
novčana sredstva u iznosu od 3000,00 KM za nabavku reprodukcionog 
materijala za vještačko osjemenjavanje, a usvajanjem odluka o 
preusmjeravanju sredstava u budžetu Ministarstva za urbanizam, prostorno 
uređenje i zaštitu okoline, obezbjeđena su sredstva za realizaciju projekta 
Bošnjačko-planinarskog društva “Goražde-Maglić” “EKO-KVIZ” u iznosu 
od 1000,00 KM, te sredstva u iznosima od po 5000,00 KM za realizaciju 
projekata u općinama Pale-Prača ( projekat izgradnje stambeno-poslovnog 
objekta) i Foča-Ustikolina ( projekat sanacije stambene zgrade).
 U oblasti ministarstva za boračka pitanja, Vlada je usvojila odluke 
o odobravanju novčanih sredstava u iznosu od 1380,00 KM za naknadu 
za rad Ljekarske komisije koja daje nalaz i mišljenje u postupku revizije 
prvostepenih rješenja o pravima prema Zakonu o pravima branilaca i članova 
njihovih porodica; sredstva u iznosu od 5900,00 KM na ime pomoći za rad 
udruženja boračkih populacija za mjesec decembar 2005.godine i sredstva 
u iznosu od 300,00 KM za održavanje redovne Skupštine Saveza dobitnika 
najvećih ratnih priznanja BPK-a Goražde “Zlatni ljiljan”. 
 Vlada je donijela i odluke o odobravanju novčanih sredstava JU 
Srednjoj tehničkoj školi “Hasib Hadžović” u iznosu od 4.976,00 KM za 
nabavku opreme za elektrotehnički kabinet; sredstva JU Srednjoj stručnoj 
školi “Džemal Bijedić” u iznosu od 3000,00 KM za sanaciju automehaničarske 
radionice, kao i sredstva u iznosu od 3500,00 KM Sportsko-kulturno-
privredni centar “Mirsad Hukić” za nabavku semafora za košarku i uređaja 
za čišćenje parketa.
 Do kraja sjednice, Vlada Bosansko-podrinjskog kantona Goražde 
usvojila je odluke o odobravanju novčanih sredstava u visini od 30.725,00 
KM “Kaji Company” d.o.o. Goražde za naknadu troškova konačne situacije 
izgradnje zgrade “Dom”; novčana sredstva u visini od 22.500,00 KM Mjesnoj 
zajednici Strgačina, općina Rudo za realizaciju projekta izgradnje mostova 
i rekonstrukcije lokalnih puteva, kao i sredstva u visini od 6000,00 KM JP 
RTV BPK-a Goražde za realizaciju projekta “Protiv ovisnosti, za život”.
 Službi zajedničkih poslova kantonalnih organa uprave Vlada BPK-a 

Goražde odobrila je isplatu novčanih sredstava u visini od 6700,00 KM za 
poboljšanje grijanja u zgradi Kantona; 4.701,00 KM za zatvaranje otvora 
na trećem, neopremljenom spratu ove zgrade, te 9994,00 za nabavku kopir 
aparata i centralne procesne jedinice. 


